
ᐱᔾᔪᑕᐅᓗᐊᖅᑐᑦ   

ᓱᓇᓂᒃ ᕿᒥᕐᕈᓚᐅᕐᓂᕗᑦ  ᓄᓇᕗᒻᒥ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᖏᑦ/ᐃᓄᓕᕆᔨᒃᑯᖏᓪᓗ 
ᑲᒪᔪᒃᓴᐅᑎᑕᐅᕗᑦ ᐃᑲᔪᖅᑐᒃᓴᐅᒋᐊᖅ 30,000,ᐸᓗᖕᓄᑦ ᓄᓇᕗᒻᒥᐅᓄᑦ, 
ᓄᓇᓕᓐᓂ 25,ᓂ ᐅᖓᓯᒃᑕᕇᑦᑑᑕᐅᓪᓗᑎᒃ. 2007-08,ᒥ ᑕᕝᕙᓂ ᒐᕙᒪᒃᑯᑦ 
ᐱᓇᓱᐊᕐᕕᖓᓂ ᐊᑐᓚᐅᖅᑐᑦ ᑮᓇᐅᔭᓂᒃ ᑲᑎᑦᓱᒋᑦ $249 ᒥᓕᐊᓂᒃ 
ᐃᑲᔪᕈᑎᒃᓴᓄᑦ. ᑖᓐᓇ ᓄᓇᕗᑦ ᒐᕙᒪᒃᑯᖏᓐᓂᑦ ᐊᖏᓂᕐᐹᖅ 
ᐱᓇᓱᐊᕐᕕᐅᓪᓗᓂ, 900 ᐅᖓᑖᓄᑦ ᐃᖅᑲᓇᐃᔭᕐᕕᖃᐅᖅᑐᑦ 
ᐊᖑᔪᖅᑳᖃᕐᕕᖓᓂᒃ ᐊᒻᒪ ᐱᖓᓱᓂ ᓄᓇᓖᑦ ᐊᕕᒃᑐᖅᓯᒪᓂᖏᓐᓂ 
ᐊᐅᓚᕕᖃᐅᖅᓱᑎᒃ ᐊᐅᓚᑦᓯᓂᖏᒍᑦ. ᐊᕐᕌᒎᓚᐅᖅᑑᖕᓂ ᒪᕐᕉᓐᓂ (2) 35 
ᐳᓴᓐᑎ ᓴᓂᐊᓂ ᐃᖅᑲᓇᐃᔮᒃᓴᖃᓚᐅᖅᑐᖅ ᐃᓐᓄᒍᓐᓇᐃᖅᑲᓚᐅᖅᑐᓂᒃ ᐊᒻᒪ 
ᐃᖅᑲᓇᐃᔭᖅᑎᓂᒃ ᐱᓯᒪᐃᓐᓇᕈᓐᓇᓚᐅᕋᑎᒃ.  

ᑮᓇᐅᔭᐃᑦ ᑕᒻᒪᖅᓯᒪᔪᖅᓯᐅᓚᐅᖅᑕᕗᑦ ᑎᓕᔭᐅᒍᑎᒋᓯᒪᓚᐅᕋᑦᑎᒍ ᓄᓇᕗᒻᒥ 
ᒪᓕᒐᓕᐅᖅᑎᓄᑦ, ᐃᓱᒫᓗᒍᑎᖃᓚᐅᕐᒪᑕ ᐋᓐᓂᐊᕐᓇᖏᓐᓂᓕᕆᓂᕐᒧᑦ 
ᐃᓄᓕᕆᓂᕐᓄᓪᓗ ᐊᑐᓚᐅᕐᓂᖏᓐᓂᒃ ᑮᓇᐅᔭᓂᒃ 10,ᒐᓴᖏᓐᓂ ᒥᓕᐊᓃᑦᑐᓂᒃ 
ᐊᑐᕆᐊᖃᖅᓯᒪᔭᖏᑕ ᐅᖓᑖᓄᐊᖅᓯᒪᔪᓂᒃ ᐊᒻᒪ ᐊᒥᒐᖅᓯᓕᓚᐅᕐᒪᑕ 
ᑕᐃᒪᖓᓂᑦ 1999-00,ᒥ ᐊᒻᒪ ᐱᒋᐊᖅᑎᑦᓯᒪᓕᕐᒪᑕ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ 
ᐱᖁᔭᕐᒥᒃ, ᐊᑐᖅᑕᐅᖃᑦᑕᕋᔭᖅᑎᓪᓗᒍ ᐊᑐᓗᐊᖅᑕᐃᓕᓂᕐᒧᑦ ᐸᕐᓇᒃᑕᐅᓯᒪᔪᑦ 
ᑮᓇᐅᔭᐃᑦ ᐅᖓᑖᓄᑦ.  ᐱᖅᑯᓯᕆᓯᒪᒻᒪᐅᒃ, ᑕᕝᕙᓂ ᒐᕙᒪᒃᑯᑦ ᐱᓕᕆᕕᖓᓂ 
ᐊᑐᖃᑦᑕᖅᓯᒪᔪᓂᒃ ᖄᖏᐅᑎᔪᓂᒃ ᐸᕐᓇᒃᓯᒪᔭᖏᓐᓄᑦ ᑮᓇᐅᔭᓄᑦ 
ᐊᑐᖅᑕᐅᔪᒃᓴᓄᑦ ᐊᒻᒪ ᑐᒃᓯᕋᖃᑦᑕᖅᓯᒪᔪᑦ ᖄᖓᒍᒋᐊᓪᓚᒃ ᐊᕐᕌᒍᑕᒫᑦ 
ᐊᑐᖅᑕᐅᔪᒃᓴᓂᒃ ᐊᒥᒐᖅᓴᕐᓂᖏᓐᓄᑦ, ᑕᐃᒪᙵᓕᒫᑲᓴᐅᓪᓗᓂᓗ ᑭᓯᐊᓂ 
ᑮᓇᐅᔭᐃᑦ ᐊᑐᖅᑕᐅᔭᕇᒪᑕ ᑕᒪᓐᓇ ᐱᖅᑯᓯᐅᓯᒪᓪᓗᓂ.  

ᕿᒥᕐᕈᓚᐅᖅᑐᒍᑦ ᑕᕝᕙᓂ ᒐᕙᒪᒃᑯᑦ ᐱᓕᕆᕕᐊᓂ ᐊᑐᑦᓯᐊᕈᓐᓇᕐᒪᖔᑕ 
ᒪᓕᒐᕐᓂᒃ ᐊᒻᒪ ᐊᑐᐊᒐᕐᓂᒃ ᑲᒪᑦᓯᐊᕈᑕᐅᓂᖅᓴᐅᒐᔭᖅᑐᓂᒃ ᑮᓇᐅᔭᓂᒃ. 
ᐱᓗᐊᖅᑐᒥᒃ, ᕿᒥᕐᕈᔭᖃᓗᐊᓚᐅᖅᑐᒍᑦ ᖃᓄᖅ ᒐᕙᒪᒃᑯᑦ ᐸᕐᓇᐃᓯᒪᒻᒪᖔᑕ 
ᐊᒻᒪ ᖃᓄᖅ ᑮᓇᐅᔭᓄᑦ ᐋᖅᑭᒃᓱᐃᓯᒪᒻᒪᖔᑕ ᐊᑐᖅᑕᐅᒐᔭᖅᑐᓂᒃ ᐊᒻᒪ ᖃᓄᖅ 
ᖃᐅᔨᓴᖃᑦᑕᕋᔭᕐᒪᖔᑕ ᐊᑐᖅᐸᓪᓕᐊᔭᒥᓂᒃ ᑮᓇᐅᔭᓂᒃ. ᐊᒻᒪ ᕿᒥᕐᕈᓚᐅᖅᑕᕗᑦ 
ᐱᓕᕆᔾᔪᓯᕆᔭᖏᑦ ᑮᓇᐅᔭᓕᕆᓂᕐᒧᑦ, ᐅᓪᓗᒥ ᑲᒪᒋᔭᐅᕙᑦᑐᑦ ᓄᓇᕗᒻᒥ 

ᒐᕙᒪᒃᑯᑦ ᑮᓇᐅᔭᓕᕆᕕᒻᒪᕆᐊᒍᑦ ᑭᒡᒐᖅᑐᖅᓱᑎᒃ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ/ᐃᓄᓕᕆᔨᒃᑯᓪᓗ ᒐᕙᒪᒃᑯᓐᓂᑦ.  

ᓱᒻᒪᑦ ᐱᒻᒪᕆᐅᓂᖃᕐᒪᖔᑦ  ᒐᕙᒪᒃᑯᑦ ᐊᐅᓚᑦᓯᔨᓕᒫᖏᑦ (ᑲᒪᔨᓕᒫᖏᑦ) ᒪᓕᒋᐊᖃᖅᐳᑦ ᒐᕙᒪᒃᑯᑦ 
ᐃᑲᔪᕈᑎᒃᓴᐅᑎᑕᖏᓐᓂᒃ ᑲᔪᓯᑎᑕᐅᖁᓪᓗᒋᑦ ᐱᓕᕆᐊᒃᓴᐃᑦ ᐊᒻᒪ 
ᐃᑲᔪᕈᑎᒃᓴᐃᑦ. ᒐᕙᒪᒃᑯᑦ ᐊᐅᓚᑦᓯᑎᑕᐅᕙᑦᑐᑦ ¼,ᓗᐊᑲᓴᖏᓐᓂᒃ 
(ᓇᑉᐸᓪᓗᐊᖏᑕ ᓇᑉᐸᖏᓐᓂᒃ) ᓄᓇᕗᓕᒫᒥ ᑮᓇᐅᔭᐃᑦ ᐃᓚᖏᓐᓂᒃ 
ᑐᕌᖓᔪᓂᒃ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ ᐃᑲᔪᕈᑎᒃᓴᓂᒃ 
ᓄᓇᕗᒻᒥᐅᓄᑦ. ᐊᑑᑎᖃᑦᓯᐊᖅᑐᑦ ᑮᓇᐅᔭᓂᒃ ᐊᐅᓚᑦᓯᒍᑎᒃᓴᐃᑦ 
ᐱᒻᒪᕆᐊᓘᖃᑕᐅᕗᑦ ᑮᓇᐅᔭᓕᕆᓂᕐᒧᑦ ᐊᒻᒪ ᐱᓕᕆᐊᒃᓴᓄᑦ ᐊᐅᓚᑦᓯᔨᐅᔪᓄᑦ 
ᓂᕆᐅᒋᔭᐅᕙᒻᒪᑕ ᓴᖅᑭᑎᑦᓯᒋᐊᖅ ᐱᓕᕆᐊᒃᓴᓂᒃ ᐊᒻᒪ ᐃᑲᔪᕈᑎᒃᓴᓂᒃ ᐊᒻᒪ 
ᓯᓚᑐᔪᒃᑯᑦ ᐊᑐᑦᓯᐊᖃᑦᑕᖅᓱᒃᓴᐅᓪᓗᑎᒃ ᐃᑲᔪᕈᑎᒃᓴᐅᑎᑕᐅᔪᓂᒃ.  

ᖃᐅᔨᓚᐅᖅᑕᕗᑦ  • ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᒐᕙᒪᒃᑯᓐᓂ 
ᐱᖅᑯᓯᖃᖃᑦᑕᖅᓯᒪᒻᒪᑕ ᐊᑐᓗᐊᕆᐊᖅᖢᑎᒃ ᑮᓇᐅᔭᐃᑦ 
ᐸᕐᓇᒃᑕᐅᓯᒪᓂᖏᓐᓄᑦ ᐊᒻᒪ ᖄᖓᒍᒋᐊᓪᓚᒃ ᑮᓇᐅᔭᓂᒃ 
ᐊᑐᕆᐊᖃᖃᑦᑕᖅᓯᒪᔪᑦ. ᐸᕐᓇᐃᓯᒪᕙᙱᑦᑐᑦ ᐱᓕᕆᐊᒃᓴᒥᓄᑦ 
ᐃᓚᐅᖃᓯᐅᑎᔭᕆᐊᖃᖅᑎᓪᓗᒋᑦ ᑮᓇᐅᔭᐃᑦ ᐸᕐᓇᒃᑕᐅᕙᓪᓕᐊᓂᖏᓐᓄᑦ 
ᖃᐅᔨᒪᑦᓴᐅᑎᒋᓂᖅᓴᐅᖃᑦᑕᕋᔭᕐᒪᑕ ᖃᓄᐃᑦᑐᓄᑦ ᐃᑲᔪᕈᑎᒃᓴᓄᑦ 
ᐊᑐᕐᓂᐊᕐᒪᖔᑕ, ᖃᓄᕐᓗ ᑮᓇᐅᔭᖅᑐᖅᑎᒋᒐᔭᕐᒪᖔᑕ, ᐊᒻᒪᓗ 
ᓂᕈᐊᖅᓯᒋᐊᖃᖅᑐᒍᑦ ᓯᕗᓪᓕᐅᔾᔭᐅᖁᔭᐅᔪᓂᒃ 
ᑲᔪᓯᑎᑕᐅᓪᓚᑦᑖᕈᓐᓇᕐᓂᐊᖅᑐᓂᒃ ᑮᓇᐅᔭᐃᑦ ᐸᕐᓇᒃᑕᐅᓯᒪᓂᖏᑦ 
ᒪᓕᓪᓗᒋᑦ.  

• ᐊᕐᕌᒍᑕᒫᑦ ᑮᓇᐅᔭᐃᑦ ᐸᕐᓇᒃᑕᐅᔪᑦ ᐊᔾᔨᖃᖅᐸᙱᓚᑦ ᖃᓄᖅ ᐊᒻᒪ ᖃᖓ 
ᒐᕙᒪᒃᑯᑦ ᐱᓕᕆᕝᕕᖓᑦ ᐊᑐᖅᑐᒃᓴᐅᓂᖏᓐᓂᒃ ᑮᓇᐅᔭᓂᒃ ᐊᕐᕌᒍᒋᔭᒥᓄᑦ. 
ᓲᕐᓗ ᐃᒫᒃ, ᑮᓇᐅᔭᐃᑦ ᐊᑭᓕᐅᑎᒃᓴᐃᑦ ᐸᕐᓇᒃᑕᐅᓯᒪᖃᑦᑕᕐᒪᑕ 
ᐃᖅᑲᓇᐃᔭᖅᑎᐅᔭᕆᐊᖃᖅᑐᓕᒫᓂᒃ ᓲᕐᓗ ᐃᓐᓄᐃᓯᒪᔫᔮᕐᓂᕐᒧᑦ, 
ᑕᐃᒪᐃᒃᑲᓗᐊᖅᑎᓪᓗᒍ 34,ᐳᓴᓐᑎᓗᐊᑐᐃᓐᓇᐅᕙᑦᑎᓪᓗᒋᑦ 
ᐃᖅᑲᓇᐃᔭᖅᑐᑦ. ᑖᓐᓇ ᑮᓇᐅᔭᓂᒃ ᐸᕐᓇᐃᒍᓯᒃ ᓱᓕᙱᑦᑐᖅ ᒐᕙᒪᒃᑯᑦ 
ᖃᓄᐃᓪᓗᐊᖅᑐᓂᒃ ᑮᓇᐅᔭᓂᒃ ᐊᑐᖅᑐᒃᓴᐅᓂᕐᒧᑦ ᓂᕆᐅᒋᔭᖏᓐᓄᑦ. 
ᐊᕐᕌᒎᑉ ᐃᓗᐊᓂ, ᑮᓇᐅᔭᐃᑦ ᐊᑭᓕᐅᑎᒃᓴᐃᑦ ᐊᓯᖏᓐᓄᑦ ᓄᒃᑎᖅᑕᐅᕙᑦᑐᑦ 
ᐊᑐᖅᑕᒃᓴᒪᐅᑎᒋᖏᑕᕋᓗᐊᖓᓄᑦ ᐊᒥᒐᖅᓴᕐᓂᕐᒧᑦ. ᑕᒪᓐᓇ ᑮᓇᐅᔭᓂᒃ 
ᓅᑦᓯᖃᑦᑕᕐᓂᖅ ᐊᑐᖅᑕᒃᓴᒪᐅᑎᒋᖏᑕᕋᓗᐊᖏᓐᓄᑦ ᒐᕙᒪᐃᑦ ᐃᓗᐊᓂ 
ᐱᖅᑯᓯᐊᖃᑦᑕᖅᓯᒪᔪᖅ ᐊᕐᕌᒎᑉ ᐃᓗᐊᓂ. ᑕᒪᓐᓇ ᐱᖅᑯᓯᕆᕙᑦᑕᖓ 
ᐊᒃᓱᕈᕐᓇᖅᐸᑦᑐᖅ ᒐᕙᒪᒃᑯᓐᓄᑦ ᐊᕐᕌᒎᑉ ᐃᓗᐊᓂ ᑮᓇᐅᔭᐃᑦ 
ᐸᕐᓇᒃᑕᐅᓯᒪᔪᑦ ᒪᓕᑦᑕᐅᒋᐊᖃᖅᑎᓪᓗᒋᑦ.  

• ᒐᕙᒪᒃᑯᑦ ᑮᓇᐅᔭᓕᕆᕐᒧᑦ ᐱᓕᕆᕕᐊᓂ, (Department of Finance) 
ᐃᖅᑲᓇᐃᔭᖅᑎᑭᒃᓴᕐᒪᑕ ᓄᐊᑦᓯᖃᑦᑕᕆᐊᓕᓐᓂᒃ ᑮᓇᐅᔭᓂᒃ 
ᑐᓂᔭᐅᔭᕆᐊᓕᐅᒐᓗᐊᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ 
ᒐᕙᒪᒃᑯᓐᓄᑦ, ᓲᕐᓗ ᑮᓇᐅᔭᐃᑦ ᐊᑭᓕᒃᓴᖏᑦ ᐅᑭᐅᖅᑕᖅᑐᒥ ᐊᒻᒪ ᑲᓇᑕᐅᑉ 
ᐊᕕᒃᑐᖅᓯᒪᓂᐊᒍᑦ ᒐᕙᒪᓂᑦ ᐊᑐᖅᑕᐅᔭᕆᐊᓕᓐᓂᒃ ᓄᓇᕗᒻᒥᐅᓄᑦ 
ᐃᑲᔪᕈᑎᒃᓴᓄᑦ, ᐅᕝᕙᓘᓐᓃᑦ ᐊᑭᓕᒃᓵᓄᑦ ᓄᓇᕗᒻᒥᐅᓄᐊᖓᔪᓂᒃ 
ᐊᑐᖅᑐᒃᓴᐅᓪᓗᑎᒃ ᐊᓪᓚᖃᑦᑕᕆᐊᖃᓂᕐᒧᑦ ᐊᒻᒪ ᐊᓯᖏᓐᓄᑦ ᐊᑭᓕᓐᓄᑦ 
ᐃᑲᔪᕈᑎᓄᑦ. ᓱᓕ ᓱᒋᐊᓪᓚᒃᓯᒪᔪᖃᑦᓯᐊᙱᑦᑐᖅ ᐅᕝᕙᓘᓐᓂᑦ 
ᓱᒋᐊᖅᓯᒪᔪᖃᖏᒻᒪᕆᑦᑐᖅ ᑕᒪᒃᑯᓂᖓ ᑮᓇᐅᔭᓂᒃ ᓄᐊᑦᓯᒋᐊᓕᓐᓂᒃ 
ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᑭᒃᓴᕐᓂᖅ. ᐱᔾᔪᑎᒋᓪᓗᒍ ᑕᒪᒃᑯᐊ ᑮᓇᐅᔭᐃᑦ 
ᓄᐊᑕᐅᔭᕆᐊᓖᑦ ᑭᖑᕙᖅᓯᒪᓕᕐᒪᑕ ᐊᕐᕌᒍᓕᒫᑉ ᐅᖓᑖᓄᑦ 
ᐊᑭᓕᐅᑎᒃᓴᕕᓂᐅᒐᓗᐊᑦ, ᓄᓇᕗᑦ ᒐᕙᒪᖏᑕ ᑎᒍᔪᓐᓇᔾᔮᖅᑰᖏᑕᖏᑦ.  

• ᑭᖑᕙᓗᐊᖅᑐᒻᒪᕆᐅᕗᑦ ᐊᑭᓖᒋᐊᖃᕐᓂᖏᑦ ᐃᑲᔪᕈᑎᒃᓴᓂᒃ ᑐᓂᓯᕙᑦᑐᓂᒃ, 
ᓂᐅᕕᐊᒃᓴᖃᖅᐸᑦᑐᓂᒃ. ᐊᓪᓛᑦ, ᐊᒥᓱᑦ ᐃᑲᔪᕈᑎᒃᓴᖃᖅᑎᑦᓯᕙᑦᑐᑦ 
ᓄᖅᑲᖓᑎᑦᓯᔪᑦ ᒐᕙᒪᒃᑯᑦ ᐊᑭᓖᒍᑎᒋᕙᑦᑕᖓᓂᒃ, 
ᐊᑲᐅᖏᓕᐅᕈᑕᐅᓕᖅᑎᓪᓗᒍ ᐊᐅᓚᒍᑎᖏᓐᓄᑦ. ᐊᑕᐅᓯᖅ 
ᓂᐅᕕᐊᑦᓴᖃᖅᐸᑦᑐᑦ ᐃᓅᓕᓴᐅᑎᓂᒃ ᓄᖅᑲᖅᑎᑦᓯᓯᒪᔪᑦ 
ᐱᓕᕆᖃᑎᖃᖅᐸᓐᓂᕐᒥᓂᒃ ᒐᕙᒪᒃᑯᓐᓂᒃ. ᐊᓯᙱᑦᑕᐅᖅ ᓂᐅᕕᕐᕕᐅᕙᑦᑐᑦ 
ᐃᑲᔪᕈᑎᒃᓴᓂᒃ ᑐᓂᓯᕙᒍᓐᓇᐃᖅᑐᑦ ᒐᕙᒪᒃᑯᓐᓄᑦ 
ᐊᑭᓕᖅᑕᐅᖅᑳᓚᐅᖏᓐᓂᕐᒥᓂ. ᖃᐅᔨᓚᐅᕋᑦᑕ ᐊᑭᓕᐅᑎᒃᓴᓂᒃ 
ᑐᓂᓯᓚᐅᕐᓂᕐᒪᑕ ᓂᐅᕕᖅᑎᑦᓯᕙᑦᑐᓄᑦ 
ᓇᓗᓇᐃᔭᖅᑕᐅᑦᓯᐊᓚᐅᖅᑳᖅᑎᓐᓇᒋᑦ ᓱᓇᒧᑦ ᑐᕌᖓᓐᓂᕐᒪᖔᑕ, ᑕᒪᓐᓇ 
ᒪᓕᙱᑦᑐᖅ ᐊᑐᖅᑕᐅᖁᔭᐅᓯᒪᔪᓂᒃ ᐊᒻᒪ ᐊᒃᓱᐊᓗᒃ 
ᐊᐅᓚᑦᓯᒍᓐᓇᑦᓯᐊᕐᓂᖃᕈᓐᓇᐃᕈᑕᐅᔪᖅ. ᑕᒪᓐᓇ ᐊᑭᓕᖅᑐᐃᕙᓐᓂᖅ 
ᐃᑲᔪᖅᐸᑦᑐᓂᒃ (ᓂᐅᕕᖅᑎᑦᓯᕙᑦᑐᓂᒃ) ᑭᖑᕙᕐᓗᓂ 
ᐊᑲᐅᖏᓕᐅᑎᒻᒪᕆᐅᔪᖅ ᒐᕙᒪᒃᑯᑦ ᐱᓇᓱᐊᕈᓐᓇᕐᓂᖏᓐᓄᑦ 
ᑎᓕᔭᐅᒍᑎᒋᓯᒪᔭᖏᓐᓂᒃ.    

• ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ 
ᓱᒋᐊᕈᑎᖃᓚᐅᖅᑐᑦ ᐋᖅᑮᒋᐊᕋᓱᐊᖅᓱᑎᒃ ᑮᓇᐅᔭᐃᑦ 
ᐊᐅᓚᑕᐅᒍᓯᕆᕙᑦᑕᖏᓐᓂᒃ, ᐱᓗᐊᖅᑐᒥᒃ ᑮᓇᐅᔭᓂᒃ ᐸᕐᓇᐃᓂᕐᒧᑦ 
ᐊᐅᓚᑕᐅᒍᓯᖏᓐᓂᒃ. ᐊᖓᔪᖅᑳᖑᓂᖅᓴᐃᑦ ᐊᐅᓚᑦᓯᔨᐅᔪᑦ 
ᐊᒃᓱᕈᕈᑎᖃᖅᓯᒪᔪᑦ ᑕᒪᒃᑯᐊ ᑮᓇᐅᔭᐃᑦ ᐸᕐᓇᒃᑕᐅᔭᕆᐊᖃᓂᖏᓐᓂᒃ 
ᐊᐅᓚᑦᓯᔨᐅᔪᑦ (ᑲᒪᔨᐅᔪᑦ) ᑐᑭᓯᐊᑦᓯᐊᕋᓗᐊᕐᒪᖔᑕ ᑮᓇᐅᔭᓕᕆᓂᕐᒧᑦ 
ᑎᓕᔭᐅᒍᑎᒋᓯᒪᔭᖏᓐᓂᒃ ᐊᒻᒪ ᑭᐅᔪᓐᓇᕆᐊᖃᕐᓂᖏᓐᓂᒃ ᐱᔾᔪᑎᒋᓪᓗᒋᑦ. 
ᑎᓕᔭᐅᓯᒪᔪᑦ ᐊᑎᓕᐅᖅᑎᐅᔪᑦ ᕿᒥᕐᕈᔭᐅᒋᐊᓪᓚᓚᐅᖅᑐᑦ 
ᐱᖃᑎᖃᖅᑎᓪᓗᒋᑦ ᑮᓇᐅᔭᓂᒃ ᑲᒪᔨᓂᒃ ᐊᑐᓂ ᐊᐅᓚᑦᓯᖁᔭᐅᓯᒪᔪᓂᒃ ᐊᒻᒪ 
ᑭᐅᔪᓐᓇᑦᓯᐊᖁᓪᓗᒋᑦ ᑮᓇᐅᔭᐃᑦ ᒥᒃᓵᓄᑦ. ᐊᒻᒪ 2007,ᒥ, 
ᐋᖅᑭᒃᓱᐃᒋᐊᓪᓚᓚᐅᖅᑐᑦ ᐊᕕᒃᑐᖅᓯᒪᔪᑎᒍᑦ ᐃᑲᔪᖅᐸᑦᑐᓂᒃ 
ᐋᖅᑭᒋᐊᓪᓚᒍᒪᓪᓗᒋᑦ ᐊᑲᐅᓂᖅᓴᓄᑦ ᐃᑲᔪᕈᑕᐅᕙᑦᑐᑦ ᑮᓇᐅᔭᓕᕆᓂᒃᑯᑦ. 
ᐊᒻᒪ ᒐᕙᒪᒃᑯᑦ ᒫᓐᓇᕋᑖᖑᓚᐅᖅᑐᖅ ᓴᖅᑭᑎᑦᓯᓚᐅᕐᒥᔪᑦ ᐊᑐᐊᒐᒃᓴᓂᒃ 

ᑮᓇᐅᔭᓕᕆᓂᕐᒧᑦ ᐃᑲᔪᕈᑎᒃᓴᐅᓪᓗᑎᒃ ᐊᐅᓚᑦᓯᔨᖏᓐᓄᒃ ᐱᓇᓱᐊᖅᑎᓪᓗᒋᑦ 
ᑮᓇᐅᔭᓕᕆᓂᕐᒥᒃ ᐊᕕᒃᑐᖅᓯᒪᔪᑎᒍᑦ. ᐊᖓᔪᖅᑳᖑᓂᖅᓴᐃᑦ ᐊᐅᓚᑦᓯᔨᐅᔪᑦ 
ᑲᑎᒪᑎᓪᓗᑯᒋᑦ 2008,ᒥ, ᐅᐱᕐᖔᖓᓂ ᐊᐅᓚᑦᓯᔨᐅᔪᑦ ᐃᑲᔪᖅᑕᐅᓚᐅᖅᐳᑦ 
ᐱᔾᔪᑎᖃᖅᑐᓂᒃ ᑮᓇᐅᔭᐃᑦ ᐊᐅᓚᑕᐅᓂᖏᓐᓂᒃ ᑲᒪᒋᐊᖃᓂᕐᒥᒃ ᐊᒻᒪ 
ᓵᑕᐅᓯᒪᔪᒃᓴᐅᓂᖏᓐᓂᒃ ᑮᓇᐅᔭᖅᑐᕆᑎᒃᓴᖏᑦ ᐱᓪᓗᒋᑦ. 

ᐱᔨᕆᕝᕕᐅᔪᐃᑦ ᑭᐅᓯᒪᓕᖅᑐᐃᑦ.  ᐱᓕᕆᕝᕕᐅᔪᐃᑦ ᐊᖏᖅᓯᒪᔪᑦ 
ᐊᑐᓕᖁᔭᑦᑎᓐᓂ.  ᑭᐅᔾᔪᑎᒋᓯᒪᓕᖅᑕᖏᑦ ᐋᖅᑭᒋᐊᖃᑦᑕᕐᓂᑰᓂᖏᑦ 
ᑭᖑᓂᖏᓐᓃᑦᑐᐃᑦ ᑎᑎᕋᖅᓯᒪᔪᑦ ᐊᑐᓕᖁᓯᒪᔭᖓᑕ ᐅᓂᒃᑳᕐᒥ.   

ᐱᒋᐊᕐᓂᖓᑦ  

1. 2008-09,ᒥ ᐊᕐᕌᒍᒋᔭᖓᓂ, ᓄᓇᕗᑦ ᒐᕙᖏᑦ ᐸᕐᓇᒃᓯᒪᔪᑦ 
ᐊᑐᖅᑐᒃᓴᐅᒋᐊᖅ ᑮᓇᐅᔭᓂᒃ $1 ᐱᓕᐊᓐ ᑖᓚᓂᒃ ᐃᑲᔪᕈᑎᒃᓴᓄᑦ 
ᓄᓇᕗᒻᒥᐅᓄᑦ (ᓄᓇᕗᒻᒥ ᐃᓄᖏᓐᓄᑦ). ᒐᕙᒪᒃᑯᑦ ᑮᓇᐅᔭᓂᒃ ᐊᑐᕋᔭᖅᑐᒃᓴᐅᔪᑦ 
ᑲᑎᓪᓗᒋᑦ ᑮᓇᐅᔭᐃᑦ ᓇᑉᐸᓪᓗᐊᖏᑕ ᓇᑉᐸᖏᓐᓂᒃ (1/4) 
ᐸᕐᓇᒃᑕᐅᓯᒪᓂᖏᓐᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ, 
ᐊᖏᓂᖅᐸᐅᓪᓗᑎᒃ ᒐᕙᒪᑦ ᐱᓕᕆᕕᓕᒫᖏᑕ ᑮᓇᐅᔭᖏᓐᓂᑦ. 2007-08,ᒥ 
ᐊᕐᕌᒍᒋᔭᖓᓂ, ᒐᕙᒪᒃᑯᑦ ᐊᑐᓚᖅᑐᑦ ᑮᓇᐅᔭᓂᒃ ᑲᑎᓪᓗᒋᑦ $249 ᒥᓕᐊᓂᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ/ᐃᓄᓕᕆᔨᒃᑯᓐᓄᓪᓗ 
ᐃᑲᔪᕈᑎᒃᓴᓄᑦ/ᐱᓕᕆᐊᖑᔪᓄᑦ.   

2. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᒐᕙᒪᒃᑯᑦ 
ᐅᓂᒃᑳᖅᓯᒪᒋᐊᖃᖅᐸᑦᑐᑦ ᓄᓇᕗᑦ ᒪᓕᒐᓕᐅᖅᑎᖏᑕ ᒥᓂᔅᑕᖓᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ. ᑖᒃᑯᐊ ᒐᕙᒪᒃᑯᑦ 
ᐱᓇᓱᐊᒐᖃᖅᑐᑦ ᑲᔪᖏᖅᓱᐃᓪᓗᑦ, ᓴᐳᒻᒥᓪᓗᑎᑦ, ᐊᒻᒪ ᐃᑲᔪᓵᕐᓗᑎᑦ 
ᐋᓐᓂᐊᖅᑕᐃᓕᓂᖏᓐᓂ ᐊᒻᒪ ᖃᓄᐃᑦᑕᐃᓕᓂᖏᓐᓂ ᓄᓇᕗᒻᒥᐅᑦ ᓇᒻᒥᓂᖅ 
ᐃᒻᒥᒃᑯᑦ ᒪᑭᑕᕈᓐᓇᑦᓯᐊᓕᖁᓪᓗᒋᑦ ᐊᒻᒪ ᐃᓅᓯᖃᑦᓯᐊᕐᓗᑎᒃ.   

3. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᒐᕙᒪᒃᑯᑦ 
ᐊᓪᓚᕕᖃᖅᑐᑦ ᐃᖃᓗᓐᓂ. ᐱᖓᓱᓂᒃ ᐊᓪᓚᕝᕕᐊᓗᖃᖅᑐᑦ ᐸᖕᓂᖅᑑᕐᒥ, 
ᑲᖏᕐᖠᓂᕐᒥ, ᐊᒻᒪ ᐃᖃᓗᑦᑑᑦᑎᐊᕐᒥ. ᒐᕙᒪᒃᑯᑦ ᐊᐅᓚᑦᓯᔪᑦ ᕿᑭᖅᑕᓂ 
ᐋᓐᓂᐊᕕᒻᒥᒃ, ᐋᓐᓂᐊᕕᑑᓪᓗᓂ ᓄᓇᕗᒻᒥ, ᐃᖃᓗᓐᓂ, ᐊᒻᒪ 
ᐊᓐᓂᐊᕕᕋᓛᖃᐅᖅᑐᑦ ᓱᓕ 24,ᓂ ᓄᓇᓕᖏᓐᓂ ᐅᑭᐅᖅᑕᖅᑐᒥ. ᒐᕙᒪᒃᑯᑦ 
ᑎᓕᔭᐅᒍᑎᖃᖅᓯᒪᒋᕗᑦ ᑲᒪᔪᒃᓴᐅᒋᐊᖅ ᐃᓅᓯᓕᕆᓂᕐᒧᑦ ᐱᓕᕆᐊᖑᔪᓂᒃ ᐊᒻᒪ 
ᐃᑲᔪᕈᑎᒃᓴᓂᒃ ᓄᓇᓕᓐᓂ ᐅᑭᐅᖅᑕᖅᑐᒥ. ᐊᒻᒪ ᐱᓕᕆᐊᖃᓗᑎᒃ 
ᖃᓄᐃᙱᑦᓯᐊᕋᓱᐊᕐᓂᕐᒧᑦ ᐊᒻᒪ ᐃᓅᓯᓕᕆᓂᕐᒧᑦ ᐃᑲᔪᕈᑎᒃᓴᓂᒃ ᐅᑭᐅᖅᑕᖅᑐᒥ, 
ᐊᒻᒪ ᒐᕙᒪᒃᑯᑦ ᐊᒥᓱᐊᓗᓐᓂᒃ ᓄᓇᕗᒻᒥᐅᓂᒃ ᐊᐅᓪᓚᖅᑎᑦᓯᒋᐊᖃᖅᐸᑦᑐᑦ 
ᐅᑭᐅᖅᑕᕐᑑᑉ ᐊᓯᐊᓄᒃ ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ. 

4.  ᐃᖅᑲᓇᐃᔭᖅᑎᒃᓴᑭᓐᓂᖅ ᐊᑯᓂᐊᓗᒃ ᐊᑲᐅᖏᓕᐅᕋᑕᐅᓯᒪᕗᑦ 
ᒐᕙᒪᒃᑯᓐᓄᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ 
ᐱᓕᕆᕕᐅᔪᓂ, ᐊᒻᒪ ᑖᓐᓇ ᐊᑲᐅᖏᓕᐅᕈᑕᐅᓂᖓ ᐃᒃᐱᒋᔭᐅᓗᐊᕋᔭᖅᑐᖅ 
ᓯᕗᓂᒃᓴᒥ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᕐᓂᒃᑯᑦ. ᒫᑦᓯ 31, 2008,ᒥ, ᒐᕙᒪᒃᑯᑦ 
ᐃᖅᑲᓇᐃᔮᒃᓴᓄᑦ ᐃᓂᒃᓴᖃᓚᐅᖅᑐᑦ 36,ᐳᓴᓐᑎᓗᐊᓂᒃ, ᐅᕝᕙᓘᓐᓃᑦ 
ᐱᒪᓐᓇᐸᓗᒃ 348 ᑖᒃᑯᓇᖓᑦ ᐃᖅᑲᓇᐃᔮᒃᓴᓂᑦ ᑲᑎᓪᓗᒋᑦ 954,ᓂᑦ. 
ᐳᖅᑐᓂᖅᓴᐃᑦ ᐃᖅᑲᓇᐃᔭᖅᑐᑦ ᐅᓄᕐᓂᖃᓚᐅᖅᑐᑦ 45,ᐳᓴᓐᑎᓂᒃ, ᑖᒃᑯᐊ 
172,ᖑᔪᑦ ᑖᒃᑯᓇᙵᑦ 381,ᓂᑦ ᐃᖅᑲᓇᐃᔮᒃᓴᓂᑦ 
ᐃᓐᓄᒃᑕᐅᓯᒪᔪᐃᓐᓇᐅᙱᑦᑐᓂᑦ. ᐊᒻᒪ ᑖᒃᑯᐊᖑᑎᓪᓗᒋᑦ ᐃᖅᑲᓇᐃᔮᒃᓴᐃᑦ, 
ᐊᒥᓱᐊᓗᓐᓂᒃ ᐃᖅᑲᓇᐃᔭᖅᑎᖃᒥᔪᑦ ᒐᕙᒪᒃᑯᑦ, ᐱᖃᓯᐅᑎᓪᓗᒋᑦ ᐳᖅᑐᓂᖅᓴᓂᒃ 
ᐃᖅᑲᓇᐃᔮᓖᑦ ᐊᐅᓚᑦᓯᔨᐅᓪᓗᑎᒃ. ᑕᐃᒪᖓᓂᑦ 1999,ᒥ 
ᓄᓇᕗᑦᑖᓚᐅᖅᑎᓪᓗᒋᑦ, ᒐᕙᒪᒃᑯᑦ ᑲᑎᓪᓗᒋᑦ 9,ᓂᒃ ᐊᓯᔾᔨᖅᑕᖅᓯᒪᔪᓂᒃ 



ᑮᓇᐅᔭᐃᑦ ᐊᐅᓚᑕᐅᔾᔪᓯᖏᑦ - ᓄᓇᕗᑦ ᒐᕙᒪᖓᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᑦ 
ᐃᓄᓕᕆᔨᒃᑯᖏᓪᓗ 

ᒥᓂᔅᑕᒧᑦ ᑐᓪᓕᖃᖅᓯᒪᓕᖅᑐᑦ; ᐅᓪᓗᒥ ᒥᓂᔅᑕᕆᔭᐅᔪᒧᑦ ᑐᓪᓕᕆᔭᐅᔪᖅ 
ᐃᖅᑲᓇᐃᔭᕆᐊᓕᓚᐅᖅᓯᒪᑎᓪᓗᒍ ᒪᐃ 2007,ᒥᑦ. ᑮᓇᐅᔭᓂᒃ 
ᑕᒻᒪᖅᓯᒪᔪᖅᓯᐅᖅᑎᓪᓗᒋᑦ, ᒪᕐᕉᒃ ᒥᓂᔅᑕᒧᑦ ᐃᑲᔪᖅᑎᐅᓂᕐᒧᑦ ᐃᖅᑲᓇᐃᔮᒃᓵᒃ 
ᒪᑐᐃᖓᓚᐅᖅᓯᒪᔫᒃ. 

5. ᓯᕗᓪᓕᖅᐹᒥ ᐊᑐᖅᑕᐅᕙᑉᐳᑦ ᒪᓕᑦᑕᐅᔭᕆᐊᖃᖅᑐᑦ ᒐᕙᒪᒃᑯᑦ 
ᑮᓇᐅᔭᖏᓐᓂᒃ ᐊᐅᓚᑦᓯᓂᒃᑯᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐱᖁᔭᐃᑦ. 
ᑖᒃᑯᐊᓗ ᓄᓇᕗᒻᒥ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐊᑐᐊᒐᐃᑦ, ᐊᑐᖅᑕᐅᓗᐊᖅᐸᒻᒥᔪᑦ 
ᐊᐅᓚᑦᓯᒍᑕᐅᓪᓗᑎᒃ ᑮᓇᐅᔭᓂᒃ ᒪᓕᒐᐅᑎᓪᓗᒋᑦ. ᑖᒃᑯᓇᓂ ᑎᓕᔭᐅᒍᑕᐅᓯᒪᔪᑦ 
ᓇᓗᓇᐃᔭᖅᓯᒪᑦᓯᐊᖅᑎᓪᓗᒋᑦ ᑎᑎᕋᖅᓯᒪᔪᑦ ᐊᑐᐊᒐᒃᓴᓂ ᐊᒻᒪ ᐱᓕᕆᐊᒃᓴᖏᑦ 
ᐊᖓᔪᖅᑳᑦ ᓇᓗᓇᐃᔭᖅᑕᐅᓯᒪᓪᓗᑎᒃ.   

6. ᑖᒃᑯᐊ ᑮᓇᐅᔭᓕᕆᓂᕐᒧᑦ ᑲᑎᒪᔨᐅᔪᑦ, ᑲᑎᒪᔨᕋᓛᖑᔪᑦ ᐊᖓᔪᖅᑳᑦ 
ᓄᓇᕗᑦ ᒪᓕᒐᓕᐅᖅᑎᖏᑕ ᐋᖅᑭᒃᑕᐅᓯᒪᔪᑦ ᒪᓕᑦᓱᒋᑦ ᑮᓇᐅᔭᓕᕆᓂᕐᒧᑦ 
ᐊᐅᓚᑦᓯᓂᕐᒧᑦ ᐱᖁᔭᐃᑦ. ᒐᕙᒪᒃᑯᑦ ᑮᓇᐅᔭᓄᐊᖓᔪᓂᓕᒫᓂᒃ ᐸᕐᓇᐃᓲᑦ, 
ᑮᓇᐅᔭᐃᑦ ᐊᑐᖅᑕᐅᔪᒃᓴᐅᓂᖏᓐᓂᒃ ᐸᕐᓇᐃᓲᑦ, ᓇᓗᓇᐃᔭᐃᓪᓗᑎᒃ ᑮᓇᐅᔭᓂᒃ 
ᐃᑲᔪᕈᑎᒃᓴᓄᐊᖓᔪᓂᒃ, ᐊᒻᒪ ᐋᖅᑭᒃᓱᐃᓗᑎᒃ ᐊᒻᒪ ᐊᑐᓕᖅᑎᑕᐅᑎᓪᓗᒋᑦ 
ᒪᓕᒐᒃᓴᐃᑦ ᐊᑐᖅᑕᐅᖃᑦᑕᕋᔭᖅᑐᑦ ᑮᓇᐅᔭᓕᕆᔾᔪᓯᐅᓗᑎᒃ. ᑖᒃᑯᐊ 
ᑮᓇᐅᔭᓕᕆᓂᕐᒧᑦ ᑲᑎᒪᔨᐅᔪᑦ ᐃᓱᒪᓕᐅᕈᑎᖃᖃᑦᑕᕆᐊᖃᖅᑐᑦ 
ᐱᔾᔪᑎᖃᖅᑐᓕᒫᓂᒃ ᑮᓇᐅᔭᓂᒃ ᐃᓱᒪᓕᐅᕈᑎᒋᔭᐅᔭᕆᐊᓕᓐᓂᒃ ᓄᓇᕗᑦ 
ᒪᓕᒐᓕᐅᖅᑎᖏᓐᓄᑦ, ᐱᖃᓯᐅᑎᓗᒋᑦ ᑮᓇᐅᔭᐃᑦ ᐊᑐᕆᐊᖃᖅᑕᖏᑦ ᒐᕙᒪᒃᑯᑦ 
ᐊᐅᓚᒋᐊᖃᖅᑕᖏᓐᓄᑦ ᐊᒻᒪ ᐋᖅᑭᐅᒪᒍᑎᒃᓴᓄᑦ, ᐊᑭᑐᔫᑎᓄᑦ 
ᐊᑐᖅᐸᓪᓕᐊᔭᖏᓐᓄᑦ ᑮᓇᐅᔭᓄᑦ ᐊᒻᒪ ᐊᓯᖏᓐᓄᑦ 
ᐊᑐᕆᐊᖃᓪᓚᒋᐊᖃᖅᐸᑦᑕᖏᓐᓄᑦ.  

7. ᓄᓇᕗᑦ ᒐᕙᒪᖏᑦ ᓴᖅᑭᑎᑦᓯᓯᒪᕗᑦ ᐸᕐᓇᐃᒋᐊᖃᓂᕐᒧᑦ ᑐᕌᖓᔪᓂᒃ 
ᑎᑎᕋᖅᓯᒪᔪᓂᒃ, ᑕᐃᔭᐅᓪᓗᑎᒃ ᐱᓇᓱᐊᖅᑕᕗᑦ: 2004–2009, 
ᐅᖃᐅᓯᖃᖅᓯᒪᓪᓗᑎᒃ ᐱᓂᐊᕐᓂᕆᔭᖏᓐᓂᒃ, ᑐᕌᒐᒃᓴᖏᓐᓂᒃ, ᐊᒻᒪ 
ᐱᒻᒪᕆᐅᑎᑕᖏᓐᓂᒃ. ᑖᒃᑯᐊ ᑎᑎᕋᖅᓯᒪᔪᑦ ᐅᖃᐅᓯᖃᖅᓯᒪᔪᑦ ᓄᓇᓕᓐᓂ 
ᖃᓄᐃᙱᑦᓯᐊᕋᓱᐊᕐᓂᕐᒧᑦ ᑐᕌᒐᒃᓴᐅᔪᓂᒃ.  

8. ᐊᑯᓐᓂᖏᓐᓂ 1999 ᐊᒻᒪ ᕿᑎᐊᓄᑦ 2007, ᒐᕙᒪᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᑲᒪᑎᑕᐅᓚᐅᖅᑐᑦ ᑮᓇᐅᔭᐃᑦ 
ᐊᐅᓚᑕᐅᒋᐊᖃᕐᓂᓕᒫᖏᓐᓂᒃ, ᐱᖃᓯᐅᑎᓪᓗᒋᑦ ᒐᕙᒪᒃᑯᑦ ᐱᓕᕆᕕᖏᓐᓂ 
ᐸᕐᓇᐃᒋᐊᖃᕐᓂᖅ ᐊᒻᒪ ᑮᓇᐅᔭᓂᒃ ᐸᕐᓇᒃᓯᒪᒋᐊᖃᖅᑐᑎᑦ, 
ᑲᔪᓯᑎᑦᓯᕙᓪᓕᐊᓪᓗᑎᑦ ᐊᑐᓕᖅᐸᓪᓕᐊᒋᐊᓕᓐᓂᒃ, ᐊᒻᒪ ᐊᐅᓚᒍᑕᐅᕙᑦᑐᓂᒃ 
ᑮᓇᐅᔭᓂᒃ. ᕿᑎᖏᓐᓂ 2007, ᒐᕙᒪᒃᑯᑦ ᑎᓕᔭᐅᒍᑎᒋᓯᒪᔭᖏᑦ 
ᑲᔪᓯᑎᑦᓯᕙᓪᓕᐊᓂᕐᒧᑦ ᐊᒻᒪ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᑐᓂᔭᐅᓚᐅᖅᑐᑦ 
ᒐᕙᒪᒃᑯᑦ ᑮᓇᐅᔭᓕᕆᔨᖏᓐᓄᑦ ᐃᖃᓗᓐᓂ, ᑲᖏᕐᖠᓂᕐᒥ, ᐊᒻᒪ 
ᐃᖃᓗᑦᑑᑦᑎᐊᕐᒥ ᐊᓪᓚᕕᖏᓐᓄᑦ.  

9. ᐊᕐᕌᒍᑕᒫᑦ ᑕᐃᒪᖓᓂᑦ 1999-00,ᒥᑦ, ᒐᕙᒪᒃᑯᑦ ᑮᓇᐅᔭᓂᒃ ᐊᑐᖅᓯᒪᔪᑦ 
ᐸᕐᓇᒃᓯᒪᔭᖏᑕ ᐅᖓᑖᓄᑦ, ᐊᖏᖅᑕᐅᓯᒪᔪᑦ ᓄᓇᕗᑦ ᒪᓕᒐᓕᐅᖅᑎᖏᑕ 
ᒥᒃᓵᓄᑦ (ᓇᓗᓇᐃᒃᑯᑕᖅ 1). ᑕᒪᓐᓇ ᐱᔾᔪᑎᒋᓪᓗᒍ ᒐᕙᒪᒃᑯᑦ ᑐᒃᓯᕋᓚᐅᖅᑐᑦ 
ᓱᓕ ᑮᓇᐅᔭᒃᑲᓐᓂᕐᓂᒃ, ᐃᓚᒋᐊᕈᑎᒃᓴᓂᒃ ᐊᑐᖅᑐᒃᓴᓄᑦ, ᐊᕐᕌᒍᓕᒫᒧᑦ 
ᐊᑭᓕᕆᐊᖃᖅᑕᓂ ᐋᖅᑭᐅᒪᐃᓐᓇᖅᑎᒋᐊᖃᒪᒋᑦ. ᖃᐅᔨᒪᔪᒍᑎ ᑕᒪᓐᓇ 
ᐸᕐᓇᒃᑕᐅᓯᒪᔪᑦ ᐅᖓᑖᓄᑦ ᐊᑐᓗᐊᖃᑦᑕᕐᓂᖅ ᐊᑲᐅᙱᑦᑐᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᒐᕙᒪᒃᑯᓐᓄᑐᐊᖑᙱᑦᑐᖅ, 
ᐊᓯᖏᓄᑦᑕᐅᖅ ᒐᕙᒪᑯᑦ ᐱᓕᕆᕕᓕᒫᖏᓐᓄᑦ ᐊᑲᐅᖏᓕᐅᕈᑕᐅᔪᖅ. ᑕᒪᒃᑯᐊ 
ᓇᓗᓇᐃᔭᓚᐅᖅᑕᕗᑦ ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑎᓪᓗᒋᑦ ᑮᓇᐅᔭᐃᑦ 2005,ᒥ 
ᑐᓴᖅᑎᑦᓯᓂᖏᑎᒍᑦ ᓄᓇᕗᑦ ᒪᓕᒐᓕᐅᖅᑎᖏᓐᓄᑦ.  

10. ᒐᕙᒪᒃᑯᑦ ᑐᒃᓯᕋᑲᑕᐃᓐᓇᓚᐅᕐᓂᖓᓄᑦ ᑮᓇᐅᔭᓂᒃ 
ᐃᓚᒋᐊᕈᑕᐅᔪᓐᓇᖅᑐᓂᒃ ᑐᒃᓯᕋᖅᓱᑎᒃ, ᑕᐃᒪ ᒫᔾᔨ 2007,ᒥ, ᓄᓇᕗᑦ 
ᒪᓕᒐᓕᐅᖅᑎᖏᑦ ᑐᒃᓯᕋᓕᓚᐅᖅᓯᒪᔪᑦ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᒻᒪᕆᒃ 
ᖃᐅᔨᓴᖁᓪᓗᒍ ᑮᓇᐅᔭᓕᕆᓕᓂᕐᒧᑦ ᐊᐅᓚᑦᓯᔾᔪᓯᖏᓐᓂᒃ.  

ᑲᒪᒋᓪᓗᐊᖅᑕᖏᑦ ᑕᒻᒪᖅᓯᒪᔪᖅᓯᐅᕐᓂᕐᒥᒃ    

11. ᖃᐅᔨᓴᓚᐅᖅᑐᒍᑦ ᒐᕙᒪᒃᑯᑦ ᑕᑯᒃᓴᐅᑎᑦᑎᔪᓐᓇᕋᔭᕐᒪᖔᑕ 
ᐋᖅᑭᒍᓐᓇᕐᓂᖏᓐᓂᒃ ᐸᕐᓇᒍᑎᓂᒃ ᐊᒻᒪ ᑮᓇᐅᔭᓕᕆᔾᔪᓯᐅᒐᔭᖅᑐᓂᒃ 
ᐊᐅᓚᓂᖏᓐᓂᒃ ᒪᓕᒋᐊᖃᖅᑐᓂᒃ ᐊᒻᒪ ᒪᓕᒐᕆᔭᐅᔪᓂᒃ ᑮᓇᐅᔭᓂᒃ 
ᑲᒪᑦᓯᐊᕐᓂᕐᒧᑦ ᐊᐅᓚᑦᓯᒍᓯᒃᓴᓂᒃ. ᕿᒥᕐᕈᓚᐅᖅᑕᕗᑦ ᒐᕙᒪᒃᑯᑦ ᐸᕐᓇᒃᓯᒪᔭᖏᑦ 
2007-08,ᒧᑦ ᐊᒻᒪ 2008-09,ᒧᑦ ᐊᒻᒪ ᕿᒥᕐᕈᓚᐅᕐᒥᔭᕗᑦ ᐊᑭᑐᔫᑏᑦ ᑮᓇᐅᔭᐃᑦ 
ᐸᕐᓇᒃᓯᒪᔭᖏᑦ 2005-06,ᒥᑦ 2008-09,ᒧᑦ.  ᐊᒻᒪ ᕿᒥᕐᕈᓚᐅᖅᑐᒍᑦ ᒐᕙᒪᒃᑯᑦ 
ᑮᓇᐅᔭᓂᒃ ᐸᕐᓇᒃᐸᓪᓕᐊᓂᖏᓐᓂᒃ ᐊᒻᒪ ᐋᖅᑭᒃᓱᐃᕙᓪᓕᐊᓂᖏᓐᓂᒃ 
ᐊᑭᓕᒃᓴᒥᓂᒃ ᐊᒻᒪ ᐊᑭᓕᖅᑕᐅᓯᐊᒃᓴᒥᓂᒃ 2007-08,ᒧᐊᖓᔪᓂᒃ.  

ᑕᑯᒃᓴᐅᑎᑕᖅ, ᓇᓗᓇᐃᒃᑯᑕᖅ 1 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ 
ᒐᕙᒪᒃᑯᖏᑦ ᐊᑐᓚᐅᕐᒪᑕ ᑮᓇᐅᔭᑦ ᐸᕐᓇᒃᑕᐅᓯᒪᔪᑦ ᐊᖏᕈᑕᐅᓯᒪᓪᓗᑎᒃ ᐅᖓᑖᓄᑦ, 
ᐊᐅᓚᑦᓯᒍᑎᒃᓴᓂᒃ ᐊᒻᒪ ᐋᖅᑭᐅᒪᒍᑎᒃᓴᓂᒃ (ᐊᐅᓚᑦᓯᒍᑎᒃᓴᓂᒃ ᐊᒻᒪ 
ᐋᖅᑭᐅᒪᒍᑎᒃᓴᓂᒃ) (ᑮᓇᐅᔭᐃᑦ ᖃᐅᔨᓴᖅᑕᐅᓯᓴᓂᖏᑦ) 

12. ᖃᐅᔨᓴᓚᐅᖅᑐᒍᑦ ᖃᓄᖅ ᒐᕙᒪᒃᑯᑦ ᐊᐅᓚᑦᓯᕙᒻᒪᖔᑕ ᑮᓇᐅᔭᐃᑦ 
ᐊᑐᖅᐸᓪᓕᐊᕙᒃᑕᖏᓐᓂᒃ ᒐᕙᒪᒃᑯᑦ ᑮᓇᐅᔭᓕᕆᕕᖓᓂ. ᐱᓗᐊᖅᑐᒥᒃ, 
ᖃᐅᔨᓴᓚᐅᖅᑐᒍᑦ ᐊᐅᓚᑦᑎᔨᐅᔪᑦ ᖃᓄᖅ ᑮᓇᐅᔭᓕᕆᓂᖃᑦᓯᐊᖃᑦᑕᕐᒪᖔᑕ 
ᑕᒻᒪᖅᓯᒪᙱᑦᑐᓂᒃ, ᐱᔭᕇᖅᓯᒪᑦᓯᐊᖅᑐᓂᒃ, ᐊᒻᒪ ᑭᖑᕙᖅᓯᒪᙱᑦᑐᓂᒃ 
ᑐᑭᓯᒋᐊᕐᕕᒃᓴᓂᒃ ᐊᑐᐃᓐᓇᕈᖅᑎᑦᓯᓗᑎᒃ. 

13. ᐱᔭᕇᓚᐅᖅᑕᕗᑦ ᖃᐅᔨᓴᕐᓂᕗᑦ ᒐᕙᒪᒃᑯᓐᓂᒃ ᖃᓄᖅ ᑕᖅᑭᑕᒫᑦ 
ᑮᓇᐅᔭᓂᒃ ᐸᕐᓇᐃᒍᓯᖃᖅᐸᒻᒪᖔᑕ ᐊᒻᒪ ᐱᓗᐊᖅᑐᒥᒃ ᐱᓕᕆᒍᓯᕆᕙᑦᑕᖏᑦ 
ᐊᑲᐅᓈᕐᒪᖔᑕ ᑲᒪᔨᐅᔪᓄᑦ ᑐᑭᓯᒋᐊᕐᕕᒃᓴᓂᒃ ᐊᑐᐃᓐᓇᖃᕆᐊᖃᖅᑎᓪᓗᒋᑦ ᐊᒻᒪ 
ᐃᑲᔪᕈᑎᒃᓴᓂᒃ ᐊᐅᓚᑦᓯᓯᐊᕐᓂᐊᕈᑎᒃ ᑮᓇᐅᔭᐃᑦ ᐸᕐᓇᒃᑕᐅᓯᒪᓂᖏᑎᒍᑦ. ᐊᒻᒪ 
ᕿᒥᕐᕈᓚᐅᕐᒥᔪᒍᑦ ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᖅᓯᒪᒻᒪᖔᑕ 
ᐊᑭᓕᒃᓴᐃᓄᐊᖅᑕᐅᓂᖏᑕ ᐊᑭᕆᒐᔭᖅᑕᖏᓐᓂᒃ ᐊᒻᒪ ᓄᐊᑦᓯᒐᓱᐊᖅᑐᒃᓴᐅᒋᐊᖅ 
ᑮᓇᐅᔭᓂᒃ ᒐᕙᒪᒃᑯᓐᓄᑦ ᑐᓂᔭᐅᔭᕆᐊᖃᖅᑐᑐᖃᕐᓂᒃ.  

14. ᑐᑭᓯᒋᐊᒃᑲᓐᓂᕈᒪᔪᖃᕈᓂ ᑮᓇᐅᔭᐃᑦ ᒥᒃᓵᓄᑦ ᑐᕌᒐᕆᔭᐅᕙᓪᓕᐊᔪᓂᒃ, 
ᐱᔾᔪᑕᐅᔪᓂᒃ, ᐱᓕᕆᔾᔪᓯᐅᒐᔭᖅᑐᒥᒃ, ᐊᒻᒪ ᒪᓕᒋᐊᖃᖅᑕᖏᓐᓂᒃ ᑎᑎᕋᖅᓯᒪᔪᑦ 
ᐊᑐᐃᓐᓇᐅᕗᑦ ᑮᓇᐅᔭᐃᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᓂᖏᑕ 
ᐅᓂᒃᑳᕆᔭᐅᓯᒪᓂᖏᓐᓂ ᑖᒃᑯᐊ ᑎᑎᕋᖅᓯᒪᔪᑦ ᐃᓱᐊᓂ.  

ᐅᔾᔨᕆᔭᐅᓯᒪᔪᑦ ᐊᒻᒪ ᐊᑐᓕᖅᑕᐅᖁᔭᓕᐊᑦ 

ᐸᕐᓇᐃᕙᓪᓕᐊᓂᖅ ᐊᒻᒪ 
ᑮᓇᐅᔭᖅᑐᕈᑎᒃᓴᓂᒃ 
ᐸᕐᓇᐃᓂᖅ 

15. ᐸᕐᓇᐃᓂᖅ ᐊᒻᒪ ᑮᓇᐅᔭᖅᑐᕈᑎᒃᓴᓂᒃ ᐋᖅᑭᒃᓱᐃᓂᖅ ᐱᒻᒪᕆᐊᓘᒻᒪᑕ 
ᑮᓇᐅᔭᓂᒃ ᐊᐅᓚᑦᓯᒋᐊᖃᓂᕐᒧᑦ ᐱᔾᔪᑎᒋᓪᓗᒍ ᑲᑐᔾᔨᖃᑎᒌᓄᑦ/ᑎᒥᐅᔪᓄᑦ 
ᐊᔪᖏᒍᑕᐅᔪᓐᓇᕐᒪᑦ ᓴᖅᑭᑎᑦᓯᑎᒋᐊᖅ ᑮᓇᐅᔭᓂᒃ ᐃᑲᔪᕈᑎᒃᓴᓂᒃ ᒪᓕᓪᓗᒋᑦ 
ᐸᕐᓇᒃᑕᐅᓯᒪᔪᑦ ᐊᒻᒪ ᓂᕆᐅᒋᔭᐅᔪᑦ; ᑕᐃᒪᐃᒻᒪᓪᓗ, ᐊᑯᓂᐅᔪᒧᑦ ᑐᕌᖓᔪᓂᒃ 
ᑐᕌᒐᒃᓴᓕᐅᕈᓐᓇᕐᓂᐊᖅᑎᓪᓗᒋᑦ.   

16. ᒐᕙᒪᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᓂᕆᐅᒋᔭᕗᑦ 
ᐸᕐᓇᒍᑎᖃᓛᕋᓱᒋᓪᓗᒋᑦ ᖃᓄᐃᙱᑦᓯᐊᕋᓱᐊᕐᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ 
ᒫᓐᓇᒥ ᐊᒻᒪ ᐊᑯᓂᐅᔪᒧᑦ ᐱᓕᕆᐊᒃᓴᓂᒃ ᒪᓕᓪᓗᒋᑦ ᒐᕙᒪᒃᑯᑦ ᓂᕆᐅᒋᔭᖏᑦ.  

ᒐᕙᒪᐃᑦ ᐋᖅᑭᒃᓯᓯᒪᙱᒻᒪᑕ ᐊᑯᓂᐅᔪᒧᑦ ᓂᕆᐅᒋᔭᐅᔪᓂᒃ ᐱᓕᕆᕕᖏᓐᓄᑦ 
ᒐᕙᒪᒃᑯᑦ    

17. ᐊᑯᓂᐅᔪᒧᑦ ᓂᕆᐅᒋᔭᖏᑦ ᒐᕙᒪᒃᑯᑦ ᐱᖃᓯᐅᔾᔨᕗᑦ ᐋᖅᑭᒃᓯᒪᔪᐃᑦ 
ᐊᔾᔨᒌᙱᑦᑐᐃᑦ ᖁᕝᕙᓯᖕᓂᖃᐅᕐᓗᑎᒃ ᐊᒻᒪ ᖃᓄᐃᙱᑦᓯᐊᕋᓱᐊᕋᓱᐊᕐᓂᕐᒧᑦ 
ᐋᓐᓂᐊᕐᓇᖏᓐᓂᓕᕆᓂᕐᒧᓪᓗ ᐃᑲᔪᕈᑎᒃᓴᐃᑦ ᓄᓇᕗᒻᒥᐅᓄᑦ ᓯᕗᓂᒃᓴᒥ. 
ᒐᕙᒪᖏᑦ ᓄᓇᕗᑦ ᐋᖅᑭᒃᓱᐃᒐᔭᖅᑐᑦ ᑕᒪᒃᑯᓂᖓ ᐊᑯᓂᐅᔪᒧᑦ 
ᑐᕌᖓᓂᐊᖅᑎᓪᓗᒋᑦ ᓂᕆᐅᒋᔭᐅᔪᑦ, ᐃᑲᔪᖅᓯᓗᒋᓪᓗ, ᐊᒻᒪ 
ᐱᓂᐊᕐᓂᖃᐅᑎᕆᒻᒪᕆᓪᓗᒋᑦ.   



ᑮᓇᐅᔭᐃᑦ ᐊᐅᓚᑕᐅᔾᔪᓯᖏᑦ - ᓄᓇᕗᑦ ᒐᕙᒪᖓᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᑦ 
ᐃᓄᓕᕆᔨᒃᑯᖏᓪᓗ

 

 
ᐅᓂᒃᑳᓕᐊᖓ ᑲᓇᑕᐅᑉ ᑮᓇᐃᔭᓕᐊᕆᐊᖑᕙᒃᑐᓂᒃ ᖃᐅᔨᓴᖅᑎᒻᒪᕆᖓᑕ ᓄᓇᕗᒻᒥ ᒪᓕᒐᓕᐅᕐᕕᖕᒧᑦ—2009 9

18. ᐅᑯᐊ ᑎᑎᕋᖅᓯᒪᔪᑦ ᐸᕐᓇᒃᑕᐅᑎᓪᓗᒋᑦ, ᑕᐃᔭᐅᔪᑦ ᐱᓇᓱᐊᖅᑕᕗᑦ: 
2004–2009,ᒧᑦ, ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᔭᐃᓯᒪᓚᐅᖏᒻᒪᑕ 
ᓂᕆᐅᒋᔭᐅᔪᑦ ᖃᓄᐃᑦᑑᒻᒪᖔᑕ ᐊᒻᒪ ᖃᓄᑎᒋᖅ ᐃᑲᔪᕈᑎᒃᓴᕆᐊᖃᒪᖔᑕ 
ᐊᑐᐃᓐᓇᕈᖅᑎᑕᖏᓐᓂᒃ ᒐᕙᒪᒃᑯᑦ. ᖃᐅᔨᓚᐅᖏᓐᓇᑦᑕ ᐊᓯᒃᑲᓐᓂᖏᓐᓂᒃ 
ᑎᑎᕋᖅᓯᒪᔪᓂᒃ ᓂᕆᐅᒋᔭᖏᑕ ᒥᒃᓵᓄᑦ. ᑕᐃᒪᐃᒻᒪᓪᓗ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᑐᐃᓐᓇᖃᙱᑦᑐᑦ 
ᓇᓗᓇᐃᖅᓯᒪᑦᓯᐊᖅᑐᓂᒃ ᑐᑭᒧᐊᕈᑎᒃᓴᓂᒃ ᐊᑯᓂᐅᙱᑦᑐᒧᑦ ᐊᒻᒪ ᐊᑯᓂᐅᔪᒧᑦ 
ᑐᕌᖓᒐᔭᕐᓗᑎᒃ.  

ᐅᓪᓗᒥ ᒐᕙᒪᒃᑯᑦ ᐋᖅᑭᒃᓯᓯᒪᖏᒻᒪᑕ ᐊᑯᓂᐅᔪᒧᑦ ᐸᕐᓇᒃᓯᒪᔪᓂᒃ  

ᖃᓄᐃᑦᑑᓂᖏᑦ ᐃᑲᔪᕈᑎᒃᓴᐃᑦ - 
ᐅᖃᐅᓯᕆᑦᓯᐊᕐᓗᒋᑦ 
ᐊᐱᖅᑯᑕᐅᓗᐊᖅᑐᑦ ᓱᓇᐅᒋᐊᖃᒪᖔᑕ 
ᐃᑲᔪᕈᑎᒃᓴᐃᑦ 
ᐊᑐᐃᓐᓇᐅᑎᑕᐅᒐᔭᖅᑐᑦ, 
ᐆᒃᑑᑎᒋᓐᓄᔭᖑ ᐅᖃᐅᓯᕆᓗᒍ 
ᒐᕙᒪᒃᑯᑦ ᐊᑐᐃᓐᓇᕈᖅᑎᑦᓯᒐᔭᕐᒪᖔᑕ 
ᐃᑲᔪᕈᑎᒃᓴᓂᒃ ᐅᑭᐅᖅᑕᖅᑐᒥ 
ᐅᕝᕙᓘᓐᓂᑦ ᐊᓯᐊᓂ ᐅᑭᐅᖅᑕᖅᑑᑉ, 
ᓘᑦᑖᓂᒃ ᐅᕝᕙᓘᓐᓂᑦ 
ᐋᓐᓂᐊᓯᐅᑎᓂᒃ/ᓇᔭᓐᖑᐊᓂᒃ 
ᐊᔪᖅᓴᖏᓐᓂᖅᓴᐅᓕᕐᓗᑎᒃ 

ᖃᓄᑎᒋᖅ ᐃᑲᔪᖅᑎᖃᕆᐊᖃᓂᖏᑦ 
- ᐃᓱᒪᒃᓴᖅᓯᐅᕈᑎᒋᓗᒋᑦ 
ᑭᐅᔭᕆᐊᖃᖅᐸᑦᑐᑦ ᖃᓄᖅ 
ᐊᑯᓂᐅᑎᒋᔪᖅ ᐅᑕᖅᑎᕙᓐᓂᖅ, ᑭᒃᑯᑦ 
ᐊᑭᓖᖃᑦᑕᕋᔭᕐᓂᖏᑦ ᐃᑲᔪᕈᑎᓂᒃ, 
ᐊᒻᒪ ᒪᓕᒐᒃᓴᐃᑦ/ᐊᑐᐊᒐᒃᓴᐃᑦ 
ᖃᓄᐃᑦᑐᒐᔭᖅᐸᑦᔭ. 

19. ᖃᐅᔨᓚᐅᖅᑐᒍᑦ ᒐᕙᒪᒃᑯᑦ ᐋᖅᑭᒃᓱᐃᓯᒪᙱᑦᑐᑦ ᐸᕐᓇᒃᓯᒪᔪᓂᒃ 
ᐊᑯᓂᐅᔪᒧᑦ ᐃᑲᔪᕈᑎᒃᓴᓂᒃ ᐋᓐᓂᐊᕐᓇᙱᑦᑐᓕᕆᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ 
ᐅᕝᕙᓘᓐᓂᑦ ᓇᓗᓇᐃᖅᓯᓯᒪᙱᑦᑐᑦ ᖃᓄᐃᑦᑑᒐᔭᕐᓂᖏᓐᓂᒃ ᐊᒻᒪ 
ᖁᕝᕙᓯᖕᓂᓕᖕᓂᒃ ᖃᓄᑎᒋᑦ ᐃᑲᔪᕈᑎᒃᓴᖃᕋᔭᕐᒪᖔᕐᒥᒃ ᓄᓇᕗᒻᒥᐅᓄᑦ. 
ᑭᓯᐊᓂ, ᖃᐅᔨᓴᓚᐅᕐᓂᑦᑎᒍᑦ ᖃᐅᔨᓚᐅᖅᑐᒍᑦ ᐳᖅᑐᓂᖅᓴᒃᑯᑦ ᐊᐅᓚᑦᓯᔨᐅᔪᖅ 
ᐋᖅᑭᒃᓯᓯᒪᓐᓂᖃᓚᐅᖅᑐᖅ ᐊᑯᓂᐅᙱᑦᑐᒧᐊᖓᔪᓂᒃ ᓯᕗᓪᓕᐅᔾᔭᐅᖁᔭᐅᔪᓂᒃ 
ᐊᒻᒪ ᐱᓕᕆᔾᔪᓯᒃᓴᓂᒃ ᐊᕐᕌᒍᓂᐊᖅᑐᓄᑦ ᖃᐃᔪᓄᑦ. ᓲᕐᓗ ᐃᒫᒃ, ᐊᐅᓚᑦᓯᔨᐅᔪᑦ 
ᐋᖅᑭᒃᓱᐃᓯᒪᒻᒪᑕ ᓄᓇᕗᒻᒥ ᐋᓐᓂᐊᓯᐅᑎᐅᓂᕐᒧᑦ ᐃᓕᓐᓂᐊᖃᑦᑕᕐᓂᕐᒥᒃ ᐊᒪ 
ᐃᖅᑲᓇᐃᔭᖅᑎᖃᐃᓐᓇᕋᓱᐊᕐᓂᕐᒧᑦ ᖃᓄᖅᑑᕈᑎᒃᓴᒥᒃ, ᐃᑲᔪᕈᓐᓇᕋᔭᖅᑰᖅᑐᓂᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᑦ ᒐᕙᒪᖏᓐᓂᒃ 
ᐋᓐᓂᐊᓯᐅᑎᖃᕆᐊᖃᓂᒃᑯᑦ ᓄᓇᕗᒻᒥ. ᑭᓯᐊᓂ, ᑖᒃᑯᐊ ᐊᑯᓂᐅᙱᑦᑐᒧᑦ 
ᐱᓕᕆᔾᔪᓯᒃᓴᐃᑦ ᐃᓚᒋᙱᒻᒪᒋᑦ ᐊᑯᓂᐅᔪᒧᑦ ᑐᕌᖓᒋᐊᖃᖅᑐᑦ 
ᐸᕐᓇᒃᑕᐅᔭᕆᐊᓖᑦ ᒐᕙᒪᒃᑯᑦ ᓂᕆᐅᒋᔭᖏ ᒪᓕᓪᓗᒋᑦ. 

20. ᓄᓇᕗᑦ ᒐᕙᒪᖓᓂᓗᒃᑖᖅ ᐃᖅᑲᓇᐃᔭᖅᑏᑦ ᐃᓇᖏᖅᑕᐅᔭᕆᐊᖃᒡᒍᔪᑦ, 
ᓇᓕᖅᑲᕇᒃᑐᓕᒫᓂ, ᖁᑦᑎᖕᓂᖅᐹᓂᓘᓐᓃ. ᐱᒻᒪᕆᐊᓘᕗᖅ ᐱᓕᕆᕝᕕᒃ 
ᓱᖅᑯᐃᓇᖅᑐᓂᒃ ᐋᖅᑭᒃᓯᑉᐸᑕ ᐊᒻᒪ ᐅᖃᐅᓯᕆᓗᒋᑦ ᐊᑯᓂᐅᔪᒧᑦ ᐃᑲᔪᕈᑎᒃᓴᐃᑦ 
ᓂᕆᐅᒋᔭᐅᓂᖏᑦ, ᐱᖃᓯᐅᑎᓗᒋᑦ ᖃᓄᐃᑦᑑᒐᔭᕐᓂᖏᑦ ᐊᒻᒪ ᓱᓇᐅᒻᒪᖔᑕ 
ᐃᑲᔪᖅᑕᐅᔾᔪᑎᒃᓴᐃᑦ. ᐊᑯᓂᐅᔪᒧᑦ ᑐᕌᖓᔪᓂᒃ ᐋᖅᑭᒃᓱᐃᓯᒪᓂᐊᖅᐸᑕ 
ᐊᑲᐅᓈᕋᔭᕐᒪᑦ ᐊᐅᓚᑦᓯᔨᑦ ᐸᕐᓇᐃᒋᐊᖃᓂᖏᓐᓄᑦ ᐊᒻᒪ 
ᑐᕌᒐᓕᐅᒋᐊᖃᓂᖏᓐᓄᑦ ᑕᐃᓯᒪᔪᓄᑦ. ᐊᑯᓂᐅᔪᒧᑦ ᑐᕌᖓᔪᓂᒃ 
ᐋᖅᑭᒃᓱᐃᓯᒪᖏᑉᐸᑕ, ᒐᕙᒪᒃᑯᑦ ᑐᕌᒐᒃᓴᖏᑦ ᐊᒻᒪ ᐸᕐᓇᒐᒃᓴᖏᑦ 
ᐊᓯᔾᔨᖅᑕᑐᐃᓐᓇᕆᐊᖃᒪᑕ.  

ᑮᓇᐅᔭᐃᑦ ᐊᑭᑐᔫᑎᓄᑦ ᐸᕐᓇᒃᑕᐅᓯᒪᓂᖏᑦ ᐱᔭᕇᖅᓯᒪᙱᑦᑐᑦ ᐊᒻᒪ 
ᑎᑎᕋᖅᑕᐅᓯᒪᔪᐃᓐᓇᐅᓇᑎᒃ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐊᑐᕆᐊᖃᖅᑕᖏᑦ  

21. ᒐᕙᒪᒃᑯᑦ ᑲᒪᒋᔭᖃᖅᐳᖅ ᐸᕐᓇᐃᓯᓂᕐᒥᒃ ᑎᑎᕋᖅᓯᒪᔪᓂᒃ ᐊᖏᔫᑏᑦ 
ᑮᓇᐅᔭᐃᑦ ᐸᕐᓇᒃᑕᐅᒋᐊᖃᓂᖏᓐᓄᑦ ᐱᖃᓯᐅᑎᔭᐃᓐᓇᕆᓗᒋᑦ 
ᓇᓚᐅᑦᑖᖅᑕᐅᓯᒪᔪᑦ ᐊᒻᒪ ᓂᕆᐅᒋᔭᐅᔪᑦ, ᐊᒻᒪ ᑲᑎᓪᓗᒋᑦ ᐊᑭᓪᓗᐊᖏᑦ 
ᐱᓕᕆᐊᓴᐃᑦ ᒐᕙᒪᒃᑯᑦ ᑲᔪᓯᑎᑕᖏᑦ ᐊᒻᒪ ᐱᕕᖃᕆᐊᖃᕋᔭᕐᓂᖏᑦ 

 



ᑮᓇᐅᔭᐃᑦ ᐊᐅᓚᑕᐅᔾᔪᓯᖏᑦ - ᓄᓇᕗᑦ ᒐᕙᒪᖓᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᑦ 
ᐃᓄᓕᕆᔨᒃᑯᖏᓪᓗ 

ᐱᔭᕇᖅᓯᔪᓐᓇᖁᓪᓗᒋᑦ ᐱᓕᕆᐊᕆᔭᖏᓐᓄᑦ. ᑖᒃᑯᐊ ᐸᕐᓇᒃᑕᖏᑦ ᐱᔭᕇᖅᐸᑕ 
ᐊᒻᒪ ᐊᑐᖅᑕᐅᓕᖅᐸᑕ ᒐᕙᒪᒃᑯᑦ ᐊᑐᕆᐊᖃᖅᑕᖏᓐᓂᒃ ᑮᓇᐅᔭᓂᒃ ᑲᑎᓪᓗᒋᑦ 
ᓇᓗᓇᐃᖅᓯᒍᑕᐅᒐᔭᕐᒪᑕ ᐃᑲᔪᕈᑕᐅᓂᐊᕐᓗᑎᒃ ᒐᕙᒪᓄᑦ ᐊᒻᒪ ᓄᓇᕗᑦ 
ᒪᓕᒐᓕᐅᖅᑎᖏᓐᓄᑦ ᐃᓱᒪᓕᐅᕈᑎᖃᕆᐊᖃᖅᑎᓪᓗᒋᑦ ᓯᓚᑐᔪᒃᑯᑦ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᒐᕙᒪᒃᑯᑦ 
ᐋᖅᑭᒃᓱᐃᒋᐊᓪᓚᒋᐊᖃᕐᒪᑕ ᐸᕐᓇᒃᓯᒪᔪᑦ ᒪᓕᓪᓗᒋᑦ ᑲᔪᓯᕙᓪᓕᐊᑦᓯᐊᖁᓪᓗᒋᑦ 
ᑭᖑᕙᖏᓪᓗᑎᒃ ᐊᒻᒪ ᐊᓯᔾᔨᖅᐸᓪᓕᐊᕙᑦᑎᓪᓗᒋᑦ ᐃᓂᒍᖅᐸᓪᓕᐊᑎᓪᓗᒍ.  

22. ᕿᒥᕐᕈᓚᐅᖅᐸᕗᑦ ᖃᓄᖅ ᐊᔾᔨᒌᙱᑎᒋᓂᖏᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᒐᕙᒪᒃᑯᑦ ᐊᖏᕈᑎᒋᓯᒪᓪᓗᒋᑦ 
ᐊᑭᑐᔫᑎᓄᑦ ᑮᓇᐅᔭᓄᑦ ᐸᕐᓇᒃᑕᐅᓯᒪᔪᖏᑦ ᐊᕐᕌᒍᓯᒧᔪᓄᑦ ᑎᓴᒪᓄᑦ 
ᕿᒥᕐᕈᒍᒪᓪᓗᒋᑦ ᖃᓄᖅ ᐱᔭᕇᖅᓯᒪᑎᒋᒻᒪᖔᒋᑦ. ᖃᐅᔨᓚᐅᖅᑐᒍᑦ ᐊᕐᕌᒍᑕᒫᑦ 
ᐊᓯᔾᔨᖅᑕᖅᓯᒪᔪᒻᒪᕆᐅᖃᑦᑕᖅᓯᒪᔪᑦ:  

• ᐃᓚᖏᑦ ᐱᓕᕆᐊᖑᔪᑦ ᑕᒪᐃᓐᓂ ᐅᖃᖅᓯᒪᙱᑦᑐᑦ ᑭᓱᒨᖕᒪᖔᑦ ᐊᒻᒪᓗ 
ᐅᖃᐅᓯᖃᖅᐸᒃᖢᑎᒃ “ᖃᐅᔨᒪᔭᐅᙱᑦᑐᒥᒎᖅ” ᐱᓕᕆᐊᕆᔭᐅᖕᒪᑕ 
ᓱᑯᑦᑎᐊᓂ. 

• ᐸᕐᓇᐃᓯᒪᓚᐅᕐᓂᖅ ᐊᒥᓱᓄᑦ ᐊᕐᕌᒍᓄᐊᖓᔪᓂᒃ ᐱᓕᕆᐊᒃᓴᓂᒃ 
ᓇᓗᓇᐃᖅᓯᒍᑕᐅᓯᒪᔪᖅ ᑮᓇᐅᔭᓂᒃ ᐱᓕᕆᐊᒃᓴᓄᐊᖓᔪᓂᒃ ᑭᓯᐊᓂ 
ᐊᕐᕌᒍᓂ ᓯᕗᓪᓕᕐᓂ, ᑭᓯᐊᓂ ᑭᖑᓂᖏᓐᓄᑦ ᐊᕐᕌᒍᓄᑦ ᐸᕐᓇᒃᓯᒪᓇᑎᒃ; 
ᑕᐃᒪᐃᒻᒪᑦ ᐸᕐᓇᒃᓯᒪᔪᑦ ᑐᑭᒋᐊᕈᑎᒃᓴᐃᑦ ᐱᔭᕇᖅᓯᒪᑦᓯᐊᙱᑦᑐᑦ.  

• ᓈᒻᒪᒃᑯᐊᕇᖃᑦᑕᓚᐅᖏᒻᒪᑕ ᑲᑎᓪᓗᒋᑦ ᐊᑭᖏᑦ ᐱᓕᕆᐊᒃᓴᐃᑦ 
ᐊᕐᕌᒎᖅᑲᖅᓯᒪᔪᓂ ᖃᐅᔨᓴᖅᑕᐅᓯᒪᓇᑎᒃ ᐅᕝᕙᓘᓐᓂᑦ 
ᐅᖃᐅᓯᕆᔭᐅᓯᒪᓇᑎᒃ ᐱᔾᔪᑎᖏᑦ.  

23. ᑕᒪᒃᑯᐊ ᐱᔾᔪᑎᒋᓪᓗᒋᑦ, ᐊᑭᑐᔫᑎᓄᑦ ᑮᓇᐅᔭᓄᑦ ᐸᕐᓇᒃᑕᐅᓯᒪᔪᑦ 
ᖃᐅᔨᒍᑕᐅᑦᓯᐊᕈᓐᓇᖅᓯᒪᙱᑦᑐᑦ ᒐᕙᒪᒃᑯᑦ ᐊᑭᑐᔫᑎᓂᒃ ᐱᓕᕆᐊᖏᓐᓂᒃ ᐊᒻᒪ 
ᐊᓯᖏᓐᓂᒃ ᑮᓇᐅᔭᓕᕆᓂᕐᒧᑦ ᑲᒪᒋᔭᕆᐊᖃᖅᑕᖏᓐᓂᒃ. 

24. ᐸᕐᓇᐃᓯᒪᔪᖁᑎᖃᖏᑎᓪᓗᒋᑦ ᑮᓇᐅᔭᐃᑦ ᐊᑭᑐᔫᑎᓄᑦ ᒥᒃᓵᓄᑦ 
ᖃᐅᔨᒍᑕᐅᔪᓐᓇᖅᑐᓂᒃ ᖃᓄᐃᓪᓗᐊᖅᑐᓂᒃ ᑮᓇᐅᔭᖃᕆᐊᖃᓂᕐᒧᑦ ᐊᒻᒪ 
ᖃᖓᒃᑯᑦ ᐊᑐᖅᑕᐅᔭᕆᐊᖃᓂᖏᓐᓄᑦ ᓇᓗᓇᐃᖅᓯᒪᔪᖃᕈᓐᓇᙱᒻᒪᑦ, 
ᑕᐃᒪᐃᒻᒪᑦ ᒐᕙᒪᒃᑯᑦ ᑕᒪᒃᑯᐊᖑᑎᓪᓗᒋᑦ ᓯᓚᑐᔪᒃᑯᑦ 
ᐃᓱᒪᓕᐅᕈᑎᖃᕈᓐᓇᖏᒻᒪᑕ ᐊᒻᒪ ᑮᓇᐅᔭᓂᒃ ᐊᑐᑦᓯᐊᕆᐊᖃᖅᒪᑕ ᓯᕗᓂᒃᓴᒥ. 
ᑕᒪᓐᓇ ᒐᕙᒪᒃᑯᓐᓄᑦ ᐃᓱᐃᓪᓕᖓᐅᑎᒋᔪᓐᓇᖅᑕᖓ ᐱᔭᕇᖅᓯᒍᓐᓇᙱᓐᓂᒃᑯᑦ 
ᐱᓕᕆᐊᒃᓴᒥᓂᒃ ᑲᔪᓯᑎᒋᐊᖅᓯᒪᓕᕇᖅᑕᒥᓂᒃ ᐊᒻᒪ ᐊᑦᑕᓇᕈᑕᐅᔪᖅ ᑮᓇᐅᔭᓂᒃ 
ᖄᖓᒍᒋᐊᒃᑲᓐᓂᖅ ᐊᑐᕆᐊᖃᕈᑕᐅᑐᐃᓐᓇᕆᐊᖃᒪᑦ.  

25. ᐊᑐᓕᖁᔭᐅᔪᖅ.  ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ 
ᐃᒃᐱᒍᓱᑦᓯᐊᖅᑐᒃᓴᐅᕗᑦ ᑕᒪᒃᑯᐊ ᑮᓇᐅᔭᓄᑦ ᐊᑭᑐᔫᑎᓄᑦ ᐸᕐᓇᒃᑕᐅᔪᑦ 
ᐱᔭᕇᖅᑕᐅᓯᐊᕋᓗᐊᕐᒪᖔᑕ, ᐃᓚᓕᐅᔾᔨᕙᒡᓗᑎᒃ ᑕᒪᕐᒥᒃ ᐊᑭᑐᔫᑎᐅᔪᓄᑦ 

ᐃᓄᓕᕆᔨᒃᑯᖏᓪᓗ

ᐱᓕᕆᐊᓄᐊᖓᔪᑦ ᐊᒻᒪ ᑐᓴᖅᑕᐅᑎᑦᓯᓗᑎᒃ/ᑐᓂᓯᓗᑎᒃ ᑮᓇᐅᔭᐃᑦ ᑲᑎᓪᓗᒋᑦ 
ᐊᑐᕆᐊᖃᖅᑐᑦ ᒥᒃᓵᓄᐊᖓᔪᓂᒃ.  

ᐱᓕᕆᕝᕕᐅᑉ ᑭᐅᔾᔪᑎᖓ.  ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ 
ᐊᖏᖅᓯᒪᔪᑦ ᐊᑐᓕᖁᔭᐅᔪᒥᒃ.   

ᒐᕙᒪᒃᑯᑦ ᐸᕐᓇᒃᓯᒪᔭᖏᑎᒍᑦ ᐋᖅᑭᒃᑕᐅᓯᒪᖕᒪᑦ ᐸᕐᓇᖕᓂᕐᒧᑦ ᐊᐅᓚᑕᐅᓂᖓᑦ 
ᐊᑐᓕᖅᑎᑦᑎᓲᖑᔪᑦ ᐱᓕᕆᐊᕐᓂᒃ ᓴᖅᑭᓯᒪᔪᓂᒃ ᓄᑖᓂᒃ ᐱᖁᑎᑖᖅᖢᑎᒃ 
ᐊᒻᒪᓗᑦᑕᐅᖅ ᐊᑭᓕᒃᓴᖅᑖᖑᔪᐃᑦ ᐊᑯᓂᐅᓂᖅᓴᐅᓪᓗᑎᒃ ᓂᕆᐅᒋᔭᐅᓂᖏᑦ 
ᐊᑑᑎᖃᑦᑎᐊᕐᓂᐊᕐᓂᖓᓄᑦ ᐊᑭᑐᔫᑏᑦ ᐱᖁᑏᑦ, ᐊᑭᑐᔫᑏᑦ 
ᐱᓕᕆᐊᕆᔭᐅᔪᓐᓇᖅᑐᐃᑦ ᐊᑕᐅᓯᕐᒥ ᐊᕐᕌᒍᒥ ᐅᕝᕙᓘᓐᓃᑦ ᐊᒥᓱᓄᑦ ᐊᕐᕌᒍᓄᑦ. 

ᒐᕙᒪᒃᑯᑦ ᐃᓕᑕᖅᓯᕗᑦ ᐃᒻᒥᒃᑰᓕᖓᔪᑦ ᐱᓕᕆᐊᒃᓴᐃᑦ 
ᐊᒃᑐᖅᑕᐅᓯᒪᑐᐃᓐᓇᕆᐊᖃᓂᖏᓐᓂᒃ ᐊᓯᔾᔨᖅᑕᕐᓂᖏᓐᓄᑦ ᐊᖏᖅᑕᐅᓯᒪᔪᐃᑦ 
ᑮᓇᐅᔭᐃᑦ ᐸᕐᓇᒃᑕᐅᓯᒪᔪᑦ. ᐱᓕᕆᐊᒃᓴᐃᑦ ᑭᖑᕙᑐᐃᓐᓇᕆᐊᖃᖅᑐᑦ 
ᐅᕝᕙᓘᓐᓃᑦ ᐋᖅᑭᒃᒋᐊᓪᓚᑦᑕᐅᓗᑎᒃ ᒪᓕᓪᓗᒋᑦ ᓯᕗᓪᓕᐅᔾᔭᐅᖁᐅᔪᑦ 
ᒐᕙᒪᒃᑯᓐᓄᑦ, ᐸᕐᓇᐃᓂᖏᓐᓂ ᐅᕝᕙᓘᓐᓃᑦ ᐊᕐᕌᒍᒋᔭᖓᓂ ᒐᕙᒪᒃᑯᑦ.  

2009-10,ᒥ ᒐᕙᒪᒃᑯᑦ ᐋᖅᑭᒃᓯᒋᐊᓪᓚᒐᔭᖅᑐᑦ ᐱᓕᕆᐊᒃᓴᐅᔪᓂᒃ ᓯᕗᓂᒃᓴᒥᒃ 
ᐊᒻᒪ ᐅᓪᓗᒥ ᐃᑲᔪᕈᑎᒃᓴᓄᐊᖓᔪᑦ ᐊᒻᒪ ᑮᓇᐅᔭᐃᑦ ᐊᑐᕆᐊᓖᑦ 
ᓇᓗᓇᐃᖅᑕᐅᖁᓪᓗᒋᑦ, ᐱᖃᓯᐅᑎᔭᐅᓯᒪᖁᓪᓗᒋᑦ ᐸᕐᓇᐃᕙᓪᓕᐊᓂᒃᑯᑦ, ᐊᒻᒪ 
ᖃᐅᔨᓴᕐᓂᒃᑯᑦ ᑲᔪᓯᑎᑕᐅᕙᓪᓕᐊᔪᓂᒃ ᒪᓕᓪᓗᒋᑦ ᐊᑭᑐᔫᑎᓄᑦ ᐸᕐᓇᒃᑕᐅᓯᒪᔪᑦ.  

ᑮᓇᐅᔭᓄᑦ ᐸᕐᓇᒍᑎᖃᖅᓯᒪᖏᒻᒪᑕ ᐅᓪᓗᒥ  

26. ᑮᓇᐅᔭᑐᕈᑎᒃᓴᓕᐅᓲᖑᔪᐃᑦ ᐃᑲᔪᕈᑕᐅᖁᓪᓗᒍ ᐸᕐᓇᐃᖁᓪᓗᒋᑦ 
ᐱᓕᕆᐊᒃᓴᓂᒃ ᐊᒻᒪ ᓵᑕᐅᓯᒪᔪᓐᓇᕐᓂᐊᕐᒪᑕ ᐊᐅᓚᑦᓯᔨᐅᔪᑦ ᐸᕐᓇᖁᓪᓗᒋᑦ ᐊᒻᒪ 
ᓴᓂᕐᕙᐃᓗᑎᒃ ᐃᑲᔪᕈᑎᒃᓴᓂᒃ ᑲᔪᓯᑎᑦᓯᒍᑎᒋᔭᕆᐊᖃᖅᑕᖏᓐᓂᒃ 
ᐱᓕᕆᐊᕆᔭᖏᓐᓄᑦ ᐅᕝᕙᓘᓐᓂᑦ ᐃᑲᔪᕈᑎᒃᓴᓄᑦ ᓂᕆᐅᒋᔭᐅᔪᓄᑦ 
ᓴᖅᑭᑦᑐᒃᓴᐅᓂᖏᑦ. ᐱᒻᒪᕆᐊᓘᕗᖅ ᒐᕙᒪᒃᑯᑦ ᐸᕐᓇᐃᒍᓐᓇᕆᐊᖃᕐᓂᖏᑦ 
ᓱᓕᔪᓂᒃ ᑮᓇᐅᔭᓄᑦ ᐊᑕᖏᕐᓗᒋᑦ ᓂᕆᐅᒋᐅᔪᑦ ᐃᑲᔪᕈᑎᒃᓴᓄᑦ 
ᐊᑐᖅᑐᒃᓴᐅᒋᐊᖅ ᑲᔪᓯᑎᑦᓯᒍᑕᐅᓂᐊᖅᑎᓪᓗᒋᑦ ᓂᕆᐅᒋᔭᐅᔪᓂᒃ.  

27. ᓂᕆᐅᓚᐅᕋᓗᐊᖅᑐᒍᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐱᓕᕆᕕᐊᓂ, 
ᐱᓇᓱᐊᖃᑎᖃᓗᑎᒃ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ 
ᐱᓕᕆᕕᐊᓂᒃ, ᐋᖅᑭᒃᓯᒐᔭᕐᓂᖏᓐᓂᒃ ᐊᕐᕌᒍᑕᒫᖅᓯᐅᑎᓂᒃ ᑮᓇᐅᔭᓄᑦ 
ᑐᕌᖅᑕᖏᓐᓂᒃ ᒐᕙᒪᒃᑯᑦ. ᓂᕆᐅᑦᑐᒍᑦ ᑕᒪᕐᒥᒃ ᒐᕙᒪᒃᑯᑦ ᐱᓕᕆᕕᖏᑦ 
ᕿᒥᕐᕈᒐᔭᖅᑐᒋᓪᓗᒋᑦ ᑮᓇᐅᔭᓄᑦ ᑐᕌᖅᑕᒥᓂᒃ ᕿᒥᕐᕈᓗᒋᑦ ᖃᓄᖅ 
ᐊᔾᔨᒌᔭᐅᖏᓐᓂᖏᑦ ᑭᐅᓂᐅᓕᖅᑐᒥ ᑲᑎᖅᓱᖅᑕᐅᓯᒪᓕᖅᑐᓄᑦ 
ᐊᑐᖅᑕᕕᓂᐅᓪᓗᑎᒃ. ᖃᐅᔨᓴᖅᑎᓪᓗᒋᑦ ᓇᓗᓇᐃᔭᐃᒐᔭᖅᑐᑦ ᑕᒪᐃᓐᓂᒃ 
ᐱᓕᕆᐊᒐᒃᓴᓕᒫᓕᓂᒃ ᐊᒻᒪ ᓂᕆᐅᒋᔭᐅᔪᓂᒃ. ᐊᒻᒪ, ᓂᕿᐅᑦᑐᒍᑦ ᑕᒪᒃᑯᐊ 
ᐊᕐᕌᒍᑕᒫᖅᓯᐅᑏᑦ ᑮᓇᐅᔭᐃᑦ ᐸᕐᓇᒃᑕᐅᓂᖏᓐᓄᑦ ᑐᕌᒐᕆᔭᐅᔪᑦ 

ᐃᓄᓕᕆᔨᒃᑯᖏᓪᓗ 

ᐱᓕᕆᐊᒃᓴᓄᑦ ᐸᕐᓇᐃᓂᖅ - 
ᑎᑎᖅᑐᖅᓯᒪᓂᖏᑦ 
ᖃᓄᐃᓕᐅᕆᐊᖃᕐᓂᖏᑦ 
ᐱᓕᕆᐊᒃᓴᓄᑦ; ᖃᓄᕐᓗ ᐊᑯᓂᐅᑎᒋᔪᖅ 
ᐱᓕᕆᒋᐊᖃᓂᖏᑦ; ᓯᕗᓪᓕᖅᐹᒥ 
ᑲᔪᓯᖁᔪᔭᐅᔪᑦ; ᐊᒻᒪ ᐃᑲᔪᕈᑎᒃᓴᐃᑦ 
(ᑭᒃᑯᑐᐃᓐᓇᐃᑦ, ᐱᖁᑎᒋᔭᐅᔪᐃᑦ, 
ᖃᕆᑕᐅᔭᐃᑦ, ᐊᒻᒪ ᑮᓇᐅᔭᐃᑦ) 
ᐊᑐᖅᑕᐅᔭᕆᐊᖃᖅᑐᑦ 
ᑲᔪᓯᑦᑦᓯᒐᓱᐊᕐᓗᓂ ᓂᕆᐅᒋᔭᐅᓪᓗᑎᒃ 
ᑲᔪᓯᑎᑕᐅᓇᓱᐊᖅᑐᓂᒃ. 

ᐃᓱᒪᓕᐅᕈᑎᖏᔭᐅᔭᕇᖅᐸᑕ, ᒐᕙᒪᒃᑯᑦ ᐸᕐᓇᐃᒐᔭᕐᓗᑎᒃ ᑮᓇᐅᔭᓂᒃ 
ᐱᓕᕆᐊᒃᓴᖏᓐᓄᑦ ᐸᕐᓇᐃᒍᑎᒃᓴᓂᒃ ᐃᑲᔪᖅᓯᒍᑕᐅᓂᐊᖅᑎᓪᓗᒋᑦ ᐊᕐᕌᒍᑕᒫᑦ 
ᑮᓇᐅᔭᑎᒍᑦ ᐸᕐᓇᒃᑕᖏᓐᓄᑦ ᐊᒻᒪ ᐃᖅᑲᓇᐃᔮᖏᓐᓄᑦ ᐸᕐᓇᒃᑕᖏᓐᓄᑦ 
ᓯᕗᓪᓕᐅᔾᔭᐅᖁᔭᐅᔪᓄᑦ, ᐊᒻᒪ ᐋᔨᕈᖃᑎᒋᒋᐊᖃᓂᕐᒧᑦ ᑐᕌᖓᔪᑦ 
ᐊᖏᖅᑕᐅᒐᔭᖅᑐᓂᒃ.  

28. ᒐᕙᒪᒃᑯᑦ ᐊᕐᕌᒍᒋᔭᖓᓂ 2007-08,ᒥ, ᒐᕙᒪᒃᑯᑦ ᐊᑐᓚᐅᖅᑐᑦ 
ᑮᓇᐅᔭᓂᒃ  $249 ᒥᓕᐊᓂᒃ, ᐅᖓᑖᓄᐊᓗᐊᕈᑎᓯᒪᔪᓂᒃ ᑐᕌᖅᑕᐅᓯᒪᔪᓄᑦ 
$225.6 ᒥᓕᐊᓄᑦ. 2007-08,ᒥ ᑮᓇᐅᔭᐃᑦ ᑐᕌᖅᑕᐅᔪᑦ 
ᐋᖅᑭᒃᓱᖅᑕᐅᓚᐅᖅᓯᒪᔪᑦ ᒪᓕᑦᓱᒋᑦ ᑲᑎᓪᓗᒋᑦ ᑮᓇᐅᔭᐃᑦ 
ᓇᓚᐅᒃᓵᖅᑕᐅᓯᒪᓂᖏᑦ ᐊᕐᕌᒍᒧᑦ ᐊᒻᒪ ᐃᒃᐱᒍᓱᒍᑕᐅᓐᓂᙱᑦᑐᑦ 
ᐊᑐᖅᑕᐅᓯᒪᓪᓚᕆᑦᑐᓂᒃ 2006-07,ᒥ ᐅᕝᕙᓘᓐᓂᑦ ᓂᕆᐅᒋᔭᐅᔪᓂᒃ 
ᐊᑐᖅᑕᐅᒐᔭᒋᐊᖅ 2007-08,ᒥ. ᐃᒃᐱᒍᓱᑦᓯᒪᓚᐅᙱᑦᑐᑦ ᖃᓄᑎᒋ 
ᑮᓇᐅᔭᖅᑐᕋᔭᕐᓂᐊᓂᒃ ᐊᑭᑐᔫᑎᓄᑦ ᐱᓕᕆᐊᒃᓴᓄᑦ ᐊᒻᒪ ᓂᕆᐅᒋᔭᐅᔪᓄᑦ. 
2007-08,ᒥ, ᒐᕙᒪᒃᑯᑦ ᑐᒃᓯᕋᒃᑲᓐᓂᓚᐅᕆᕗᑦ ᑮᓇᐅᔭᓂᒃ ᓱᓕ ᖄᖓᒍᑦ.  

29. ᖃᐅᔨᓚᐅᕋᑦᑕ ᒐᕙᒪᒃᑯᑦ ᐋᖅᑭᒃᓱᐃᕙᑦᑐᑦ ᐸᕐᓇᐃᕙᑦᑐᑦ ᑮᓇᐅᔭᓂᒃ 
ᐃᑲᔪᕆᐊᕈᑎᒃᓴᓂᒃ ᑮᓇᐅᔭᓄᑦ ᐊᑐᖅᑐᒃᓴᓄᑦ ᑐᕌᖅᑕᖏᓐᓂᒃ, 
ᐋᖅᑭᒃᓱᖅᑕᐅᕙᑦᑐᓄᑦ ᑮᓇᐅᔭᓕᕆᔨᒃᑯᑦ ᐊᑐᖅᐸᓪᓕᐊᔭᖏᓐᓄᑦ ᑲᑎᒪᔨᖏᓐᓄᑦ 
(Department of Finance’s Expenditure Management Group) ᐊᒻᒪ 
ᐃᓱᒪᓕᐅᕈᑕᐅᓯᒪᔪᓂᒃ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᑲᑎᒪᔨᓄᑦ.  ᒐᕙᒪᒃᑯᑦ 
ᑮᓇᐅᔭᓂᒃ ᐸᕐᓇᐃᔨᓂᒃ ᑲᒪᔨᖃᕆᐊᖃᖅᐳᑦ (ᐊᐅᓚᑦᓯᔨᖃᕆᐊᖃᖅᐳᑦ) 
ᐋᖅᑭᒃᓱᐃᖃᑦᑕᕋᔭᖅᑐᓂᒃ ᐊᒻᒪ ᑐᓂᓯᕙᓪᓗᑎᒃ ᑮᓇᐅᔭᓂᒃ ᐸᕐᓇᒃᓯᒪᔪᓂᒃ 
ᑐᓂᔭᕆᐊᖃᖅᑕᖏᓐᓄᑦ, ᑲᔪᓯᑎᑦᓯᓯᐊᖁᓪᓗᒋᑦ ᑐᕌᖅᑕᖏᓐᓂᒃ ᑮᓇᐅᔭᑎᒍᑦ. 
ᑭᓯᐊᓂ, ᐃᓚᖏᑦ ᑮᓇᐅᔭᓂᒃ ᐊᐅᓚᑦᓯᔨᐅᔪᑦ ᐅᒃᐱᕆᔭᖃᒪᑕ 
ᑐᕌᒐᖃᑐᐃᓐᓇᕐᓂᖅ ᐊᖑᒻᒪᑎᔾᔮᙱᒻᒪᑦ ᐊᐅᓚᑦᑕᕆᐊᖃᕐᓂᖏᓐᓄᑦ 
ᑭᖑᒪᔭᐅᔪᓂᒃ. ᖃᐅᔨᓚᐅᖅᑐᒍᑦ ᐊᐅᓚᑦᓯᔨᐅᔪᑦ/ᑲᒪᔨᐅᔪᑦ ᐋᖅᑭᒃᓱᐃᕙᙱᑦᑐᑦ 
ᐱᓕᕆᐊᒃᓴᓄᑦ ᐸᕐᓇᐃᒋᐊᖅ ᐊᒻᒪ ᑕᐃᒪᐃᒻᒪᑦ ᒐᕙᒪᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᑦ ᖃᐅᔨᔪᓐᓇᓪᓚᕆᓚᐅᙱᑦᑐᑦ 
ᒐᕙᒪᒃᑯᑦ ᖃᓄᐃᓕᐅᕈᓐᓇᕋᔭᕐᓂᖏᓐᓂᒃ ᐊᒻᒪ ᖃᓄᐃᓕᐅᕈᓐᓇᖏᓐᓂᖏᓐᓂᒃ.  

30. ᑮᓇᐅᔭᓂᒃ ᐸᕐᓇᐃᓂᕐᒧᑦ ᑲᒪᔩᑦ/ᐊᐅᓚᑦᓯᔩᑦ ᐋᖅᑭᒃᓱᐃᖃᑦᑕᕆᐊᖃᖅᑐᑦ 
ᐱᓕᕆᔾᔪᓯᐅᖃᑦᑕᕐᓂᐊᖅᑐᓂᒃ ᖁᓚᕐᓇᐃᕈᑎᒃᓴᓂᒃ ᑮᓇᐅᔭᒃᑲᓐᓂᕐᓂᒃ.  ᐃᓚᖏᑦ 
ᐊᐅᓚᑦᓯᔨᐅᔪᑦ ᐱᓕᕆᔾᔪᓯᐅᖃᑦᑕᕐᓂᐊᖅᑐᓂᒃ ᐋᖅᑭᒃᓱᐃᖃᑦᑕᕋᓗᐊᖅᑎᓪᓗᒋᑦ 
ᐱᓕᕆᐊᒃᓴᓂᒃ, ᐊᒥᓱᓄᓪᓗ ᐅᖃᐅᑎᔭᐅᓚᐅᖅᑐᒍᑦ 
ᐃᖅᑲᓇᐃᔭᖅᑎᒃᓴᖃᖏᓗᐊᕐᓂᕋᖅᑐᓄᑦ ᐃᑲᔪᕋᔭᖅᑐᓂᒃ ᐊᒻᒪ 
ᐱᔪᓐᓇᖅᓯᓂᖅᓴᐅᒐᔭᕐᒪᑕ. ᑕᒪᒃᑯᐊ ᑕᑯᓪᓗᒋᑦ, ᐃᓚᖏᑦ ᑮᓇᐅᔭᓂᒃ 
ᐸᕐᓇᐃᓂᕐᒧᑦ ᐊᐅᓚᑦᓯᔨᐅᔪᑦ ᐅᒃᐱᕈᓱᒃᑐᑦ ᐸᕐᓇᒃᓯᒪᔪᑦ ᑮᓇᐅᔭᑦ 
ᐅᖓᑖᓄᒃᑲᓐᓂᖅ ᐊᑐᕆᐊᖃᕋᓱᒋᓪᓗᑎᒃ ᑲᔪᓯᑎᑦᓯᓂᐊᕈᑎᒃ ᐃᑲᔪᕈᑎᒃᓴᓂᒃ 
ᐋᓐᓂᐊᕐᓇᙱᑦᑐᓕᕆᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ ᐊᕐᕌᒎᓚᐅᑐᑎᑐᑦ. ᑕᐃᒪᐃᒻᒪᑦ, 
ᐊᒃᑐᐊᖃᑎᒌᖏᓗᐊᖅᑐᑦ ᑮᓇᐅᔭᓂᕐ ᐊᐅᓚᑦᓯᓂᕐᒧᑦ ᑲᑎᒪᔨᐅᔪᑦ ᑐᕌᖅᑕᖏᓐᓂᒃ 

ᐊᒻᒪ ᑲᒪᔨᐅᔪᑦ ᐸᕐᓇᖕᓂᕆᕙᒃᑕᖏᓐᓂᒃ ᐊᒻᒪ ᐊᐅᓚᑦᑎᓂᐅᔪᓂᒃ ᑮᓇᐅᔭᓂᒃ 
ᐊᑐᖅᑕᐅᕙᓪᓕᐊᔪᓂᒃ.   

31. ᐋᖅᑭᒋᐊᓪᓚᒍᑎᒋᓇᓱᐊᖅᓱᒍ ᐸᕐᓇᐃᓂᕐᒧᑦ ᐊᒻᒪ ᐊᐅᓚᑦᓯᒋᐊᖃᓂᕐᒧᑦ 
ᑮᓇᐅᔭᓂᒃ ᐊᑐᖅᑕᐅᕙᓪᓕᐊᔪᓂᒃ, ᑖᓐᓇ ᒥᓂᔅᑕᐅᑉ ᑐᓪᓕᖓ, ᑎᓕᔭᐅᓚᐅᖅᓱᓂ 
2007,ᒥ, ᐱᒋᐊᖅᑎᑦᓯᓯᒪᔪᑦ ᐃᑲᔪᕈᑎᒃᓴᓂᒃ, ᐅᑯᐊ ᐱᖃᓯᐅᑎᓪᓗᒋᑦ  

• ᓯᕗᓪᓕᕐᐹᒥ ᐋᖅᑭᒃᓯᓗᑎᒃ ᐊᕕᒃᑐᖅᓯᒪᔪᑎᒍᑦ ᑮᓇᐅᔭᓕᕆᕕᒃᓴᓂᒃ 
ᒐᕙᒪᒃᑯᑎᒍᑦ, ᐱᐅᓯᑎᒋᐊᕈᒪᓪᓗᒋᑦ/ᐊᑲᐅᓯᑎᒋᐊᕈᒪᓪᓗᒋᑦ 
ᑮᓇᐅᔭᓕᕆᔾᔪᓯᖏᑦ;  

• ᓯᕗᓪᓕᕐᐹᒥ ᐋᖅᑭᒃᓯᓗᑎᒃ ᐊᐅᓚᑦᓯᔨᓪᓚᕆᐅᑎᑕᐅᒐᔭᖅᑐᓂᒃ ᑮᓇᐅᔭᐃᑦ 
ᐊᑐᖅᑕᐅᕙᓪᓕᐊᓂᖏᓐᓂᒃ, ᑳᓐᑐᕌᕈᑎᒃᓴᓂᒃ, ᐊᒻᒪ ᐊᑐᕋᒃᓴᒥᓂᒃ 
ᐃᖏᕐᕋᖃᑦᑕᕆᐊᖃᓂᕐᒧᑦ ᑐᑭᓯᐊᓂᕐᓂ ᒐᕙᒪᒃᑯᑦ ᐱᓕᕆᓗᑎᒃ 
ᒪᓕᒋᐊᖃᑦᑕᖏᓐᓂᒃ ᐊᒻᒪ ᑮᓇᐅᔭᓂᒃ ᐊᑐᕆᐊᖃᖅᑕᖏᓐᓂᒃ; 

• ᑭᖑᓂᐊᒍᑦ ᐋᖅᑭᒋᐊᕐᓗᒋᑦ ᐱᓯᒪᓗᒋᑦ ᐊᑎᓕᐅᕈᓐᓇᕐᓂᖃᖅᑐᑦ ᐊᑐᓂ 
ᑮᓇᐅᔭᓕᕆᓂᕐᒧᑦ ᑲᒪᔨᓄᑦ, ᓇᓗᓇᐃᖅᑕᐅᓯᒪᑦᓯᐊᕐᓗᑎᒃ 
ᓱᓕᕆᔭᕆᐊᖃᓂᖏᑦ ᑮᓇᐅᔭᓂᒃ ᐊᐅᓚᑦᓯᑦᓯᐊᕆᐊᖃᓂᕐᒧᑦ 
ᑭᐅᖃᑦᑕᖅᑐᒃᓴᐅᒻᒪᑕ ᑎᓕᔭᐅᒍᑎᒋᓯᒪᔭᓂ ᒪᓕᓪᓗᒍ; ᐊᒻᒪ  

• ᐳᖅᑐᓂᖅᓴᐃᑦ ᐊᐅᓚᑦᓯᔩᑦ ᑲᑎᒪᓂᖃᖅᑎᓪᓗᒋᑦ ᐊᐃᕆᓕ 2008,ᒥ, 
ᒪᓕᒃᑕᒃᓴᓂᒃ ᐊᐅᓚᑦᓯᔨᓄᑦ ᑮᓇᐅᔭᓕᕆᓂᕐᒧᑦ ᐊᒻᒪ 
ᑭᐅᔪᓐᓇᑦᓯᐊᕆᐊᖃᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐋᖅᑭᒃᓯᓚᐅᖅᑐᑦ. 

32.  ᓄᕕᐱᕆ 2008,ᒥ ᓯᕗᓪᓕᖅᐹᑦᓯᐊᒥ ᐊᕐᕌᒍᒐᓴᓐᓂᑦ, 
ᐋᕐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᐅᓚᑦᑎᕝᕕᖓᑦ 
ᐃᖅᑲᓇᐃᔭᖅᑎᑖᓚᐅᖅᑐᑦ ᐊᒥᒐᙱᑦᑐᓂᒃ ᑮᓇᐅᔭᓕᕆᔪᓂᒃ. ᑮᓇᐅᔭᓂᒃ 
ᑕᒻᒪᖅᓯᒪᔪᖅᓯᐅᖅᑎᓪᓗᒋᑦ, ᖃᐅᔨᓐᓇᖅᓯᓚᐅᙱᒻᒪᑦ ᓱᓕ 
ᐱᕙᓪᓕᐊᓂᖃᑦᑎᐊᕐᒪᖔᑕ ᐱᒋᐊᖅᑕᐅᕙᓪᓕᐊᓯᒪᔪᑦ. ᑭᓯᐊᓂ, ᑕᒪᒃᑯᐊ ᑕᒪᕐᒥᒃ 
ᐃᑲᔪᕋᖅᑐᒃᓴᐅᔪᑦ ᐋᖅᑭᒃᓯᒋᐊᕐᓂᕐᒧᑦ ᑮᓇᐅᔭᓂᒃ ᐊᐅᓚᑦᓯᒍᓯᐅᔪᓂᒃ ᒐᕙᒪᒃᑯᓐᓂ 
ᐊᒻᒪ ᐱᓗᐊᖅᑐᒥᒃ ᐸᕐᓇᐃᓂᕐᒧᑦ ᐊᒻᒪ ᐋᐅᓚᑦᓯᓂᕐᒧᑦ ᑮᓇᐅᔭᓂᒃ 
ᐊᑐᖅᑕᐅᕙᓪᓪᓕᐊᔪᓂᒃ. 

33. ᐊᑐᓕᖁᔭᐅᔪᖅ. ᒐᕙᒪᒃᑯᑦ ᑮᓇᐅᔭᓕᕆᕕᐊ, ᐱᓕᕆᖃᑎᖃᓗᑎᒃ 
ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᐱᓕᕆᕕᐊᓂᒃ, 
ᐃᒃᐱᒍᓱᑦᓯᐊᕆᐊᖃᖅᐳᑦ ᒐᕙᒪᒃᑯᑦ ᑐᕌᖅᑕᖏᑦ ᑮᓇᐅᔭᑎᒍᑦ 
ᒪᓕᑦᓯᐊᕋᓗᐊᕐᒪᖔᑕ ᓇᓚᐅᒃᓵᖅᑕᐅᓯᒪᔪᓄᑦ ᐱᓕᕆᐊᒃᓴᓪᓗᐊᑕᐅᔪᓄᑦ, 
ᑲᑎᖅᓱᖅᑕᐅᓯᒪᔪᓄᑦ, ᐊᒻᒪ ᓂᕆᐅᓂᐅᓂᐊᖅᑐᓄᑦ. ᒐᕙᒪᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᐋᖅᑭᒃᓱᐃᔪᒃᓴᐅᕗᑦ 
ᐱᓕᕆᐊᒃᓴᓄᑦ ᐸᕐᓇᒃᓯᒪᔪᓂᒃ ᓯᕗᓕᐅᔾᔭᐅᖁᔭᐅᔪᓂᒃ, ᐊᒻᒪ ᐋᔩᕈᑕᐅᓯᒪᔪᓂᒃ 
ᐊᖏᖅᑕᐅᓯᒪᓗᑎᒡᓗ ᐃᑲᔪᕈᑕᐅᓂᐊᖅᑎᓪᓗᒋᑦ ᑮᓇᐅᔭᓄᑦ ᐊᑐᐃᓐᓇᐅᔪᓄᑦ.   

ᒐᕙᒪᒃᑯᑦ ᑭᐅᔾᔪᑎᐊ. ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ 
ᐊᒻᒪ ᑮᓇᐅᔭᓕᕆᔨᒃᑯᑦ ᐱᓕᕆᕕᐊ ᐊᖏᕈᑎᖃᖅᐳᑦ ᐊᑐᓕᖁᔭᐅᓯᒪᔪᒥᒃ.  

ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᐱᓕᕆᕕᐊᓂ 
ᐱᓇᓱᐊᖃᑎᖃᕋᔭᖅᑐᑦ ᓄᓇᕗᑦ ᒐᕙᒪᖏᓐᓂᒃ ᑮᓇᐅᔭᓄᑦ 
ᐸᕐᓇᐃᒍᑎᒃᓴᓕᐅᕐᓗᑎᒃ ᐃᒃᐱᒋᑦᓯᐊᕐᓗᒋᑦ ᐊᑐᖅᑕᐅᒍᒫᕐᓂᐊᖅᑐᑦ ᑮᓇᐅᔭᐃᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ ᐊᒻᒪ ᖃᓄᖅ 
ᐊᑐᖅᑕᐅᓂᕆᖃᑦᑕᕐᓂᐊᕐᓂᖏᑦ, ᐃᓚᒋᓕᐅᑎᓗᒋᑦ ᐊᑐᓕᖁᔭᐅᓯᒪᔪᑦ 
ᐃᓗᐊᓃᑦᑐᑦ.  

ᑮᓇᐅᔭᐃᑦ ᐸᕐᓇᒃᑕᐅᓂᖏᓐᓄᑦ ᑮᓇᐅᔭᓂᓪᓗ ᐊᐅᓚᑦᓯᔨᐅᔪᑦ ᑲᒪᔪᒃᓴᐅᕗᑦ 
ᓱᓕᔪᓂᒃ ᓴᖅᑭᑎᕆᒋᐊᖅ, ᑭᖑᕙᙱᑦᑐᓂᒃ, ᐊᒻᒪ ᓱᓕᑦᓯᐊᖅᑐᓂᒃ 
ᑐᓴᖅᑎᑦᓯᒍᑎᖃᓗᑎᒃ ᐃᑲᔪᕈᑕᐅᓂᐊᖅᑐᓂᒃ ᑮᓇᐅᔭᐃᓂᒃ ᐸᕐᓇᒃᑕᐅᓯᒪᔪᓂᒃ 
ᒪᓕᒋᐊᕐᓂᕐᒧᑦ ᐊᑐᕐᓗᒋᑦ ᓯᕗᓪᓕᕐᒥ ᐸᕐᓇᒃᑕᐅᓯᒪᔪᑦ.  

ᐊᕐᕌᒍᓂᒃ ᐱᖓᓱᓂᒃ ᐊᒡᒋᖅᑐᓂᒃ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᐱᓕᕆᕕᐊᓂ 
ᑐᓴᐅᒪᐅᑎᓕᕆᔾᔪᓯᖏᑦ ᐋᖅᑭᒃᑕᐅᓂᐊᖅᑐᑦ, ᐊᖏᓪᓕᒋᐊᖅᑕᐅᓪᓗᑎᒃ, 
ᐊᒻᒪ/ᐅᕝᕙᓘᓐᓃᑦ ᐱᐅᓯᒋᐊᖅᑕᐅᓪᓗᑎᒃ ᐱᔭᕆᐊᖃᓂᖏᑦ. ᐱᔭᕇᖅᑕᐅᒃᐸᑕ, 
ᑕᒪᒃᑯᐊ ᐱᓕᕆᔾᔪᓯᐅᒐᔭᖅᑐᑦ ᐊᑐᖅᑕᐅᒐᔭᖅᑕᑕ ᐊᑲᐅᓈᕐᓂᖅᓴᒃᑯᑦ ᐊᒻᒪ 
ᑭᖑᕙᖅᑕᖏᓐᓂᖅᓴᒃᑯᑦ ᐋᖅᑭᒃᓱᐃᒋᐊᖅ ᓄᓇᕗᒻᒥ ᐋᓐᓂᐊᕐᓇᖏᓂᓕᕆᐅᑎᓴᓂᒃ 
ᐃᑲᔪᖅᓯᖓᔭᕐᓗᑎᒃ ᐋᖅᑭᒃᓱᐃᕙᓪᓕᐊᓂᕐᒧᑦ ᐱᓕᕆᐊᒃᓴᓂᒃ ᐸᕐᓇᐃᓂᒃᑯᑦ. ᑖᒃᑯᐊ  
ᐃᑲᔪᕋᔭᕐᒪᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᒐᕙᒪᒃᑯᑦ 
ᐱᓕᕆᕕᖓᓂ ᐋᖅᑭᒃᓱᐃᑎᓪᓗᒋᑦ ᐱᐅᓂᖅᓴᓂᒃ ᐱᓕᕆᒍᓯᒃᓴᓂᒃ ᒪᓕᓪᓗᒋᑦ 
ᓂᕆᐅᖏᔭᐅᔪᑦ ᐃᑲᔪᕈᑎᒃᓴᐃᑦ ᓯᕗᓂᒃᓴᒥ ᓄᓇᕗᒻᒥᐅᓄᑦ.  

ᑮᓇᐅᔭᐃᑦ ᐊᑐᖅᑐᒃᓴᑦ ᒪᓕᙱᑦᑐᑦ ᐱᓕᕆᕝᕕᐅᔪᑦ ᐊᑐᕐᓂᐊᖅᑐᒋᔭᖏᓐᓂᒃ  

34. ᑮᓇᐅᔭᐃᑦ ᐸᕐᓇᒃᑕᐅᓯᒪᓂᖏᑦ ᐊᖏᖅᑕᐅᔭᕇᖅᐸᑕ, ᒐᕙᒪᒃᑯᑦ 
ᓇᓗᓇᐃᖅᓯᒋᐊᖃᖅᑐᑦ (ᓴᓂᕐᕙᐃᒋᐊᖃᖅᑐᑦ) ᑮᓇᐅᔭᓂᒃ ᓈᒻᒪᒋᐊᖅᑐᓂᒃ 
ᐃᖅᑲᓇᐃᔭᕆᐊᖃᖅᑕᖏᓐᓄᑦ ᐊᒻᒪ ᓈᒻᒪᓈᖅᓯᒪᒋᐊᕐᓗᒋᑦ ᖃᖓᒃᑯᑦ 
ᐊᑐᖅᑕᐅᔭᕆᐊᖃᓂᖏᑦ. ᑕᒪᓐᓇ ᐱᒻᒪᕆᐅᔪᖅ ᐱᔪᓐᓇᐅᑎᒋᒻᒪᐅᒃ ᑮᓇᐅᔭᓂᒃ 
ᐸᕐᓇᕐᓂᕐᒧᑦ ᐊᐅᓚᑦᓯᔨᐅᑉ ᖃᐅᔨᓴᕈᓐᓇᕆᐊᖅ ᑮᓇᐅᔭᓂᒃ ᐊᑐᖅᑕᐅᔪᓂᒃ ᐊᕐᕌᒎᑉ 
ᐃᓗᐊᓂ. ᓂᕆᐅᑦᑐᒍᑦ ᐱᓕᕆᕝᕕᐅᔪᖅ ᑮᓇᐅᔭᓂᒃ ᓴᓂᕐᕙᐃᓯᒪᒐᔭᖅᑐᒋᓪᓗᒋᑦ 
ᐊᖏᖅᑕᐅᓯᒪᔪᓂᒃ ᒪᓕᓪᓗᒋᑦ ᑐᕌᖅᑕᖏᑦ ᑮᓇᔭᓂᒃ ᐊᑐᖅᑐᒃᓴᐅᓂᕐᒧᑦ ᒪᓕᓪᓗᒋᑦ 
ᐸᕐᓇᒃᓯᒪᔭᖏᑦ ᐱᓕᕆᐊᕆᔭᕆᐊᖃᖅᑕᖏᓐᓄᑦ ᐊᒻᒪ ᖃᖓᒃᑯᑦ 
ᓴᖅᑭᑎᑦᓯᒋᐊᖃᓂᖏᓐᓄᑦ, ᑲᔪᓯᑎᑦᓯᒋᐊᖃᓂᖏᓐᓄᑦ.  

35. ᖃᐅᔨᓚᐅᖅᑐᒍᑦ ᐱᓕᕆᕝᕕᐅᔪᖅ ᓴᓂᕐᕙᐃᕙᙱᑦᑐᑦ ᑮᓇᐅᔭᓂᒃ ᖃᓄᖅ 
ᐊᑐᓪᓚᕆᖕᓂᐊᕐᒪᖔᕐᒥᒃ. ᓲᕐᓗ ᐃᒫᒃ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᒐᕙᒪᒃᑯᑦ ᐊᑭᓖᕙᒃᑐᑦ 
ᑮᓇᐅᔾᔭᒃᓴᓄᑦ ᐊᑭᓕᐅᑎᒃᓴᓄᑦ ᓲᕐᓗ ᐃᖅᑲᓇᐃᔮᓕᒫᑦ 

ᐃᓐᓄᒃᓯᒪᔪᐃᓐᓇᐅᑎᓪᓗᒋᑦ. ᑭᓯᐊᓂ, ᐊᕐᕌᒍᓐᓂ ᒪᕐᕉᓚᐅᕐᑑᓐᓂ, ᐱᓕᕆᕝᕕᐅᔪᒥ 
ᐃᖅᑲᓇᐃᔮᒃᓴᑦ 35 ᐳᓴᓐᑎᖏᑦ ᐃᓐᓄᒃᓯᒪᙱᑦᑐᑦ. ᑮᓇᐅᔭᓂᒃ ᐸᕐᓇᐃᒍᓯᕆᔭᖏᑦ 
ᓱᓕᙱᑦᑐᑦ ᓴᓂᐊᓂ ᓂᕆᐅᒋᔭᐅᔪᑦ ᒐᕙᒪᒃᑯᓐᓂᑦ ᑮᓇᐅᔾᔭᒃᓴᓄᑦ 
ᐊᑐᖅᑕᐅᒋᐊᓕᖕᓄᑦ. ᑮᓇᐅᔾᔭᒃᓴᓄᑦ ᐊᑐᖅᑐᒃᓴᐅᓚᐅᖅᑐᑦ 2007-08,ᒥ 
ᐅᖓᑖᓃᓚᐅᖅᑐᑦ $21 ᒥᓕᐊᓐ. ᒐᕙᒪᒃᑯᑦ ᑖᒃᑯᓂᖓ ᑮᓇᐅᔭᓂᒃ 
ᐊᑐᖅᑕᐅᓐᓂᙱᑦᑐᓂᒃ ᓅᑦᓯᒋᐊᖃᓚᐅᖅᑐᑦ ᐊᓯᖏᓐᓄᑦ 
ᐊᑐᖅᑕᐅᔪᒃᓴᐅᓕᖅᑎᓪᓗᒋᑦ ᐊᒥᒐᖅᓴᓗᐊᖅᑐᓄᑦ ᐱᓕᕆᐊᖑᔪᓄᑦ.  

36. ᑕᒪᓐᓇ ᓄᒃᑎᕆᓂᖅ ᑮᓇᐅᔭᓂᒃ ᐊᓯᖏᓐᓄᑦ ᐱᓕᕆᕕᓐᓄᑦ 
ᖃᐅᔨᒍᑕᐅᔪᖅ ᐊᒃᑐᐊᑦᑎᐊᙱᓐᓂᖏᑦ ᐱᔾᔪᑎᒋᓪᓗᒋᑦ ᑮᓇᐅᔭᐃᑦ 
ᐸᕐᓇᒃᑕᐅᕙᓐᓂᖏᑦ ᐊᒻᒪ ᐊᑐᖅᑕᐅᒋᐊᖃᖅᐸᑦᑐᑦ ᐊᑭᓕᕆᐊᓕᓐᓄᑦ 
ᐱᔾᔪᑎᒋᓗᒋᑦ. ᒐᕙᒪᒃᑯᑦ ᑮᓇᐅᔭᓂᒃ ᐸᕐᓇᐃᖃᑦᑕᖅᓯᒪᓐᓂᖏᒻᒪᑕ ᒪᓕᓪᓗᑎᒃ 
ᖃᓄᖅ ᐊᑐᖅᑕᐅᒐᔭᕐᓂᖏᓐᓂᒃ ᐊᕐᕌᒍᓂᐊᖅᑐᒥ. ᖃᐅᔨᓚᐅᕐᒥᔪᒍᑦ ᐆᒥᖓ, 
ᖄᒃᑲᓐᓂᐊᒍᑦ ᑮᓇᐅᔾᔭᒃᓵᒃᓴᑦ ᐃᖅᑲᓇᐃᔭᖅᑎᓄᑦ, ᒐᕙᒪᒃᑯᑦ 
ᓅᑦᓯᖃᑦᑕᕆᐊᖃᖅᓯᒪᔪᑦ ᑮᓇᐅᔭᓂᒃ ᐊᓯᖏᓐᓂᑦ ᑮᓇᐅᔭᓂᑦ 
ᐊᑐᖅᑐᒃᓴᐅᒐᓗᐊᓂᑦ. 2007-08,ᒥ ᐊᕐᕌᒍᒋᔭᖓᓂ ᒐᕙᒪᒃᑯᑦ, 58,ᖑᔪᑦ 
ᑲᑎᓪᓗᒋᑦ ᐊᓯᖏᓐᓄᑦ ᐊᑐᖅᑕᐅᓚᐅᖅᑐᑦ (ᐊᖏᖅᑕᐅᓯᒪᓪᓚᕆᑦᑎᓪᓗᒋᑦ 
ᑮᓇᐅᔭᐃᑦ), ᐊᑕᐅᓯᐊᕋᑎᒃ ᐱᓇᓱᐊᕈᓯᕐᒥ ᐊᑐᖅᐸᑦᓱᒍ, ᑕᐃᒪᐃᒻᒪᓪᓗ ᑮᓇᐅᔭᑦ 
ᐊᑐᖅᑐᒃᓴᑦ ᐊᓯᔾᔨᕆᐊᖃᒻᒪᕆᒃᑐᑦ ᐊᕐᕌᒍᒥ. ᑕᐃᒪᐃᒻᒪᑦ, ᐃᖅᑲᓇᐃᔭᕐᑏᑦ 
ᑲᒪᒋᔭᖃᖅᐸᑦᑐᑦ ᑕᒪᑐᒥᖓ ᓄᒃᑎᕆᔭᕆᐊᖃᓂᕐᒥᒃ ᑮᓇᐅᔭᓂᒃ ᒪᓕᒋᐊᖃᒪᑕ 
ᒐᕙᒪᒃᑯᑦ ᑮᓇᐅᔭᓄᑦ ᒪᓕᒋᐊᓕᓐᓂᒃ. ᑕᒪᓐᓇ ᑮᓇᐅᔭᓂᒃ ᐊᓯᖏᓐᓄᑦ 
ᐊᑐᖅᑕᐅᔭᕆᐊᖃᓕᖅᑐᓂᒃ ᓄᒃᑎᕆᕙᓐᓂᖅ ᐱᔭᕆᐊᑦᑐᕈᑕᐅᒃᑲᓐᓂᖅᐸᒃᑐᖅ 
ᐅᔾᔨᕆᔭᐅᑦᑎᐊᕐᓂᖏᓐᓄᑦ ᑲᒪᔨᐅᔪᓄᑦ/ᐊᐅᓚᑦᓯᔨᓄᑦ.  

37. ᖃᐅᔨᓚᐅᖅᑐᒍᑦ ᒐᕙᒪᒃᑯᑦ ᑮᓇᐅᔭᒥᓂᒃ ᐊᑐᖅᑐᒃᓴᐅᓕᖅᐸᒃᑐᑦ 
ᒪᓕᒃᖢᒋᑦ ᑕᖅᑭᑕᒫᑦ ᐊᑐᕐᓂᐊᖅᑐᔭᖏᓐᓂ, ᑕᐃᒪᐃᒻᒪᓪᓗ ᑕᒪᓐᓇ ᐊᑐᖅᓱᒍ 
ᖃᐅᔨᒍᑕᐅᔪᓐᓇᙱᑦᑐᑦ ᖃᓄᓪᓚᕆᒃ ᑮᓇᐅᔭᓂᒃ ᐊᑐᕐᓂᐊᕐᒪᖔᕐᒥᒃ. ᑲᑎᖦᖢᒋᑦ 
ᑮᓇᐅᔭᓂᒃ ᓅᑦᓯᒋᐊᖃᖅᐸᓐᓂᖅ ᐊᓯᖏᓐᓄᑦ ᐊᒻᒪ ᑕᐃᒪᐃᓪᓗᐊᖅᑐᓂᒃ 
ᑮᓇᐅᔭᓂᒃ ᐊᑐᕋᓱᖕᓂᖅ ᒐᕙᒪᒃᑯᑦ ᐅᔾᔨᖅᓱᑦᑎᐊᕐᓂᖓᓄᑦ, ᖃᐅᔨᒪᓂᕐᒧᑦ 
ᕿᒥᕐᕈᒋᐊᖃᖅᑎᓪᓗᖏᑦ ᑕᐃᒃᑯᓄᖓ ᑮᓇᐅᔭᐃᑦ ᐊᑐᖅᑐᒃᓴᓄᑦ.  

38. ᐃᓱᒪᑦᑎᒍᓪᓕ, 2007-08,ᒥ ᐊᕐᕌᒍᑕᒫᖅᓯᐅᑎᓂᒃ ᐸᕐᓇᐃᒍᓯᖓ 
ᓴᖅᑭᑎᑦᓯᒍᑕᐅᖃᑦᑕᓚᐅᖏᒻᒪᑦ ᓱᓕᔪᓂᒃ ᐃᑲᔪᕈᑎᒃᓴᓄᑦ ᒐᕙᒪᒃᑯᑦ 
ᐊᑐᕆᐊᖃᖅᑕᖏᓐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
ᐃᑲᔪᕈᑎᒃᓴᓄᑦ ᓄᓇᕗᒻᒥᐅᓄᑦ.  

39. ᐊᑐᓕᖁᔭᐅᔪᖅ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ 
ᓴᓂᕐᕙᐃᕙᒡᓗᑎᒃ ᐊᑐᖅᑐᒃᓴᓂᒃ ᒪᓕᒡᓗᒋᑦ ᐸᕐᓇᒃᓯᒪᔭᖏᑦ, ᖃᐅᔨᒪᒍᑕᐅᒐᔭᕐᒪᑕ 
ᖃᓄᐃᓕᐊᓪᓚᕆᖕᓂᐊᕐᓂᖏᓐᓂᒃ ᐊᕐᕌᒎᑉ ᐃᓗᐊᓂ. ᑮᓇᐅᔭᐃᑦ 
ᐊᑐᖅᑕᐅᒐᔭᕐᓂᖏᑦ ᐊᑐᐃᓐᓇᕈᖅᑎᖅᑕᐅᔪᒃᓴᐅᒻᒪᑕ ᒪᓕᓪᓗᒋᑦ ᐸᕐᓇᒃᑕᐅᓯᒪᔪᓄᑦ 
ᐊᑐᖅᑕᐅᔪᒃᓴᒫᖑᔪᑦ.  

ᒐᕙᒪᒃᑯᑦ ᑭᐅᔾᔪᑎᖓ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ 
ᐱᓕᕆᕕᐊᓂ ᐊᖏᖃᑕᐅᔪᑦ ᐊᑐᓕᖁᔭᐅᔪᒧᑦ.  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᐱᓕᕆᕕᒃ 
ᐃᑲᔪᕈᑎᒃᓴᖃᖅᑎᑦᓯᔪᒃᓴᐅᕗᑦ ᐋᓐᓂᐊᓗᐊᖅᑐᓄᑦ, ᑕᑯᔭᐅᕕᒃᓴᖃᓂᒃᑯᑦ ᓘᑦᑖᓄᑦ, 
ᐊᐅᓪᓚᕆᐊᓕᖕᓄᑦ ᐋᓐᓂᐊᕐᕕᓕᐊᖅᑐᓄᑦ, ᐊᒻᒪ ᑐᐊᕕᕐᓇᖅᑐᑰᕆᐊᖃᓂᖏᓐᓄᑦ 
ᐋᓐᓂᐊᔪᑦ. ᑕᒪᒃᑯᐊ ᐱᔨᑦᑎᕈᑕᐅᔪᑦ ᓯᕗᓂᐊᒍᑦ ᖃᐅᔨᓇᙱᒻᒪᑕ 
ᖃᓄᑎᒋᐅᓂᐊᕐᓂᖏᓐᓂᒃ ᑕᖅᑭᕐᒥ. ᑕᒪᓐᓇ ᐊᒃᑐᐃᓂᖃᖅᐸᑦᑐᖅ ᓯᕗᓂᐊᒍᑦ 
ᒥᒃᓴᐅᓴᒃᓯᓯᒪᓂᕐᒥᒃ ᖃᖑᒃᑯᑦ ᐊᑐᖅᑕᐅᕙᓪᓕᐊᒋᐊᖃᓂᖏᓐᓂᒃ.  

ᑮᓇᐅᔭᑦ ᐊᑐᖅᑐᒃᓴᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᐊᖑᔪᖅᑳᖓᔪᑦ 
ᓇᓗᓇᐃᖅᑐᐃᒋᐊᖃᖅᑐᑦ ᒥᒃᓴᐅᓴᑦᑎᐊᖅᓯᒪᓂᖅᓴᓂᒃ ᑮᓇᐅᔭᓂᒃ 
ᐊᑐᕐᓂᖅᓴᐅᔪᓂᒃ ᓇᓗᓇᐃᖅᓯᒪᔪᓂᒃ ᐸᕐᓇᒍᑕᐅᔪᓂ ᓇᓗᓇᙱᓐᓂᖅᓴᓄᑦ.  
ᑖᒃᑯᐊ ᑮᓇᐅᔭᓂᒃ ᐊᑐᕐᓂᐅᕙᒃᑐᑦ ᐃᓚᓕᐅᔾᔭᐅᓂᐊᖅᑐᑦ ᓴᓂᕐᕙᐃᓂᕐᒧᑦ 
ᐱᓕᕆᕝᕕᐅᑉ ᐊᑐᖅᑐᒃᓴᖁᑎᖏᓐᓂ ᐊᒥᓲᓗᐊᖃᑦᑕᕐᓂᐊᙱᒻᒪᑕ 
ᓄᒃᑎᖅᑎᕆᓂᐅᔪᑦ ᑮᓇᐅᔭᑎᒍᑦ ᐊᕐᕌᒍᒥ.   

ᐊᑭᓕᕆᐊᓖᑦ ᐊᒻᒪ ᑮᓇᐅᔭᑦ 
ᐃᓯᖅᑐᒃᓴᐃᑦ 

40. ᑕᐃᒪᑦᑕᐅᖅ ᓯᕗᓪᓕᖅᐹᒻᒪᕆᒃ ᑲᒪᒋᒋᐊᖃᓂᖅᐹᕆᔭᖏᑕ ᐃᓚᖓ 
ᑖᒃᑯᐊ ᑲᑐᔾᔨᖃᑎᒌᖑᔪᑦ ᑮᓇᐅᔭᓕᕆᓂᕐᒧᑦ ᐃᒃᐱᒍᓱᑦᓯᐊᕆᐊᖃᕐᖓᑦ 
ᑮᓇᐅᔭᓕᕆᒍᓯᑐᖃᐅᔪᓂᒃ, ᒪᑯᓂᖓ ᐊᑭᓕᖅᑐᕆᐊᓕᓐᓂ 
ᑮᓇᐅᔭᕐᑖᖑᕙᓪᓕᐊᔪᓂᓪᓗ, ᑲᒪᒋᔭᐅᓯᒪᑦᓯᐊᖃᑦᑕᖁᓪᓗᒋᑦ 
ᐱᔭᕇᖅᓯᒪᑦᓯᐊᕐᓗᑎᒃ, ᑕᒪᖅᑕᖅᓯᒪᖏᓪᓗᑎᒃ, ᐊᒻᒪ ᑭᖑᕙᖅᓯᒪᖏᓪᓗᑎᒃ.  

41. ᔪᓚᐃ 2007,ᒥ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ 
ᐱᓕᕆᕝᕕᐊ ᓅᑦᓯᓚᐅᖅᑐᑦ ᐊᐅᓚᑦᓯᒍᓯᓕᒫᓂᒃ ᑮᓇᔭᐅᓄᑦ, ᓲᕐᓗ 
ᐊᑭᓖᒍᓯᐅᕙᑦᑐᓂᒃ ᐃᖅᑲᓇᐃᔭᖅᑐᓄᑦ, ᑎᑎᕋᖅᐸᓪᓕᐊᓂᖅ 
ᑮᓇᐅᔭᕐᑖᖑᕙᓪᓕᐊᔪᓂᒃ, ᐊᒻᒪ ᑎᑎᕋᖅᐸᓪᓕᐊᒋᐊᖃᓂᖅ  ᑕᒻᒪᖅᓯᒪᔪᓂᒃ, 
ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐱᓕᕆᕕᐊᓄᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ 
ᐃᓄᓕᕆᔨᒃᑯᓪᓗ ᐱᓕᕆᕝᕕᖓᓂ ᒐᕙᒪᒃᑯᑦ ᐱᓕᕆᑎᑕᐅᓕᖅᑐᑦ ᐅᓪᓗᒥ 
ᑕᒪᐃᓐᓂᒃ ᑮᓇᐅᔭᓂᒃ ᑲᒪᒋᔭᐅᔭᕆᐊᓕᓐᓂᒃ ᑐᓂᔭᐅᓂᐊᕐᓗᑎᒃ ᒐᕙᒪᒃᑯᑦ 
ᑮᓇᐅᔭᓕᕆᕕᐊᓄᑦ ᐱᔾᔪᑎᒋᓪᓗᒍ ᑕᒪᒃᑯᐊ ᐸᕐᓇᒃᓯᐊᖅᓯᒪᔪᑦ ᑮᓇᐅᔭᐃᑦ ᒥᒃᓵᓄᑦ 
ᑐᑭᓯᒋᐊᕐᕕᒃᓴᐃᑦ ᐃᑲᔪᕐᓂᖃᕋᔭᕐᒪᑕ ᐸᕐᓇᐃᒍᓐᓇᑦᓯᐊᕐᓂᖅᓴᐅᒐᔭᕐᓂᕐᒧᑦ ᐊᒻᒪ 
ᖃᐅᔨᒪᓂᖅᓴᐅᔪᓐᓇᕐᓂᕐᒧᑦ ᑮᓇᐅᔭᓂᒃ ᐸᕐᓇᒃᑕᐅᒐᔭᖅᑐᓂᒃ.   

ᒐᕙᒪᒃᑯᑦ ᐋᖅᑭᒃᓱᐃᓯᒪᔪᑦ ᒪᓕᒐᒃᓴᓂᒃ ᐊᑐᓕᖅᑎᑕᐅᑎᑦᓯᕙᓪᓕᐊᓂᕐᒧᑦ 
ᑭᓯᐊᓂ ᐃᓚᖏᑦ ᓱᓕ ᐱᔭᕇᕆᐊᖃᖅᑕᖏᑦ  

42. ᓂᕆᐅᓚᐅᖅᑐᒍᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ 
ᐱᓕᕆᕝᕕᐊᓂ ᒐᕙᒪᒃᑯᑦ ᐋᖅᑭᒃᓱᐃᓂᐊᖅᑐᒋᓪᓗᒋᑦ ᒪᓕᒐᒃᓴᖏᓐᓂᒃ 
ᐊᐅᓚᑦᓯᔨᐅᔪᑦ ᓴᖅᑭᑎᑦᓯᖃᑦᑕᖁᓪᓗᒋᑦ ᑮᓇᐅᔭᓕᕆᓂᕐᒧᑦ ᐱᔾᔪᑎᖃᖅᑐᓂᒃ 

ᑭᖑᕙᖏᓪᓗᑎᒃ, ᐱᔭᕇᖅᓯᒪᑦᓯᐊᖅᑐᓂᒃ, ᐊᒻᒪ ᑮᓇᐅᔭᓕᕆᔾᔪᓯᖃᖁᓪᓗᒋᑦ 
ᑕᒻᒪᖅᑕᖅᓯᒪᙱᑦᑐᓂᒃ.  

43. ᖃᐅᔨᒪᔪᒍᑦ ᒐᕙᒪᒃᑯᑦ ᒫᓐᓇᕋᑖᖑᓚᐅᖅᑐᖅ ᓴᖅᑭᑎᑦᓯᓚᐅᖅᑐᑦ 
ᑕᐃᔭᐅᔪᓂᒃ, Desk Procedures Manual, ᐊᓪᓚᕕᒻᒥ ᒪᓕᒐᒃᓴᐃᑦ, 
ᐃᓗᓕᖃᖅᑎᓪᓗᒋᑦ ᒪᓕᒐᒃᓴᓂᒃ ᐱᓕᕆᓗᓂ ᑮᓇᐅᔭᓂᒃ 
ᐊᑐᖅᑕᐅᕙᓪᓕᐊᒋᐊᖃᖅᑐᓂᒃ. ᑖᒃᑯᐊ ᒪᓕᒐᒃᓴᐃᑦ ᑐᓂᐅᖅᑲᖅᑕᐅᓚᐅᖅᑐᑦ 
ᑕᒪᐃᓐᓄᑦ ᐊᐅᓚᑦᓯᔨᓕᒫᓄᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ, 
ᐊᑐᖅᑕᐅᖃᑦᑕᓕᕋᔭᖅᑎᓪᓗᒍ ᐊᑕᙱᔪᓂᒃ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ 
ᐱᓕᕆᕕᐊᓂᒃ ᐊᔪᖏᒍᑕᐅᓂᐊᕐᓗᓂ ᐊᐅᓚᑦᓯᒋᐊᖅ ᑮᓇᐅᔭᓂᒃ 
ᐊᐅᓚᕙᓪᓕᐊᓂᐊᖅᑕᖏᓐᓂᒃ (ᐊᑐᖅᐸᓪᓕᐊᓂᕐᐊᖅᑐᓂᒃ). 
ᐃᓕᓐᓂᐊᖅᑎᑦᓯᓚᐅᕐᒥᔪᑦ ᑖᒃᑯᐊ ᒪᓕᒐᒃᓴᐃᑦ/ᐊᑐᐊᒐᒃᓴᐃᑦ ᒥᒃᓵᓄᑦ ᓄᓇᓖᑦ 
ᐊᕕᒃᑐᖅᓯᒪᓂᓕᒫᑲᓴᖏᓐᓂ ᓄᓇᕗᒻᒥ. ᑖᒃᑯᐊ ᒪᓕᒐᒃᓴᐃᑦ/ᐊᑐᐊᒐᐃᑦ 
ᐊᑲᐅᓈᖅᑐᑦ ᐊᑐᖅᑕᐅᖃᑦᑕᕋᔭᕐᒪᑕ ᐊᐅᓚᑦᓯᔨᓄᑦ ᐊᐅᓚᑦᓯᒋᐊᖃᖅᑎᓪᓗᒋᑦ 
ᑮᓇᐅᔭᓂᒃ ᐊᑐᖅᑕᐅᔭᕆᐊᖃᖅᑐᓂᒃ. ᑭᓯᐊᓂ, ᐊᑐᐊᒐᐃᑦ 
ᐃᓚᒋᓕᐅᑎᔭᐅᓯᒪᖏᒻᒪᑕ ᐱᒻᒪᕆᐊᓗᐃᑦ ᐊᑐᕆᐊᖃᖅᑕᕋᓗᐊᖏᑦ 
ᐃᑲᔪᕈᑕᐅᓂᐊᖅᑎᓪᓗᒋᑦ ᐊᐅᓚᑦᑎᔩᑦ ᖃᐅᔨᓴᕆᐊᖃᓂᕐᒧᑦ ᑮᓇᐅᔭᐅᓂᒃ 
ᐸᕐᓇᒃᑕᐅᓯᒪᔪᓂᒃ ᐊᒻᒪ ᐊᑐᕆᐊᖃᖅᑐᓂᒃ ᑮᓇᐅᔭᓂᒃ, ᓲᕐᓗ 
ᒪᓕᒃᑕᐅᔭᕆᐊᓕᓐᓂᒃ ᓇᓗᓇᐃᔭᐃᓕᕈᑎᒃ ᐊᔾᔨᒌᙱᔾᔪᑎᓪᓗᐊᑕᖏᓐᓂᒃ 
ᑮᓇᐅᔭᓕᕆᓂᒃᑯᑦ.  

ᐊᖏᖃᑎᒌᒍᑕᐅᔪᒥᒃ ᑐᑭᒧᐊᒍᑕᐅᓂᐊᖅᑐᒥᒃ ᑲᒪᒋᔭᕆᐊᖃᖅᑕᖏᓐᓂᒃ 
ᒪᕐᕉᖕᓂᒃ ᐱᓕᕆᕝᕕᐅᔫᖕᓂ ᐱᑕᖃᙱᑦᑐᖅ 

44. ᓂᕆᐅᒋᔭᖃᖅᑐᒍᑦ ᒐᕙᒪᒃᑯᑦ ᓴᖅᑭᑎᑦᓯᓯᒪᒐᔭᖅᑐᑦ ᑐᑭᓯᐊᖃᑦᑕᐅᕐᓂᕐᒧᑦ 
ᐊᖏᖃᑎᒌᒍᑎᒥᒃ ᐅᕝᕙᓘᓐᓂᑦ ᐃᑲᔪᕐᓂᕐᒧᑦ ᐊᖏᕈᑎᖓᓂᒃ ᑮᓇᐅᔭᓕᕆᓂᕐᒧᑦ 
ᒐᕙᒪᒃᑯᓪᓗ ᓇᓗᓇᐃᖅᓯᒍᑕᐅᒐᔭᖅᑎᓪᓗᒋᑦ ᖃᓄᐃᑦᑐᓂᒃ ᐱᓕᕆᒋᐊᖃᓂᖏᓐᓂᒃ 
ᐊᒻᒪ ᑎᓕᔭᐅᒍᑎᒋᓯᒪᓂᐊᖅᑕᖏᓐᓂᒃ ᐊᑐᓂ ᒐᕙᒪᒃᑯᑦ ᐱᓕᕆᕕᖏᓐᓂ. ᑖᓐᓇ 
ᐊᖏᖃᑎᒌᒍᑕᐅᔪᑦ ᓇᓗᓇᐃᖅᓯᒍᑕᐅᑦᓯᐊᕋᔭᕐᒪᑦ ᖃᓄᐃᑦᑐᓂᒃ 
ᓂᕆᐅᒋᔭᖃᒪᖔᑕ ᐊᒻᒪ ᒐᕙᒪᒃᑯᑦ ᐅᔾᔨᖅᑐᕈᓐᓇᕋᔭᕐᒪᑦ ᑮᓇᐅᔭᓕᕆᔨᒃᑯᑦ 
ᒪᒋᔭᖓᓐᓂᑦ ᑭᒡᒐᖅᑐᖅᑎᒋᓗᓂᒋᑦ. ᑐᓂᓯᔭᐅᓚᐅᕋᓗᐊᖅᑐᒍᑦ 
ᑎᑎᕋᖅᑕᐅᕙᓪᓕᐊᔫᑉ ᐊᖏᕈᑎᒃᓴᐅᑉ ᐊᔾᔨᖓᓂᒃ, ᑭᓯᐊᓂ ᓱᓕ 
ᐱᔭᕇᖅᓯᒪᙱᒻᒪᑦ. ᐊᖏᖃᑎᒌᒍᑎᖅᑕᖃᖏᑎᓪᓗᒍ ᑖᒃᑯᓄᖓ ᒪᕐᕈᐃᓄᑦ 
ᐱᓕᕆᕝᕖᖕᓄᑦ, ᓈᒻᒪᓈᖅᓯᒪᙱᑐᐃᓐᓇᕆᐊᓕᒃ, ᐊᑲᐅᖏᓕᐅᑎᒥᒃ 
ᓴᖅᑭᑦᑐᖃᓐᓂᖅᐸᑦ, ᓇᓗᓇᕿᒐᔭᕐᒪᑦ ᑭᒃᑯᓐᓄᑦ ᑲᒪᒋᔭᐅᒐᔭᕐᒪᖔᑕ ᐊᒻᒪ ᖃᓄᖅ..   

45. ᐊᑐᓕᖁᔭᐅᔪᖅ. ᒐᕙᒪᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᐊᒻᒪ ᑮᓇᐅᔭᓕᕆᔨᒃᑯᑦ 
ᐱᔭᕇᕆᐊᖃᖅᑐᑦ ᐊᖏᖃᑎᒌᒍᑎᒃᓴᒥᒃ ᓇᓗᓇᐃᔭᐃᓯᒪᔪᓂᒃ ᐱᓕᕆᐊᖏᓐᓂᒃ 
ᐊᒻᒪ ᑲᒪᒋᔭᕆᐊᖃᖅᑕᖏᓐᓂᒃ ᐊᑐᓂᑦ ᐱᓕᕆᕝᕖᑦ ᑮᓇᐅᔭᑎᒍᑦ ᐱᓕᕆᐊᖏᑦ 
ᐱᔾᔪᑎᒋᓗᒋᑦ.  

ᒐᕙᒪᒃᑯᑦ ᑭᐅᔾᔪᑎᖓ.  ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗᐊᒻᒪ 
ᑮᓇᐅᔭᓕᕆᔨᒃᑯᑦ ᐊᖏᖃᑎᖃᖅᑐᑦ ᑖᔅᓱᒥᖓ ᐊᑐᓕᖁᔭᐅᔪᒥᒃ.  

ᐋᕐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᐅᓚᑦᑎᕝᕕᖓᑦ 
ᐃᖅᑲᓇᐃᔭᖅᑎᑖᓵᓚᐅᖅᐳᑦ ᐊᒥᒐᕈᓐᓃᖅᖢᑎᒃ, ᑲᒪᒋᔭᖃᖅᖢᑎᒡᓗ ᑮᓇᐅᔭᓂᒃ 
ᐊᐅᓚᑦᑎᓂᕐᒥᒃ, ᐸᕐᓇᐃᓂᕐᒥᒃ, ᐅᓂᒃᑳᓕᐅᕐᓂᕐᒥᒃ, ᓇᐅᑦᑎᖅᓱᕐᓂᕐᒥᒡᓗ.  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᖃᑎᖃᓛᖅᐳᑦ 
ᑮᓇᐅᔭᓕᕆᔨᒃᑯᓐᓂᑦ ᐱᒋᐊᖅᑎᑕᐅᓛᕐᒪᑦ ᑭᖑᓪᓕᖅᐹᕐᒥ ᐱᔨᑦᑎᕋᐃᓂᕐᒧᑦ 
ᐊᖏᖃᑎᒌᒍᑎᐅᔪᖅ ᐃᓱᓕᓚᐅᙱᓐᓂᖓᓂ 2008-09 ᑮᓇᐅᔭᓕᕆᓂᕐᒧᑦ 
ᐊᕐᕌᒍᖓ. 

ᐋᖅᑭᒃᓱᐃᕙᓐᓂᖓ ᐊᑭᓕᕆᐊᓕᓐᓂᒃ ᓱᓕᙱᑦᑐᑦ, ᐱᔭᕇᖅᓯᒪᓇᑎᓪᓗ, ᐊᒻᒪ 
ᑭᖑᕙᖅᓯᒪᔪᑦ  

46. ᐋᖅᑭᒃᓱᐃᕙᓪᓕᐊᓂᖅ ᐊᑭᓕᐅᑎᒃᓴᓂᒃ ᐱᒻᒪᕆᐅᕗᖅ ᐱᔾᔪᑎᒋᓪᓗᒍ 
ᐊᒃᑐᐃᓂᖃᖅᐸᒻᒪᑕ ᑮᓇᐅᔭᐃᑦ ᒥᒃᓵᓄᑦ ᑐᓴᖅᑕᐅᑎᒋᐊᖃᖅᐸᑦᑕᖏᓐᓄᑦ 
ᐊᐅᓚᑦᓯᔨᓄᑦ ᐊᑐᕐᓂᐊᖅᑎᓪᓗᓂᒋᑦ ᐃᓱᒪᓕᐅᕆᐊᖃᓂᕐᒧᑦ, ᐊᒻᒪ ᒐᕙᒪᒃᑯᑦ 
ᐱᓕᕆᖃᑎᖃᑦᓯᐊᕆᐊᖃᓂᖏᓐᓄᑦ ᐊᓯᖏᓐᓂᒃ ᓂᐅᕕᖅᑎᑦᓯᔨᐅᕙᑦᑐᓂᒃ, ᐊᒻᒪ 
ᐊᔪᖏᒍᑕᐅᒐᔭᕐᒪᑦ ᐊᑐᐃᓐᓇᖃᕆᐊᖃᓂᕐᒧᑦ ᓇᓕᖅᑲᖏᓐᓂᒃ 
ᐋᖅᑭᒃᓱᖅᓯᒪᑦᓯᐊᖅᑎᓪᓗᒋᑦ ᐃᑲᔪᕈᑎᒃᓴᓂᒃ ᑐᓂᓯᕙᑦᑐᑦ. ᓂᕆᐅᑉᐳᒍᑦ 
ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊᒍᑦ ᑲᒪᑦᓯᐊᕋᔭᖅᑐᒋᓪᓗᒋᑦ 
ᐋᖅᑭᒃᓱᐃᕙᓪᓕᐊᖃᑦᑕᕆᐊᖃᓂᕐᒧᑦ ᐊᑭᓕᐅᑎᒃᓴᓂᒃ ᑕᒻᒪᖅᑕᖅᓯᒪᙱᑦᑐᓂᒃ ᐊᒻᒪ 
ᐱᔭᕇᖅᓯᒪᑦᓯᐊᖅᑐᓂᒃ, ᐊᒻᒪ ᐊᑭᓕᖅᑐᖅᑕᐅᒋᐊᖃᖅᑐᓂᒃ ᑭᖑᕙᖏᑎᓪᓗᒋᑦ. 
ᑐᑭᓯᒋᐊᕐᕕᒃᓴᐃᑦ ᑮᓇᐅᔭᐃᑦ ᒥᒃᓵᓄᑦ ᑎᑎᕋᖅᓯᒪᑦᓯᐊᕆᐊᓖᑦ ᓴᖅᑭᑕᐅᕙᑦᑐᑦ 
ᑮᓇᐅᔭᓕᕆᔾᔪᓯᑎᒍᑦ ᐅᓂᒃᑳᖅᓯᒪᑎᓪᓗᒋᑦ ᑮᓇᐅᔭᐃᑦ ᒥᒃᓵᓄᑦ 
ᐊᑐᐃᓐᓇᐅᖃᑦᑕᕋᔭᕐᒪᑕ ᑕᒪᒃᑯᐊ ᐊᑐᓂᑦ ᐱᖓᓱᑦ ᐊᑐᖅᑕᐅᑦᓯᐊᖃᑦᑕᖅᐸᑕ 
ᐃᒃᐱᒋᑦᓯᐊᕐᓗᒋᑦ.  

47. ᒐᕙᒪᒃᑯᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᐊᓂ ᐋᖅᑭᒃᓯᓯᒪᖏᒻᒪᑕ 
ᒪᓕᒐᒃᓴᓂᒃ/ᐊᑐᐊᒐᒃᓴᓂᒃ ᐃᒃᐱᒍᓱᒍᑕᐅᑦᓯᐊᕋᔭᖅᑐᓂᒃ ᐊᐅᓚᑦᓯᒋᐊᖃᓂᒃᑯᑦ 
ᐊᒻᒪ ᐱᓕᕆᔾᔪᓯᖃᑦᓯᐊᕆᐊᖃᓂᒃᑯᑦ ᑮᓇᐅᔭᓂᒃ. ᑕᒪᓐᓇ 
ᐊᑐᐊᒐᖃᖏᓐᓂᖅ/ᒪᓕᒐᖃᖏᓐᓂᖅ ᐊᑲᐅᖏᓕᐅᕈᑎᒋᔭᐅᒋᐊᓪᓚᑦᑐᖅ 
ᐃᖅᑲᓇᐃᔭᖅᑏᑦ ᐊᓯᔾᔨᖅᑕᕐᓂᖏᓐᓄᑦ ᐊᒻᒪ ᐃᓕᓐᓂᐊᖅᑎᑦᓯᖏᓗᐊᕐᓂᒃᑯᑦ 
ᐃᖅᑲᓇᐃᔭᖅᑎᓂᒃ ᑮᓇᐅᔭᓕᕆᔨᐅᑦᓯᐊᖅᑐᒃᓴᐅᓂᕐᒧᑦ. ᒪᓕᒐᕐᓂᒃ/ᐊᑐᐊᒐᕐᓂᒃ 
ᒪᓕᒐᒃᓴᖅᑕᖃᖅᑎᓐᓇᒍ, ᐃᓚᖏᑦ ᓄᓇᓖᑦ ᐊᕕᒃᑐᖅᓯᒪᔪᓂ ᐊᐅᓚᑦᓯᔨᐅᔪᑦ 
ᑮᓇᐅᔭᓂᒃ ᑎᑎᕋᕆᐊᖃᖅᐸᑦᑐᑦ ᒪᓕᒐᒃᓴᓂᒃ ᐃᖅᑲᓇᐃᔭᖅᑎᐅᔪᓄᑦ ᓄᓇᓖᑦ 
ᐊᕕᒃᑐᖅᓯᒪᓂᖏᑎᒍᑦ. 

48. ᖃᐅᔨᓴᕈᒪᓪᓗᒋᑦ ᖃᖓᒃᑯᑦ ᐊᑭᓕᖅᑐᐃᕙᓐᓂᖓ, ᕿᒥᕐᕈᓚᐅᖅᑐᒍᑦ 
ᑮᓇᐅᔭᓕᕆᓂᕐᒧᑦ ᑐᑭᓯᒋᐊᕐᕕᖏᓐᓂᒃ ᐊᕐᕌᒍᖓᓄᑦ ᐃᓱᖃᖅᑎᓪᓗᒋᑦ ᒫᔾᔨ 31, 
2008,ᒧᑦ. ᖃᐅᔨᓚᐅᖅᑐᒍᑦ ᒫᔾᔨ 2008,ᖓᓄᑦ ᐅᓪᓗᓂ 58,ᓂ ᑲᒪᒋᓪᓗᒋᑦ 
ᐊᑭᓕᕆᐊᓖᑦ ᑎᑎᕋᖅᑕᐅᓂᖏᓐᓂ ᐊᑭᓕᖅᑕᐅᕝᕕᖓᓄᑦ ᐅᓪᓗᖓᓄᑦ. ᑕᒪᓐᓇ 



ᑮᓇᐅᔭᐃᑦ ᐊᐅᓚᑕᐅᔾᔪᓯᖏᑦ - ᓄᓇᕗᑦ ᒐᕙᒪᖓᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᑦ 
ᐃᓄᓕᕆᔨᒃᑯᖏᓪᓗ

ᑐᑭᓕᒃ ᐃᒫᒃ ᑮᓇᐅᔭᓕᕆᔨᒃᑯᑦ ᐊᑭᓖᔪᓐᓇᖅᐸᙱᑦᑐᑦ ᐊᑭᓖᕝᕕᒋᒋᐊᓕᖏᑕ 
ᐃᓗᐊᓂ ᓇᓗᓇᐃᖅᑕᐅᓯᒪᔪᒥ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᒪᓕᒐᖅᑎᒍᑦ, 
ᐅᓪᓗᐃᑦ 30 ᓄᓇᕗᑦ ᓯᓚᑖᓂᒥᐅᓂᑦ (20 ᐅᓪᓗᐃᑦ ᓄᓇᕗᒻᒥ ᐱᓕᕆᕝᕕᖕᓄᑦ). 
ᐊᒻᒪᓗ, ᖃᐅᔨᓚᐅᕐᒥᔪᒍᑦ 16 ᐳᓴᓐᑎᖏᑦ ᑖᒃᑯᓇᖓᑦ 3,070,ᓂᑦ 
ᐊᑭᓕᐅᑎᒃᓴᐃᑦ ᐊᑭᓕᖅᑕᐅᓚᐅᖅᑐᑦ ᒪᕐᔨ 2008,ᒥ, ᑭᓯᐊᓂ 90 ᐅᓪᓗᐃᑦ 
ᖄᖏᖅᓯᒪᓕᖅᑎᓪᓗᒋᑦ ᐊᑭᓕᖅᑕᒥᓃᑦ. ᐱᔾᔪᑎᒋᓪᓗᒍ ᐊᑭᓖᓇᓵᖅᐸᒃᑕᖏᓐᓄᑦ, 
ᐊᒥᓱᒻᒪᕇᑦ ᐊᑲᖅᓴᖅᐸᙱᑦᑐᑦ.  

49. ᕿᒥᕐᕈᓚᐅᖅᑎᓪᓗᒋᑦ ᒪᓕᒐᐅᓪᓗᑎᒃ ᑎᑎᕋᕐᕕᐅᕙᑦᑐᓂᒃ ᑮᓇᐅᔭᓄᑦ 
2007-08 ᐊᕐᕌᒍᖓᓂ (ᑎᑭᑦᑐᒍ ᔪᓚᐃ 10, 2008,ᒥ) ᖃᐅᔨᒍᓐᓇᖅᓯᓚᐅᖅᑐᒍᑦ 
ᐊᑲᐅᓈᕐᓂᖅᓴᒃᑯᑦ ᑭᖑᕙᖏᓐᓂᖅᓴᒃᑯᑦ ᐊᒻᒪ ᑕᒻᒪᖅᑕᖅᓯᒪᖏᓐᓂᖅᓴᒃᑯᑦ 
ᑮᓇᐅᔭᓂᒃ ᑲᒪᒋᐊᖅ ᑎᑎᕋᖅᐸᓪᓕᐊᓂᒃᑯᑦ ᑮᓇᐅᔭᓂᒃ. ᖃᐅᔨᓚᐅᖅᑐᒍᑦ ᑖᒃᑯᐊ 
523,ᖑᔪᑦ ᑖᒃᑯᓇᖓᑦ 1,066,ᓂᑦ ᑎᑎᕋᕐᕕᐅᓯᒪᔪᑦ (49 ᐳᓴᓐᑎ) 
ᑲᔪᓯᑎᑕᐅᓯᒪᔪᕕᓃᑦ ᒐᕙᒪᒃᑯᑦ ᐱᓕᕆᕕᐊᓂ ᒪᕐᔨ 31,ᒧᑦ ᐃᓱᖃᖅᑎᓪᓗᒋᑦ. 
ᓴᓂᐊᓂ 275 ᑕᒪᒃᑯᐊ ᑎᑎᕋᖅᑕᐅᓯᒪᔪᑦ (53 ᐳᓴᓐᑎᓗᐊᖏᑦ) 
ᐋᖅᑭᒃᓱᐃᓂᕕᓃᑦ ᑕᒻᒪᖅᓯᒪᔪᓂᒃ, ᐋᖅᑭᒃᓱᒋᐊᓪᓚᑦᑕᐅᓪᓗᑎᒃ, ᐊᒻᒪ 
ᓇᒧᓐᖓᖅᓯᒪᒋᐊᖃᓂᖏᑦ ᐋᖅᑭᒃᒋᐊᖅᑕᐅᓪᓗᑎᒃ. ᑕᒪᓐᓇ ᑐᑭᓕᒃ ᑕᒪᒃᑯᐊ 
ᐊᒥᓱᒻᒪᕇᑦ ᑕᒻᒪᖅᓯᒪᔪᓂᒃ ᐋᖅᑭᒃᓱᐃᒋᐊᕐᓂᕕᓃᑦ, ᐋᖅᑭᒃᓱᐃᒋᐊᕐᓃᑦ ᐊᒻᒪ 
ᓇᒧᖓᖅᓯᒪᒋᐊᖃᓂᖏᓐᓂᒃ ᐊᖅᑭᒃᓱᐃᒋᐊᕈᑏᑦ ᐊᑐᖅᑕᐅᔪᕕᓃᑦ ᐊᕐᕌᒍᑦ 
ᐃᓱᐊᓄᑦ, ᑕᐃᒪᓕ ᓇᓗᓇᖅᐳᖅ ᑕᒻᒪᖅᑕᖅᓯᒪᖏᒃᑲᓗᐊᕐᒪᒐᑕ ᑕᖅᑭᑕᒫᒧᑦ 
ᑎᑎᕋᖅᑕᐅᕙᑦᑐᐃᑦ ᐅᓂᒃᑳᓕᐊᕆᔭᐅᓪᓗᑎᒃ ᐊᐅᓚᑦᓯᔨᐅᔪᓄᑦ ᕿᒥᕐᕈᔭᐅᕙᒃᑐᑦ 
ᐊᕐᕉᒍᓕᒫᒧᐊᖓᑎᓪᓗᒋᑦ.  

50. ᓇᓗᓇᐃᖅᓯᓚᐅᖅᑐᒍᑦ 16,ᓂᒃ ᑕᒻᒪᖅᑕᐅᓯᒪᔪᓂᒃ ᒪᕐᕈᐃᓐᓈᒃ (2) 
ᐊᔾᔨᒌᖑᓚᐅᖅᑎᓪᓗᒋᒃ ᓈᓴᐅᑎᖃᖅᓱᑎᒃ ᑖᑦᓱᒥᖓᑦᓴᐃᓐᓇᑦ, 
ᑖᒃᑯᓄᖓᑦᓴᐃᓐᓈᖅᓱᑎᒃ ᑐᓂᓯᓯᒪᔪᓂᑦ ᐃᑲᔪᕈᑎᒃᓴᓂᒃ, ᐊᒻᒪ ᐊᑭᓕᐅᑎᒃᓵᒃ 
ᖃᓄᐃᓪᓗᐊᕐᓂᖏᑦ ᐊᔾᔨᒌᖑᓐᓂᖅᓱᑎᒃ ᑭᓯᐊᓂ ᒪᕐᕉᕕᑦᓱᒋᑦ (2) 
ᐊᑭᓕᖅᑕᐅᓐᓂᖅᑐᑦ. ᑕᒪᒃᑯᐊ 16 ᑕᒻᒪᖅᓯᒪᓂᑯᐃᑦ ᓇᓗᓇᖏᒍᑕᐅᔪᑦ 
ᐊᑭᓕᓗᐊᕐᓂᕕᓂᕐᓄᑦ ᑲᑎᓪᓗᒋᑦ $24,000ᓂᒃ. ᐃᖅᑲᓇᐃᔭᕐᑏᑦ ᐅᖃᓚᐅᖅᑐᑦ 
ᑕᒪᒃᑯᐊ ᐊᔾᔨᒌᖑᒐᓗᐊᑦ ᐊᑭᓕᐅᑎᕕᓃᑦ ᑲᔪᓯᓯᒪᙱᑦᑐᑦ ᐱᔾᔪᑎᒋᓪᓗᒍ ᐅᓇ 
ᑕᒪᒃᑯᐊ ᓂᐅᕕᕐᕕᐅᖃᑦᑕᖅᓯᒪᔪᑦ ᐅᑎᖅᑎᑦᓯᓯᒪᒻᒪᑕ ᓯᒃᑭᓂᒃ ᑮᓇᐅᔭᒃᓴᓂᒃ ᐊᒻᒪ 
ᓇᓗᓇᕋᓂ ᐊᑭᓕᖅᑕᐅᔭᕇᖅᓯᒪᓂᖏᑦ. ᐃᖅᑲᓇᐃᔭᖅᑎᓄᑦ ᐅᖃᐅᑎᔭᐅᓯᒪᔪᒍᑦ 
ᓴᓂᐊᓂ 5 ᐊᒻᒪ 10 ᐳᓴᓐᑎᖏᑦ ᐊᑭᓕᐅᑎᒥᓃᑦ ᐊᒥᓱᕈᖅᑎᑕᐅᓯᒪᔪᑦ 
ᓇᓕᖅᑲᖏᑦ ᐊᑐᐃᓐᓇᖃᖏᖔᖅᓱᑎᒃ ᐊᔾᔨᓪᓚᕆᖏᓐᓂᒃ ᓯᕗᓪᓖᑦ. 
ᐊᑭᓕᐅᑎᒃᓴᐃᑦ ᐊᔾᔨᖏᓐᓂᒃ ᐊᔾᔨᓕᐅᑐᐃᓐᓇᕐᓂᖅ ᐊᑲᐅᓈᖏᒻᒪᑦ ᐱᖅᑯᓯᕆᓗᒍ 
ᐊᒻᒪ ᐱᓕᕆᔾᔪᓯᑦᓯᐊᕙᐅᖏᓗᐊᖅᑐᖅ ᐊᐅᓚᑦᓯᒋᐊᖅ ᐊᑦᑕᕐᓇᕐᒪᑦ 
ᑕᒻᒪᑐᐃᓐᓇᕆᐊᖃᓂᕐᒧᑦ ᐊᑕᐅᓯᐅᙱᑦᑐᒥᒃ ᑖᑦᓱᒥᖓᑦᓴᐃᓐᓇᖅ 
ᐊᑭᓕᐅᑎᒃᓴᓕᐅᑐᐃᓐᓇᕆᐊᖃᓂᒃᑯᑦ. ᑕᒪᓐᓇ ᐱᖅᑯᓯᐅᔪᖅ ᐊᑐᖅᑕᐅᕙᑦᑐᖅ 
ᑭᖑᕙᕇᖅᓯᒪᔪᓂᒃ ᐊᑭᓕᕆᐊᓕᓐᓂᒃ ᐋᖅᑭᒃᓱᐃᒍᓯᐅᓪᓗᓂ ᐊᒻᒪ ᓱᒃᑲᓂᖅᓴᒃᑯᑦ 
ᐊᑭᓖᖃᑦᑕᕆᐊᖃᓂᕐᒧᑦ ᓂᐅᕕᕐᕕᐅᕙᑦᑐᓂᒃ ᐃᑲᔪᕈᑎᒃᓴᓂᒃ. ᑮᓇᐅᔭᓕᕆᔨᐅᔪᑦ 
ᐅᖃᖅᓯᒪᔪᑦ ᐃᒃᐱᒍᓱᑦᓯᐊᕋᓱᐊᖅᐸᓐᓂᕋᖅᓱᑎᒃ, ᕿᒥᕐᕈᓂᒃᑯᑦ ᑮᓇᐅᔭᓕᕆᓂᕐᒧᑦ 
ᑐᑭᓯᒋᐊᕐᕕᒃᓴᓂᒃ ᐊᑭᓖᓕᖅᑭᖃᑦᑕᖏᒃᑲᓗᐊᕐᒪᖔᕐᒥᒃ ᑖᒃᑯᓂᖓᑦᓴᐃᓐᓇᖅ. 



ᑮᓇᐅᔭᐃᑦ ᐊᐅᓚᑕᐅᔾᔪᓯᖏᑦ - ᓄᓇᕗᑦ ᒐᕙᒪᖓᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᑦ 
ᐃᓄᓕᕆᔨᒃᑯᖏᓪᓗ 

51. ᕿᒥᕐᕈᓪᓗᒋᑦ ᐱᔭᕇᖅᓯᒪᒐᓗᐊᕐᒪᖔᑕ ᑮᓇᐅᔭᓕᕆᔨᒃᑯᑦ 
ᑎᑎᕋᕐᓂᕆᕙᒃᑕᖏᑦ, ᖃᐅᔨᓚᐅᖅᑐᒍᑦ ᐊᒥᓱᒻᒪᕇᑦ ᐊᑭᓕᐅᑎᒃᓴᐃᑦ 
ᑲᒪᒋᔭᐅᓯᒪᓐᓂᙱᑦᑐᑦ ᑎᑎᕋᖅᑕᐅᓯᒪᖃᓯᐅᑎᓇᑎᒃ ᑮᓇᐅᔭᓕᕆᔾᔪᓯᑎᒍᑦ. 
ᑕᒪᒃᑯᐊ ᐅᓂᒃᑳᖑᔪᑦ ᑮᓇᐅᔭᓕᕆᓂᕐᒧᑦ ᓄᐊᑕᐅᕙᒃᑐᑦ ᐊᑑᑎᖃᖅᑐᑦ ᑭᓯᐊᓂ 
ᑮᓇᐅᔭᓕᕆᔾᔪᑎᓄᑦ ᑎᑎᕋᖅᑕᐅᕙᒃᐸᑕ.  ᑕᐃᒪᓕ ᐊᑭᓕᖅᑕᐅᔨᕆᐊᓖᑦ 
ᑎᑎᕋᖅᑕᐅᓯᒪᔪᐃᓐᓇᐅᙱᒻᒪᑕ ᓇᓗᓇᐃᖅᓯᕗᖅ ᑮᓇᐅᔭᓕᕆᔾᔪᑎᖏᑦ 
ᐊᑕᙲᕙᙱᑦᑐᑦ ᑎᑎᕋᖅᓯᒪᒋᐊᓕᖕᒥᒃ ᑮᓇᐅᔭᓕᕆᔨᒃᑯᑦ ᑮᓇᐅᔭᑎᒍᑦ 
ᖃᓄᐃᓕᐅᕐᓂᖏᓐᓂ ᖃᖓᑐᐃᓐᓇᖅ. 

52. ᐊᑭᓕᖅᑕᐅᓇᓵᕋᐃᒐᒥᒃ ᐱᔨᑦᑎᖅᑐᑦ ᐊᑲᖅᓴᖅᐸᙱᓚᑦ. 
ᖃᐅᔨᓚᐅᖅᑐᒍᑦ ᐆᒥᖓ, ᐱᔾᔪᑎᒋᓪᓗᒍ ᐊᑭᓕᕆᐊᓕᐅᒐᓗᐊᓂᒃ 
ᑭᖑᕙᕈᔾᔨᕙᓐᓂᖅ, ᑕᒪᒃᑯᐊ ᓂᐅᕕᕐᕕᐅᕙᑦᑐᑦ ᐅᖃᐅᔾᔪᐃᕙᑦᑐᑦ ᑕᒪᒃᑮᓄᑦ 
ᐱᓕᕆᕝᕕᖕᓄᑦ ᐊᑭᓕᖅᑕᐅᖏᓐᓂᕐᒥᑕ ᒥᒃᓵᓄᑦ. ᐊᔾᔨᒌᙱᑦᑐᓂᒃ ᐃᖅᑲᓇᐃᔮᓖᑦ 
ᑐᓴᖅᑎᑕᐅᕙᑦᑐᑦ ᓂᐅᕕᖅᑎᑦᓯᕙᑦᑐᑦ ᐊᑲᖅᓴᖏᓐᓂᖏᓐᓂᒃ, ᐱᖃᓯᐅᑎᓪᓗᒋᑦ 
ᒥᓂᔅᑕᐃᑦ ᑐᓪᓕᖏᑦ ᑕᒪᐃᓐᓂ ᒐᕙᒪᒃᑯᑦ ᐱᓕᕆᕕᖏᓐᓂ. ᑕᒪᓐᓇ 
ᐊᑲᐅᖏᒍᑕᐅᔪᒻᒪᕆᒃ, ᐱᓗᐊᖅᑐᒥᒃ ᐃᖅᑲᓇᐃᔭᖅᑎᑭᒃᓴᖅᑎᓪᓗᒋᑦ, 
ᑕᒪᒃᑯᐊᑦᑕᐅᖅ ᐅᖄᓚᕕᐅᕙᑦᑐᑦ ᖃᒪᔭᕆᐊᖃᓕᖅᑕᖓᑕ ᐊᑲᖅᓴᙱᑦᑐᓂᒃ 
ᐊᖄᓚᕋᖅᑐᓂᒃ.  

53. ᑕᐃᒪᐃᒻᒪᑦ ᑕᒪᒃᑯᐊ ᓂᐅᕕᕐᕕᐅᕙᑦᑐᑦ ᖁᕕᐊᓱᖏᓐᓂᕆᕙᑦᑕᖏᑦ, 
ᖃᐅᔨᒍᑎᒋᓚᐅᖅᑕᕗᑦ ᐱᓕᕆᖃᑎᒌᒍᓐᓇᑦᓯᐊᕐᓂᐅᒐᓗᐊᒥᒃ ᓱᕋᐃᒍᑕᐅᓯᒪᔪᖅ 
ᐅᕝᕙᓘᓐᓃᑦ ᐱᓕᕆᖃᑎᒌᒍᓐᓇᐃᕈᑕᐅᓯᒪᓪᓚᑦᑖᖅᑐᖅ. ᓲᕐᓗ ᐃᒫᒃ, ᐊᑕᐅᓯᖅ 
ᓂᐅᕕᕐᕕᐅᕙᑦᑐᖅ ᐃᓅᓕᓴᐅᑎᓂᒃ ᐱᓕᕆᖃᑕᐅᔪᒻᒪᒍᓐᓇᐃᓚᐅᖅᑐᑦ 
ᒐᕙᒪᒃᑯᓐᓄᑦ ᑕᐃᒪᖓᓕᒫᖅ. ᐊᒻᒪ ᐊᓯᐊ, ᐱᔾᔪᑎᒋᓪᓗᒍ ᑭᖑᕙᐃᓐᓇᖅᐸᓐᓂᖅ 
ᐊᑭᓖᒋᐊᖃᓂᒃᑯᑦ, ᑎᒥᐅᔪᑦ ᓂᐅᕕᕐᕕᐅᕙᑦᑐᑦ ᐋᓐᓂᐊᖅᑐᓄᑦ ᐃᑲᔪᕈᑎᒃᓴᓂᒃ 
ᓱᓇᕐᕈᑎᓂᒃ ᑐᓴᖅᑎᑦᓯᓯᒪᔪᑦ ᒐᕙᒪᒃᑯᓐᓂᒃ ᐊᑭᓖᒃᑲᐃᖃᑦᑕᔾᔮᒍᓐᓇᐃᕐᓂᕋᖅᓱᑎᒃ 
ᐊᑭᑭᓐᓂᖅᓴᑎᒍᑦ. ᑕᒪᒃᑯᐊ ᐱᔾᔪᑎᒋᓪᓗᒋᑦ, ᒐᕙᒪᒃᑯᑦ ᐊᑭᑐᓂᖅᓴᓂᒃ 
ᓂᐅᕕᖃᑦᑕᕆᐊᖃᓕᖅᑐᑦ ᐊᓯᖏᓐᓂᑦ ᒥᑭᓂᖅᓴᓂᑦ ᓂᐅᕕᖅᑎᑦᓯᔨᐅᕙᑦᑐᓂᑦ.  

54. ᐱᔾᔪᑎᒋᓪᓗᒋᑦ ᑭᖑᕙᖃᑦᑕᖅᓯᒪᓂᖏᑦ ᐊᑭᓕᖅᓱᐃᓇᓱᐊᖅᖢᑎᒃ, 
ᑕᒪᒃᑯᐊ ᓂᐅᕕᕐᕕᐅᖃᑦᑕᓲᑦ ᐋᖅᑭᒃᓯᓯᒪᓕᖅᑐᑦ 
ᓇᓗᓇᐃᖅᓯᓪᓚᕆᒍᑕᐅᖃᑦᑕᕋᔭᑐᓂᒃ ᐊᑭᓕᖅᑕᐅᒋᐊᖃᓂᕐᒥᓄᑦ ᒐᕙᒪᒃᑯᓐᓄᑦ. 
ᐃᓚᖏᑦ ᐃᑲᔪᖅᐸᑦᑐᑦ ᓲᕐᓗ ᖃᖓᑕᓲᑦ ᐊᒻᒪ ᐋᓐᓂᐊᕖᑦ ᐋᖅᑭᒃᓯᒍᒪᒻᒥᔪᑦ 
ᐊᑭᓕᖅᑕᐅᒋᐊᖃᓂᕐᒧᑦ ᒪᓕᒃᑕᐅᖃᑦᑕᕆᐊᖃᒥᔪᓂᒃ. ᐃᓚᖏᑦ 
ᑎᒍᒥᐊᖅᑳᖃᑦᑕᕈᒪᔪᑦ ᐊᑭᓖᒍᓯᖏᓐᓂᒃ ᐅᕝᕙᓘᓐᓃᑦ ᓯᕗᓂᐊᓂ 
ᐊᑭᓕᖅᑕᐅᖃᑦᑕᕈᒪᓕᖅᓱᑎᒃ. ᑕᒪᓐᓇ ᐱᔭᒃᓴᖃᕈᑕᐅᒋᐊᓪᓚᓐᓂᐊᖅᑐᖅ 
ᐊᐅᓚᑦᓯᔨᖏᓐᓄᑦ ᒐᕙᒪᒃᑯᑦ ᐱᔾᔪᑎᒋᓪᓗᒍ ᐋᖅᑭᖃᑎᒌᒋᐊᖃᕐᓂᖏᑦ 
ᐊᑭᓕᖅᑕᐅᔾᔪᓯᐅᔪᑦ ᐊᒻᒪ ᐊᑭᓕᕈᑕᐅᕙᓪᓕᐊᒋᐊᓖᑦ ᐃᑲᔪᖅᓯᒍᑕᐅᖁᓪᓗᒋᑦ 
ᐃᒃᐱᒍᓱᑦᓯᐊᕆᐊᖃᓂᕐᒧᑦ ᐊᑭᓕᐅᑎᒃᓴᓄᑦ ᐃᑲᔪᖅᐸᑦᑐᓄᑦ ᐊᑭᓕᖅᑕᐅᓪᓗᑎᒃ 
ᒐᕙᒪᓄᑦ.  

55. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᑐᑦᓯᐊᖃᑦᑕᖅᓯᒪᓐᓂᖏᒻᒪᑕ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐊᐅᓚᑦᓯᒍᓯᓂᒃ 
ᐊᑭᓕᖅᑐᐃᒋᐊᖃᓂᕐᒥᒃ ᑭᖑᕙᖏᓪᓗᑎᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐱᓕᕆᓂᖏᑦ ᐱᔨᑦᑎᕐᓂᕐᒧᑦ ᓂᐅᕕᐊᖑᕙᑦᑐᓄᓪᓗ 
ᓵᖅᑭᔮᕈᑕᐅᕗᑦ ᐊᑭᓖᔾᔪᓯᒋᕙᑦᑐᓂᒃ ᓈᒻᒪᙱᑦᑐᒥᒃ. ᑕᒪᒃᑯᐊ ᐱᔾᔪᑎᒋᓪᓗᒋᑦ 
ᐊᑲᐅᓈᙱᑦᑐᑦ ᐊᑭᓖᔾᔪᓯᐅᔪᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᖃᐅᔨᒪᕙᙱᑦᑐᑦ ᖃᓄᐃᓪᓗᐊᖅᑐᓂᒃ ᐊᑭᓕᒃᓵᖃᕋᓗᐊᕐᒪᖔᕐᒥᒃ 
ᐊᑭᓕᕆᐊᖃᖅᑕᒥᓄᑦ.    

56. ᐊᑐᓕᖁᔭᐅᔪᖅ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ  
ᐱᓕᕆᕕᐊ, ᐱᓕᕆᖃᑎᖃᓗᑎᒃ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐱᓕᕆᕕᐊᓂᒃ, 
ᐋᖅᑭᒃᓱᐃᔪᒃᓴᐅᕗᑦ ᑮᓇᐅᔭᓕᕆᒍᓯᒃᓴᓂᒃ ᐊᑭᓕᖅᑐᐃᒋᐊᖃᓂᕐᒧᑦ 
ᑕᒻᒪᖅᑕᖅᓯᒪᙱᑦᑐᓂᒃ, ᐱᔭᕇᖅᓯᒪᑦᓯᐊᖅᑐᓂᒃ, ᐊᒻᒪ ᑭᖑᕙᖅᑕᖏᑐᓂᒃ 
ᒪᓕᓪᓗᒋᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᒋᐊᖃᓂᕐᒧᑦ. ᑮᓇᐅᔭᓕᕆᔨᒃᑯᑦ 
ᐱᓕᕆᕝᕕᐊᓂ ᐋᖅᑮᒋᐊᖃᖅᑐᑦ ᐊᐅᓚᓂᕐᒥᒃ ᐊᓖᔾᔪᓯᕐᒥᒃ ᐊᑐᖅᑕᐅᖃᑦᑕᕋᔭᕐᓗᓂ 
ᐊᑭᓕᐅᑕᐅᓗᑎᒃ ᐅᑭᓕᕆᐊᓖᑦ, ᐱᔭᕇᑦᑎᐊᖅᓯᒪᓗᑎᒃ, ᐊᒻᒪᓗ ᑭᖑᕙᙱᓪᓗᑎᒃ 
ᒪᓕᒡᓗᒍ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥ ᐊᑐᐊᒐᖏᑦ.  ᑮᓇᐅᔭᓕᕆᔨᒃᑯᒃ 
ᐊᑭᓕᐅᑎᖃᖃᑦᑕᕆᐊᖃᕈᓐᓃᖅᑐᐃᑦ ᐊᑐᕐᓗᑎᒃ ᐊᒥᓱᓕᐊᖅᓯᒪᔪᓂᒃ 
ᐊᑭᓖᒋᐊᖃᕈᑎᓂᒃ ᐊᒻᒪᓗ ᖃᐅᔨᒪᑦᑎᐊᕈᑎᒃ ᐊᑭᓖᒃᑲᓐᓂᖅᑕᕕᓂᐅᔪᐃᑦ 
ᐅᑎᖅᑎᑕᐅᒐᓗᐊᕐᒪᖔᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᔾᔪᑎᐊ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᖏᖃᑕᐅᔪᑦ ᐊᑐᓕᖁᔭᐅᔪᒧᑦ.  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᖃᑎᖃᑦᓯᐊᖏᓐᓇᕐᓂᐊᖅᑐᑦ ᒐᕙᒪᒃᑯᑦ ᑮᓇᐅᔭᓕᕆᔨᒃᑯᓐᓂ, 
ᓇᓗᓇᐃᔭᐃᓗᑎᒃ ᓱᓕᕆᒋᐊᖃᕐᓂᖏᓐᓂᒃ, ᑎᓕᔭᐅᒍᑎᒃᓴᓂᒃ, ᐊᒻᒪ 
ᒪᓕᒐᒃᓴᓕᒪᓂᒃ ᐱᔾᔪᑎᖃᖅᑐᓂᒃ ᑮᓇᐅᔭᓕᕆᔾᔪᑎᒃᓴᓂ ᐊᑭᓕᖅᑐᐃᒋᐊᖃᓂᕐᒧᑦ 
ᐱᐅᓯᓂᖅᓴᐅᒋᐊᖃᒪᑕ, ᐊᒻᒪ ᐃᑲᔪᖅᓯᓂᖅᓴᐅᓂᐊᕐᒪᑕ 
ᑭᖑᕙᖃᑦᑕᕆᐊᖃᙱᓐᓂᕐᒧᑦ ᐊᒻᒪ ᐋᖅᑭᒃᓱᐃᒍᓯᖏᓐᓄᑦ ᐊᒻᒪ ᑎᑎᕋᕈᓯᖏᓐᓄᑦ 
ᑮᓇᐅᔭᐃᑦ ᐊᑐᖅᑕᐅᕙᓪᓕᐊᔪᑦ ᒥᒃᓵᓄᑦ.  

ᐊᑐᖅᑕᐃᓕᖃᑦᑕᓕᕋᔭᖅᑐᑦ ᐊᒥᓱᕈᖅᑎᑕᐅᓯᒪᔪᓂᒃ ᐊᑐᖅᑕᑐᐊᖃᕆᐊᖅ 
ᐊᑭᓕᐅᑎᒃᓴᓄᑦ. ᑭᓯᐊᓂ ᐱᔭᕆᐊᖃᓪᓚᕆᑉᐸᑕ ᐃᓛᓐᓂᐊᓗᒃᑯᑦ, 
ᐊᒥᓱᓕᐅᖅᑕᐅᓯᒪᔪᑦ ᓇᓗᓇᐃᖅᑕᐅᖃᑦᑕᕋᔭᕐᓗᑎᒃ ᐊᑐᖅᑕᐅᔭᕆᐊᖃᓂᖅᐸᑕ 
ᐃᖅᑲᐃᔭᖅᑎᒧᑦ ᑲᒪᔪᒧᑦ. ᐃᖅᑲᓇᐃᔭᖅᑎᐅᔪᖅ 
ᐊᔾᔨᓕᐅᕆᓐᓂᖅᐸᑦ/ᐊᒥᓱᕈᖅᑎᑦᓯᓐᓂᖅᐸᑦ ᐊᑭᓕᐅᑕᐅᔪᓂᒃ, 
ᑐᓂᔭᐅᑦᓴᐅᑎᒋᖃᑦᑕᕆᐊᖃᖅᑐᑦ ᐊᑭᓕᐅᑕᐅᔪᑦ ᐊᔾᔨᖏᑦ ᑮᓇᐅᔭᓕᕆᓂᕐᒧᑦ 
ᐱᓕᕆᕕᐅᔪᒧᑦ.  



ᑮᓇᐅᔭᐃᑦ ᐊᐅᓚᑕᐅᔾᔪᓯᖏᑦ - ᓄᓇᕗᑦ ᒐᕙᒪᖓᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᑦ 
ᐃᓄᓕᕆᔨᒃᑯᖏᓪᓗ 

ᒐᕙᒪᒃᑯᑦ ᑮᓇᐅᔭᓂᒃ ᐊᑭᓕᐅᓯᐊᒃᓴᒥᓂᒃ ᓄᐊᑦᓯᙱᑦᑐᑦ 

57. ᐱᓕᕆᕕᐅᔪᑦ ᓄᐊᑦᓯᒍᓐᓇᕐᓂᖓ ᑮᓇᐅᔭᓂᒃ 
ᐊᑭᓕᖅᑕᐅᔾᔪᑎᒋᔭᕆᐊᖃᖅᑕᒥᓂᒃ ᑐᑭᖃᒪᑦ ᐃᑲᔪᒃᑲᓐᓂᕈᑎᒃᓴᓂᒃ 
ᓂᐅᕕᒃᑲᓐᓂᕈᓐᓇᖅᑐᑦ, ᐊᒻᒪ ᐃᖅᑲᓇᐃᔭᖅᑎᑖᒃᑲᓐᓂᕐᓗᑎᒃ, ᐊᒻᒪ 
ᓴᖅᑭᑎᑦᓯᒋᐊᓪᓚᓪᓗᑎᒃ/ᑲᔪᓯᑎᑦᓯᒋᐊᓪᓚᓪᓗᑎᒃ ᐃᑲᔪᕈᑎᒃᓴᓂᒃ. ᒐᕙᒪᒃᑯᑦ 
ᐃᑲᔪᖅᑎᐅᔭᕆᐊᖃᒪᑕ ᐊᒻᒪ ᑮᓇᐅᔭᓂᒃ ᐊᑭᓕᐅᑎᒃᓴᓂᒃ ᑲᒪᔪᒃᓴᒫᖑᓪᓗᑎᒃ 
ᑐᓂᔭᐅᔭᕆᐊᓕᓐᓂᒃ ᐊᑭᓕᖅᑕᐅᔭᕆᐊᓕᓐᓄᑦ; ᑭᓯᐊᓂᑦᑕᐅᖅ ᒐᕙᒪᒃᑯᑦ 
ᐊᑭᓕᐅᓯᐊᒃᓴᖃᒥᔪᑦ ᐊᒻᒪ ᐱᕕᒃᓴᖃᖅᓱᑎᒃ ᐅᑎᕐᕕᐅᒋᐊᖅ ᑮᓇᐅᔭᓄᑦ. ᓲᕐᓗ 
ᐱᕕᒃᓴᖃᖅᑐᑦ ᑮᓇᐅᔭᓄᑦ ᐅᑎᕐᕕᐅᒋᐊᖅ ᐊᑭᓕᓵᖏᓐᓄᑦ ᐅᑭᐅᖅᑕᖅᑐᒥ 
ᒐᕙᒪᓂᑦ ᐊᒻᒪ ᑲᓇᑕᐅᑉ ᐊᕕᒃᑐᖅᓯᒪᓂᐊᒍᑦ ᒐᕙᒪᓂᑦ ᐊᑐᖅᑐᒃᓴᒫᓂᒃ 
ᐋᓐᓂᐊᕐᓂᓕᕆᓂᒃᑯᑦ ᐃᑲᔪᕈᑎᒃᓴᓄᑦ ᓄᓇᕗᒻᒥᐅᓄᑦ, ᐊᒻᒪ ᖄᖓᒍᑦ 
ᐊᑭᓕᐅᑎᐅᓗᐊᖅᑐᕕᓂᕐᓂᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᕈᓐᓇᐃᖅᑐᓄᑦ 
ᑕᐃᑲᓂ ᐊᑭᓕᐅᑕᐅᔪᓐᓇᖅᓯᓗᑎᒃ ᐃᖅᑲᓇᐃᔭᖅᑎᓄᑦ, ᐊᒻᒪ 
ᐊᑭᓖᖃᑎᒌᒍᑕᐅᒋᐊᓕᕕᓂᕐᓂᑦ ᐃᓚᖏᑦ ᐃᖏᕐᕋᐅᑎᕕᓂᕐᓄᑦ 
ᐅᑎᕈᓐᓇᖅᓯᓗᑎᒃ ᓄᓇᕗᒻᒥᐅᓄᑦ.   

ᐊᑭᓖᖃᑎᒌᓐᓂᖅ - 
ᐊᑭᓕᐅᑎᒋᓯᒪᔭᖏᑕ ᐃᓚᖏᑦ 
ᐃᖏᕐᕋᐅᑎᓄᑦ ᐅᑎᖅᑐᒃᓴᐅᒻᒪᑕ ᓄᓇᕗᑦ 
ᒐᕙᒪᒃᑯᖏᓐᓄᑦ, ᐃᖏᕐᕋᖃᑦᑕᖅᓯᒪᔪᓂᑦ.  

58. ᖃᖓᓕᒫᒃᑯᑦ, ᑲᑐᔾᔨᖃᑎᒌᖑᔪᖅ ᖃᐅᔨᒪᔪᒃᓴᐅᒻᒪᑕ ᖃᓄᐃᓪᓗᐊᖅᑐᓂᒃ 
ᑎᒍᓯᒋᐊᖃᒪᖔᕐᒥᒃ ᑮᓇᐅᔭᓂᒃ ᐊᑭᓕᒃᓵᓕᓐᓂᑦ. ᖃᐅᔨᒪᑎᑦᓯᔪᒃᓴᐅᔪᑦ 
ᐊᑭᓕᒃᓵᖃᖅᑐᓂᒃ ᑭᖑᕙᙱᑦᑐᒃᑯᑦ ᐊᒻᒪ ᖃᓄᐃᓘᕆᐊᖃᒪᖔᕐᒥᒃ 
ᐅᑎᖅᑎᑦᓯᓇᓱᐊᕐᓂᕐᒧᑦ ᑮᓇᐅᔭᓂᒃ ᐊᑭᓕᒃᓴᐅᔪᓂᒃ. ᓂᕆᐅᑦᑐᒍᑦ ᒐᕙᒪᒃᑯᑦ 
ᑎᑎᕋᖃᑦᑕᕋᔭᖅᑐᑦ ᑮᓇᐅᔭᓂᒃ ᑎᒍᔭᕆᐊᖃᖅᑕᒥᓂᒃ ᑭᖑᕙᙱᑦᑐᒃᑯᑦ, 
ᖃᓄᐃᓘᕆᐊᕋᔭᕐᓂᕐᒥᓂᓪᓗ ᑎᑎᕋᓗᑎᒃ ᒪᓕᓪᓗᒋᑦ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ 
ᒪᓕᒐᐃᑦ, ᐊᒻᒪ ᓇᓗᓇᐃᔭᐃᒍᓐᓇᖅᓯᓗᑎᒃ ᖃᓄᐃᓪᓗᐊᕐᓂᖏᓐᓂᒃ 
ᐊᑭᓕᒃᓵᕆᔭᐅᔪᑦ ᐅᑎᖅᑎᑕᐅᔭᕆᐊᓖᑦ ᖃᖓᑐᐃᓐᓇᑦᓯᐊᒃᑯᑦ.  

59. ᒐᕙᒪᒃᑯᑦ ᐅᖃᕈᓐᓇᕐᒪᑕ ᖃᓄᐃᓪᓗᐊᖅᑐᓂᒃ ᐊᑭᓕᒃᓵᖃᕐᕕᐅᒻᒪᖔᕐᒥᒃ 
ᑲᑎᓪᓗᒋᑦ ᐊᑐᕐᓗᑎᒃ ᑮᓇᐅᔭᓂᒃ ᐅᑎᕆᐊᖃᖅᑐᓂᒃ ᐅᓂᒃᑳᖅᓯᒪᓂᒃᑯᑦ. 
ᕿᒥᕐᕈᓚᐅᖅᑕᕗᑦ ᑖᒃᑯᐊ ᐅᓂᒃᑳᕆᔭᐅᕙᓪᓕᐊᔪᑦ ᕿᒥᕐᕈᒍᒪᓪᓗᒋᑦ ᖃᓄᖅ 
ᑭᖑᕙᖏᑎᒍᓂᒃᑯᑦ ᓄᐊᑦᓯᒐᓱᐊᖅᐸᒻᒪᖔᑕ ᑮᓇᐅᔭᓂᒃ. ᐊᑯᓂᓕᓴᐃᑦ 
ᐅᑎᕈᓐᓇᖅᑐᑦ ᐅᖃᐅᓯᐅᓯᒪᓂᖏᑎᒍᑦ, ᓇᓗᓇᐃᖅᓯᓯᒪᔪᑦ 
ᖃᓄᐃᓪᓗᐊᖅᓯᒪᓂᖏᓐᓂᒃ ᓱᓕ ᐅᑎᖅᑎᑕᐅᓚᐅᖅᑎᓐᓇᒋᑦ ᐊᑭᓕᒃᓴᐃᑦ, 
ᖃᐅᔨᒍᑎᒋᓚᐅᕋᑦᑎᒍᑦ ᖃᓄᐃᓪᓗᐊᖅᑎᑐᓂᒃ ᑮᓇᐅᔭᓂᒃ ᒐᕙᒪᒃᑯᑦ 
ᐅᑎᕐᕕᐅᔪᓐᓇᕐᒪᖓᑕ. ᖃᐅᔨᓚᐅᖅᑐᒍᑦ ᐅᑎᖅᑐᒃᓴᐃᑦ ᑭᖑᕙᖅᓯᒪᑎᒋᔪᑦ ᐊᕐᕌᒎᑉ 
ᐅᖓᑖᓄᑦ ᐊᒥᓱᒻᒪᕆᐊᓗᐃᑦ ᑲᑎᓪᓗᒋᑦ ᐊᑭᓕᒃᓴᓂᑦ. ᐱᒋᐊᖅᓱᑎᒃ ᒫᔾᔨ 31, 
2008,ᒥ ᒐᕙᒪᒃᑯᑦ ᑲᑎᓪᓗᒋᑦ ᐊᑭᓕᒃᓴᖃᕐᕕᐅᓚᐅᖅᑐᑦ  $5,568,000,ᓂᒃ 
ᐊᓂᒍᖅᓯᒪᓕᖅᑎᓪᓗᒋᑦ ᐅᓪᓗᑦ 30, ᑐᑭᖃᕈᑕᐅᓪᓗᑎᒃ 93 ᐳᓴᓐᑎᓗᐊᖏᑦ 
ᐅᑎᖅᑐᒃᓴᐃᑦ ᑎᑎᕋᖅᑕᐅᓯᒪᔪᕕᓃᑦ ᐅᓪᓗᖓᓂ. ᐊᑭᓕᒃᓴᖃᕕᐅᓪᓚᐅᖅᑐᑦ 
$2,500,000,ᓂᒃ, ᑐᑭᖃᖅᑎᓪᓗᒍ 42,ᐳᓴᓐᑎᓪᓗᐊᓂᒃ ᐊᑭᓕᖅᓴᖃᕕᐅᔪᑦ, 
ᐅᓪᓗᑦ 365 ᐊᓂᒍᖅᓯᒪᓕᖅᑎᓪᓗᒋᑦ.  

60. ᐊᒥᓱᐊᖅᑎᐊᖅᑎᖅᓱᑕ ᓇᓗᓇᐃᔭᐃᖃᑦᑕᖅᓯᒪᓕᖅᑐᒍᑦ 
ᐊᑲᐅᖏᓕᐅᕈᑕᐅᔪᓂᒃ ᐱᔾᔪᑎᒋᓪᓗᒍ ᐊᑭᓕᖅᑕᐅᔭᕆᐊᖃᓂᕐᒧᑦ 
ᑮᓇᐅᔭᓕᕆᒍᓯᕐᒥᒃ. ᑲᓇᑕᒥ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑭᖑᓪᓕᕐᐹᑦ 
ᖃᐅᔨᓴᖅᓯᒪᓂᖏᑎᒍᑦ 2005,ᒥ ᑐᓴᕈᑎᑎᒍᑦ ᓄᓇᕗᒻᒥ ᒪᓕᒐᓕᐅᖅᑎᓄᑦ 
ᐅᖃᖅᓯᒪᒻᒥᔪᑦ ᒐᕙᒪᒃᑯᑦ ᑕᒪᒃᑯᓂᖓ ᐃᓱᒫᓗᒍᑎᖃᕐᓂᖓᓂᒃ.  

61. ᒐᕙᒪᒃᑯᑦ ᐅᑎᖅᑎᑦᓯᒍᓐᓇᙱᓐᓂᖏᑦ ᑮᓇᐅᔭᓂᒃ 
ᐊᑭᓕᐅᓯᐊᒃᓴᕋᓗᐊᒥᓂᒃ ᐊᑯᐅᖏᓕᐅᕈᑕᐅᕗᑦ ᐱᔾᔪᑎᒋᓪᓗᒍ ᑮᓇᐅᔭᐃᑦ 
ᐊᑭᓕᐅᑕᐅᔭᕆᐊᓖᑦ ᐱᓕᕆᔭᖏᑦ ᐃᖅᑲᓇᐃᔮᑦ ᑮᓇᐅᔭᓕᕆᕕᖏᑕ ᐃᖃᓗᓐᓂ 
ᐊᒻᒪ ᐃᖃᓗᑦᑑᑦᑎᐊᕐᒥ ᐃᖅᑲᓇᐃᔭᖅᑎᑭᒃᓴᖅᑐᓄᑦ. ᓂᐅᕐᕈᓯᒪᑎᓪᓗᑕ 
ᐃᖃᓗᓐᓄᑦ, ᐃᖅᑲᓇᐃᔭᖅᑎᓂᒃ ᐊᑕᐅᓯᕐᒥᓪᓘᓐᓃᑦ ᓄᐊᑦᓯᔪᖅᑕᖃᓚᐅᙱᑦᑐᖅ 
ᑮᓇᐅᔭᓂᒃ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐱᓕᕆᕝᕕᖓᓂᒃ. ᐃᓚᖏᑦ 
ᐃᖅᑲᓇᐃᔮᒃᓴᐃᑦ ᐅᖃᐅᓯᕆᔭᐅᓯᒪᔪᑦ ᐱᓕᕆᔪᒃᓴᓂᒃ ᓄᐊᑦᓯᓂᕐᒥᒃ ᓱᓕ 
ᐃᓐᓄᒃᓯᒪᓚᐅᖏᒻᒪᑕ ᑕᖅᑭᒐᓴᕐᓂ. ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐱᓕᕆᕕᖓᓂ 
ᐃᓱᒪᒃᓱᖅᓯᐅᕈᑎᖃᖅᓯᒪᔪᑦ ᐊᑐᕿᐊᖅ ᐊᓯᐊᓂᒃ ᑎᒥᐅᔪᒥᒃ 
ᓄᐊᑦᑎᔨᐅᖃᑦᑕᕋᔭᕐᓗᓂ ᐊᑭᓕᒃᓴᓂᒃ ᐱᖅᑯᓯᐅᓚᐅᖅᑐᑎᑐᑦ; ᑭᓯᐊᓂ, 
ᑲᔪᓯᑎᓐᓇᓱᐊᖏᑕᖓ ᐊᑐᖅᑕᐅᖁᓗᒍ. ᖃᐅᔨᒪᔪᑦ ᖃᓄᕐᑑᕈᑕᐅᔪᓐᓇᖅᑐᓕᒫᓂᒃ 
ᐊᑲᐅᓯᑎᑦᓯᒋᐊᕐᓂᕐᒧᑦ ᑕᒪᐃᓐᓂᒃ ᐊᑐᖅᓯᒪᖏᓐᓂᕐᒥᓂᒃ ᑮᓇᐅᔭᓂᒃ 
ᑎᒍᓚᒋᐊᖃᓂᖏᓐᓄᑦ ᐊᑭᓕᒃᓵᕆᔭᐅᔪᓂᒃ ᒐᕙᒪᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᐱᓕᕆᕕᐊᓄᑦ 
ᑐᓂᔭᐅᒋᐊᓕᓐᓂᒃ.   

62. ᐊᑐᓕᖁᔭᐅᔪᖅ.  ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ 
ᐃᓄᓕᕆᔨᒃᑯᓪᓗ ᐱᓕᕆᕝᕕᐊ, ᐱᓕᕆᖃᑎᖃᓗᑎᒃ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ 
ᐱᓕᕆᕕᐊᓂᒃ, ᐋᖅᑭᒃᓱᐃᔪᒃᓴᐅᕗᑦ ᑮᓇᐅᔭᓕᕆᒍᓯᒃᓴᓂᒃ ᐅᑎᖅᑐᒃᓴᓂᒃ 
ᓇᓗᓇᐃᖅᓯᒍᑕᐅᖃᑦᑕᕋᔭᖅᑐᓂᒃ ᑮᓇᐅᔭᓂᒃ ᒐᕙᒪᒃᑯᓐᓄᐊᕆᓕᓐᓂᒃ ᓱᓕ. 
ᑕᐃᒪᓕ ᐃᖅᑲᓇᐃᔭᖅᑎᑭᒃᓴᓗᐊᖅᐸᑕ, ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᖅᑐᒃᓴᐅᔪᑦ 
ᐱᖓᔪᖏᓐᓂᒃ ᑲᒪᒍᓐᓇᕋᔭᖅᑐᓂᒃ ᓄᐊᑦᓯᒋᐊᖅ ᓱᓕ ᐊᑭᓕᒃᓴᐅᔪᓂᒃ 
ᒐᕙᒃᒪᒃᑯᓐᐊᖅᑐᒃᓴᓂᒃ.   

ᐱᓕᕆᕝᕕᐅᑉ ᑭᐅᔾᔪᑎᖓ. ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ 
ᐃᓄᓕᕆᔨᒃᑯᓪᓗ ᐱᓕᕆᕝᕕᐊᓂ ᐊᖏᖃᑕᐅᔪᑦ ᐊᑐᓕᖁᔭᐅᔪᒧᑦ. 

ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᐱᔨᕆᕕᐊᓂ 
ᐱᓕᕆᖃᑎᖃᓚᐅᖅᑐᑦ ᒐᕙᒪᒃᑯᑦ ᑮᓇᐅᔭᓕᕆᔨᒃᑯᓐᓂ ᐋᖅᑭᒃᓱᐃᓪᓗᑎᒃ ᐊᒻᒪ 
ᐊᑐᓕᖅᑎᑕᐅᑎᑦᓯᓪᓗᑎᒃ ᐱᓕᕆᐊᒃᓴᓂᒃ ᐸᕐᓇᒃᑕᐅᓯᒪᔪᓂᒃ 
ᓇᓗᓇᐃᖅᓯᒍᑕᐅᓂᐊᖅᑎᓪᓗᒋᑦ ᖃᓄᐃᓘᕆᐊᖃᓂᖏᓐᓂᒃ ᐊᒻᒪ 
ᐅᑎᖅᑎᑦᓯᒋᐊᕈᑕᐅᓗᑎᒃ ᑮᓇᐅᔭᓂᒃ ᐊᑭᓕᒃᓴᕆᔭᐅᔪᓂᒃ ᒐᕙᒪᒃᑯᓐᓄᐊᖅᑐᒃᓴᓂᒃ. 
ᔪᓚᐃ 2008,ᒥ, ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᒪᓕᒐᐃᑦ, 
ᐋᖅᑭᒃᓱᕆᐊᓪᓚᑦᑕᐅᓚᐅᖅᓯᒪᔪᑦ ᐃᓚᒋᔭᐅᓕᖅᑎᑕᐅᑎᓪᓗᒋᑦ 
ᓄᐊᑦᓯᖃᑦᑕᕆᐊᖃᓂᕐᒧᐊᖓᔪᑦ ᑮᓇᐅᔭᓂᒃ ᐊᑭᓕᒃᓴᓕᓐᓂᑦ ᑎᒥᐅᔪᓂᑦ, ᐊᒻᒪ 

ᐃᓄᓕᕆᔨᒃᑯᖏᓪᓗ 

ᑕᒪᒃᑯᐊ ᐊᓯᔾᔨᕆᐊᕈᑕᐅᔪᑦ ᐃᓚᒋᓕᐅᑎᔭᐅᓚᐅᖅᑐᑦ ᐱᓕᕆᐊᒃᓴᓂᒃ 
ᐸᕐᓇᐃᓂᒃᑯᑦ.  

ᐅᒃᑐᐱᕆ 2008,ᒥ, ᐃᓕᓐᓂᐊᖅᑎᑦᓯᓚᐅᖅᑐᑦ ᐃᖅᑲᓇᐃᔭᖅᑎᓂᒃ ᐋᓐᓂᐊᖅᑐᓄᑦ 
ᑲᒪᒍᑕᐅᓯᒪᔪᓂᒃ ᑮᓇᐅᔭᓂᒃ ᐅᑎᖅᑎᑦᓯᔪᒃᓴᐅᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐱᔾᔪᑎᖃᖅᑐᓂᒃ. ᒐᕙᒪᒃᑯᑦ ᐃᖅᑲᓇᐃᔭᖅᑎᑖᖅᐸᓪᓕᐊᔪᑦ ᑲᔪᒃᓴᓂᒃ 
ᐊᐅᓪᓚᕈᑕᐅᖃᑦᑕᖅᑐᕕᓂᕐᓂᒃ ᐋᓐᓂᐊᔪᓄᑦ ᐅᑎᖅᑐᒃᓴᓕᕆᓂᕐᒧᑦ, 
ᐃᒃᐱᒍᓱᑦᓯᐊᕆᐊᖃᒪᑕ ᖃᓄᐃᓪᓗᐊᖅᑐᓂᒃ ᐊᑭᓕᒃᓴᖃᖃᑦᑕᕐᓂᖏᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐃᑲᔪᕈᑕᐅᓯᒪᔪᓂᒃ, ᑭᖑᕙᖏᓪᓗᑎᒃ ᐅᑐᖅᑎᑕᐅᖃᑦᑕᖁᓪᓗᒋᑦ 
ᑮᓇᐅᔭᐃᑦ. 

ᑐᑭᓯᒋᐊᕐᕕᒃᓴᖅ ᐊᑲᐅᓈᖅᑐᓂᒃ ᑐᑭᓯᒋᐊᕐᕕᒃᓴᖃᙱᓗᐊᒧᑦ ᒐᕙᒪᒃᑯᑦ ᑮᓇᐅᔭᓄᑦ 
ᐅᑎᕐᕕᐅᔪᓐᓇᙱᑦᑐᑦ ᐊᑭᓕᐅᓯᐊᒃᓴᕋᓗᐊᒥᓂᒃ 

63. ᒐᕙᒪᒃᑯᑦ ᐋᖅᑭᒃᓯᔪᒃᓴᐅᔪᑦ, ᑐᓴᐅᒪᐅᑎᑦᓯᐊᕈᑎᓂᒃ, ᐊᒻᒪ ᑭᖑᓂᐊᒍᑦ 
ᒪᓕᒐᒃᓴᓂᒃ ᑲᒪᒋᔭᐅᒍᓯᖃᑦᓯᐊᖁᓗᒍ ᑮᓇᐅᔭᓕᕆᓂᖅ ᐊᒻᒪ 
ᑮᓇᐅᔭᐅᙱᑦᑑᒐᓗᐊᓄᑦ ᑐᑭᓯᒋᐊᕐᕈᑎᒃᓴᐃᑦ ᐱᔾᔪᑎᒋᓗᒋᑦ. ᒐᕙᒪᒃᑯᑦ 
ᐃᒃᐱᒍᓱᑦᓯᐊᖅᑐᒃᓴᐅᕗᑦ ᑐᑭᓯᒋᐊᕈᑎᒃᓴᐃᑦ ᐊᐅᓚᑕᑦᓯᐊᕋᓗᐊᕐᒪᖔᑕ, 
ᐋᖅᑭᐅᒪᔭᐅᑦᓯᐊᕐᓗᑎᒃ, ᐊᒻᒪ ᓴᐳᒻᒥᔭᐅᑦᓯᐊᕐᓗᑎᒃ ᐊᒻᒪᓗ ᒪᓕᒐᖃᓗᑎᒃ 
ᓄᐊᑦᓯᒋᐊᖃᓂᕐᒧᑦ ᑐᑭᓯᒋᐊᕐᕕᒃᓴᓂᒃ ᑭᖑᕙᖏᓪᓗᑎᒃ, ᐱᔭᕇᖅᓯᒪᑦᓯᐊᖅᑐᓂᒃ, 
ᐊᒻᒪ ᐃᑲᔪᕈᑕᐅᔪᓐᓇᖅᑐᓂᒃ ᓱᓕᔪᒃᑯᑦ ᐃᓱᒪᓕᐅᕋᓱᐊᖅᑐᖃᓕᖅᐸᑦ.  

64. ᓂᕆᐅᑉᐳᒍᑦ ᒐᕙᒪᒃᑯᑦ ᐱᔭᕇᕋᖅᑐᒋᓪᓗᒋᑦ ᓄᐊᑦᓯᒋᐊᖃᓂᕐᒥᒃ 
ᑐᑭᓯᒋᐊᕐᕕᒃᓴᓂᒃ ᐱᕇᖅᓯᒪᑦᓯᐊᖅᑐᓂᒃ, ᑕᒻᒪᖅᑕᖅᓯᒪᙱᑦᑐᓂᒃ, ᐊᒻᒪ 
ᑭᖑᕙᙱᑦᑐᓂᒃ. ᑖᒃᑯᐊ ᑐᑭᓯᒋᐊᕐᕕᒃᓴᐃᑦ ᐊᑐᐃᓐᓇᐅᔪᒃᓇᐅᔪᒃᓴᐅᔪᑦ ᑮᓇᐅᔭᓂᒃ 
ᐊᐅᓚᑦᓯᔨᓄᑦ ᐃᑲᔪᖅᑕᐅᔾᔪᑎᒋᒐᔭᕐᒪᒋᑦ ᐸᕐᓇᐃᓂᒃᑯᑦ, ᖃᐅᔨᓴᕐᕆᐊᖃᓂᒃᑯᑦ, 
ᐊᒻᒪ ᓯᓚᑐᔪᓂᒃ ᐃᓱᒪᓕᐅᕆᐊᖃᓂᒃᑯᑦ, ᓲᕐᓗ ᐊᑐᕋᓱᐊᕆᐊᖅ 
ᐅᑎᖅᑎᑕᐅᕆᐊᓕᓐᓂᒃ ᐃᑲᔪᕈᓐᓇᕐᓂᐊᓄᑦ.  

65. ᐅᖃᐅᓯᐅᓯᒪᔪᒃᑯᑦ ᐋᖅᑭᒃᑕᐅᓯᒪᔪᑎᒍᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ 
ᐊᑭᓕᐅᑎᒃᓴᓂᒃ ᓴᖅᑭᑎᑦᓯᖃᑦᑕᓚᐅᖏᒻᒪᑕ ᑐᑭᓯᒋᐊᕐᕕᒃᓴᒃᓯᐊᕙᓐᓂᒃ ᓱᓕᔪᓂᒃ 
ᑐᓂᔪᒃᓴᓂᒃ ᐊᐅᓚᑦᓯᔨᐅᔪᓄᑦ. ᖃᐅᔨᓚᐅᕐᒥᔪᒍᑦ ᒐᕙᒪᒃᑯᑦ 
ᐱᓕᕆᒍᓯᒃᓴᖃᑦᓯᐊᙱᑦᑐᑦ ᑐᑭᓯᒋᐊᕐᕕᒃᓴᖃᕆᐊᖃᓂᕐᒧᑦ 
ᑮᓇᐅᔭᓄᐊᖓᙱᑦᑑᒐᓗᐊᓄᑦ ᓄᖅᑲᖓᐅᑕᐅᖃᑦᑕᖅᓯᒪᔪᓄᑦ ᑮᓇᐅᔭᓂᒃ 
ᐅᑎᖅᑎᑦᓯᒋᐊᖃᓂᒃᑯᑦ..   

66. ᐱᔾᔪᑎᒋᓪᓗᒋᓪᓕ ᑮᓇᐅᔭᓕᕆᓂᕐᒧᐊᖓᙱᑦᑐᑦ ᐅᑎᕆᐊᓖᑦ ᑮᓇᐅᔭᐃᑦ 
ᐅᑎᕈᓐᓇᐅᑕᐅᑐᕙᙱᑦᑐᑦ ᑮᓇᐅᔭᓂᒃ ᐱᔾᔪᑎᒋᓪᓗᒋᑦ ᓇᓪᓕᐅᒃᑯᒫᖁᕈᑕᐅᓇᑎᒃ 
ᐋᓐᓂᐊᕐᓂᒃᑯᑦ ᐃᑲᔪᖁᑎᒃᓴᐃᑦ ᐊᑖᒍᑦ ᐱᔨᕆᐊᒃᓴᐃᑦ. ᑖᒃᑯᐊ ᐊᑐᕐᓗᒋᑦ, 
ᒐᕙᒪᒃᑯᑦ ᐅᑎᕐᕕᐅᔪᓐᓇᕐᑑᒐᓗᐊᑦ ᐃᓚᐃᓐᓇᖏᓐᓂᒃ ᑲᓇᑕᐅᑉ 
ᒐᕙᒪᒃᑯᖏᓐᓃᖔᖅᑐᓂᒃ. ᑭᓯᐊᓂ, ᒐᕙᒪᒃᑯᑦ ᑕᒪᐃᓐᓂᒃ 

ᑲᑎᖅᓱᐃᖏᓐᓇᖅᐸᖏᒻᒪᑕ ᑐᑭᓯᒋᐊᕐᕕᒃᓴᓂᒃ ᐱᔭᕇᖅᓯᒪᑦᓯᐊᖅᑎᓪᓗᖏᑦ 
ᐅᑎᕈᑐᒃᓴᓂᒃ ᑮᓇᐅᔭᓄᑦ ᐊᑐᖅᓯᒪᔭᖏᓐᓄᑦ. ᓄᓇᕗᒻᒥᐅᖑᒍᓂ 
ᐊᐅᓪᓚᖅᑎᑕᐅᓯᒪᔪᖅ ᖃᓪᓗᓈᑦ ᓄᓇᖓᓄᑦ, ᐃᖏᕐᕋᐅᑎᖏᑦ ᐊᑭᓕᖅᑕᐅᕙᑦᑐᑦ 
ᐊᒻᒪ ᑕᑕᑎᕈᑕᐅᓪᓗᑎᒃ ᑐᓂᔭᐅᓂᐊᖅᑎᓪᓗᒋᑦ ᐊᖏᕐᕋᒋᓂᐊᖅᑕᖏᓐᓄᑦ ᐊᒻᒪ 
ᐋᓐᓂᐊᕕᓐᓄᑦ. ᒐᕙᒪᒃᑯᑦ ᑕᐃᒪᖓᓕᒫᖅ ᐱᔭᕇᑦᓯᐊᖅᓯᒪᔪᓂᒃ ᐊᒻᒪ 
ᑕᒻᒪᖅᑕᖅᓯᒪᙱᑦᑐᓂᒃ ᑐᑭᓯᖏᐊᕐᕕᒃᓴᓂᒃ ᐃᑲᔪᖅᑕᐅᔭᕆᐊᓖᑦ 
ᐃᖏᕐᕋᕆᐊᓖᓪᓗ ᐊᖏᕋᐅᑎᕕᓂᖏᑕ ᒥᒃᓵᓄᐊᖓᔪᓂᒃ ᐱᙲᓐᓇᕈᓐᓇᙱᒻᒪᑕ. 
ᓲᕐᓗ ᐃᒫᒃ, ᑕᒻᒪᕐᓗᑎᒃ ᐊᑎᓕᐅᕈᓐᓇᕐᒪᑕ ᐃᑲᔪᖅᑕᐅᔭᕆᐊᖅᑐᖅᑐᒥᒃ ᐊᒻᒪ 
ᑕᒻᒪᕐᓗᑎᒃ ᐃᑲᔪᖅᑕᐅᔭᕆᐊᖃᖅᑐᖃᖅᑎᓪᓗᒍ ᖃᓪᓗᓈᑦ ᓄᓇᖓᓂ. 
ᐱᔾᔪᑎᒋᓪᓗᒍ ᐱᔭᕇᖅᓯᒪᔪᓂᒃ ᐊᒻᒪ ᑕᒻᒪᖅᑕᖅᓯᒪᙱᑦᑐᓂᒃ 
ᐊᑐᐃᓐᓇᖃᖅᐸᖏᓐᓂᖏᑦ, ᒐᕙᒪᒃᑯᑦ ᓇᓗᓇᐃᖅᓯᒍᓐᓇᖅᐸᙱᑦᑐᑦ 
ᖃᓄᐃᓪᓗᐊᖅᑐᓂᒃ ᐊᑐᕐᓂᕐᒪᖔᑕ ᑮᓇᐅᔭᓂᒃ ᐊᒻᒪ ᓈᒻᒪᙱᑦᑐᑦ ᒐᕙᒪᑐᖃᒃᑯᑦ 
ᐊᑐᖅᑕᐅᖁᔭᖏᓐᓄᑦ ᐅᑎᖅᑎᒃᓯᔪᒃᓴᐅᓂᕐᒧᑦ ᑮᓇᐅᔭᓂᒃ ᐊᑭᓕᐅᑎᕕᓂᕐᓂᒃ. 
ᑕᐃᒫᑦᓴᐃᓐᓇᑲᓴᒃ, ᑕᒪᓐᓇ ᓈᒻᒪᑦᑐᓂᒃ ᑐᑭᓯᒋᐊᕐᕕᒃᓴᖃᑦᓯᐊᙱᓐᓂᖅ 
ᐊᑲᐅᙱᓕᐅᑕᐅᕙᑦᑐᖅ ᒐᕙᒪᒃᑯᑦ ᐅᑎᖅᑎᑦᓯᒋᐊᖃᓂᖏᓐᓄᑦ ᑮᓇᐅᔭᓂᒃ 
ᓄᓇᕗᒻᒥᐅᑕᐅᙱᑦᑐᑦ ᐊᑐᖅᐸᑦᑕᖏᓐᓂᒃ ᐃᑲᔪᖅᑕᐅᒋᐊᖃᓕᑐᐊᕋᒥᒃ 
ᐋᓐᓂᐊᓂᒃᑯᑦ.  

67. ᖃᐅᔨᓚᐅᖅᑐᒍᑦ ᒐᕙᒪᒃᑯᑦ ᐊᑐᐃᓐᓇᖃᙱᑦᑐᑦ ᐋᖅᑭᐅᒪᑎᑦᓯᓂᕐᒧᑦ 
ᑐᑭᓯᒋᐊᕐᕕᒃᓴᓂᒃ ᐃᖅᑲᓇᐃᔭᖅᑐᑦ ᐊᑦᑕᓇᖅᑕᐃᓕᓂᕐᒧᑦ ᐊᒻᒪ 
ᐊᑭᓕᖅᑕᐅᒋᐊᖃᓂᖏᓐᓄᑦ ᑲᒥᓴᑎᒍᑦ, ᐱᓕᕆᐊᖑᔪᑎᒍᑦ. ᐃᖏᕐᕋᐅᑎᕕᓃᑦ 
ᐅᑎᕈᓐᓇᕐᒪᑕ ᒐᕙᒪᒃᑯᓐᓄᑦ; ᑭᓯᐊᓂ ᐅᖃᐅᑎᔭᐅᓚᐅᖅᑐᒍᑦ 
ᑎᑎᕋᖅᑕᐅᕙᓐᓂᖏᓐᓂᒃ ᐋᓐᓂᐊᖅᑐᑦ ᐊᐅᓪᓚᕆᐊᖃᓂᖏᓐᓄᑦ, 
ᐃᖅᑲᓇᐃᔭᖅᑎᓄᑦ ᐅᑎᖅᑎᑦᓯᓂᐅᙱᑦᑐᓂᒃ, ᑕᒪᓐᓇᓗ ᒐᕙᒪᒃᑯᓐᓄᑦ 
ᑐᑭᓯᒋᐊᕈᑎᒃᓴᖃᖏᓗᐊᕐᓂᖅ ᓈᒻᒪᑦᑐᓂᒃ ᐊᑲᐅᖏᒍᑕᐅᔪᖅ 
ᐅᑎᖅᑎᓯᖃᑦᑕᕆᐊᖃᓂᕐᒧᑦ ᑮᓇᐅᔭᓂᒃ.  

68. ᒐᕙᒪᒃᑯᑦ ᐋᖅᑭᒃᓯᓯᒪᙱᒻᒪᑕ ᒪᓕᒐᒃᓴᓂᒃ ᐊᑐᖅᑕᐅᖃᑦᑕᕋᔭᖅᑐᓂᒃ 
ᐃᖅᑲᓇᐃᔭᖅᑎᓄᑦ ᐊᒻᒪ ᐃᑲᔪᖅᐸᑦᑐᓄᑦ ᐊᓯᖏᓐᓄᑦ ᓄᐊᑦᓯᒋᐊᖃᓂᒃᑯᑦ 
ᑐᑭᒃᓯᒋᐊᕐᕕᒃᓴᓂᒃ ᑮᓇᐅᔭᕐᓄᐊᖓᙱᑦᑑᒐᓗᐊᓂᒃ. ᒐᕙᒪᒃᑯᓐᓄᑦ 
ᑐᓂᓯᔭᐅᔪᓐᓇᓚᐅᙱᑦᑐᒍᑦ ᑐᑭᓯᒋᐊᕐᕕᒃᓴᓂᒃ ᖃᓄᐃᓪᓗᐊᕐᒪᖔᑕ ᐅᑎᖅᑐᒃᓴᐃᑦ 
ᑮᓇᐅᔭᐃᑦ ᐊᓯᐅᓯᔭᐅᑐᐃᓐᓇᖅᓯᒪᔪᑦ, ᐱᔾᔪᑎᒋᓚᐅᖃᓚᐅᖅᑐᑦ ᑕᒪᑐᒧᖓ 
ᑐᑭᓯᒋᐊᕐᕕᒃᓴᖃᑦᓯᐊᙱᓐᓂᕐᒥᒃ ᑮᓇᐅᔭᕐᓅᖓᙱᑦᑑᒐᓗᐊᓂᒃ.  

69. ᐊᑐᓕᖁᔭᐅᔪᖅ. ᐅᑎᕆᐊᖃᖅᑐᓂᒃ ᐅᑎᕐᕕᐅᖃᑦᑕᖁᓪᓗᒋᑦ, ᒐᕙᒪᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᐃᒪᐃᓕᐅᖅᑐᒃᓴᐅᕗᑦ  

• ᐋᖅᑭᒃᓯᓗᑎᒃ ᑐᑭᓯᓇᑦᓯᐊᖅᑐᓂᒃ ᒪᓕᒐᒃᓴᓂᒃ ᐊᒻᒪ ᐊᑐᐊᒐᒃᓴᓂᒃ 
ᐊᓪᓚᕕᒻᒥ ᐊᑐᖅᑕᐅᖃᑦᑕᕋᔭᖅᑐᓂᒃ ᐃᖅᑲᓇᐃᔭᖅᑎᓄᑦ ᐊᒻᒪ 
ᐃᑲᔪᖅᑎᐅᕙᑦᑐᓄᑦ ᑕᒪᒃᑯᐊ ᑐᑭᓯᒋᐊᕐᕕᒃᓴᓂᒃ ᐃᑲᔫᑎᒃᓴᐃᑦ 
ᓇᓪᓕᐅᒃᑰᒫᖃᕈᑕᐅᓇᑎᒃ ᒥᒃᓵᓄᑦ ᐊᒻᒪ ᐋᓐᓂᐊᖅᑐᓄᑦ ᐃᑲᔪᕈᑎᒃᓴᐃᑦ 
ᓄᓇᕗᒻᒥᐅᑕᐅᙱᑦᑐᓄᑦ ᒥᒃᓵᓄᑦ; ᐊᒻᒪ 

ᐃᓄᓕᕆᔨᒃᑯᖏᓪᓗ 

• ᐋᖅᑭᒃᓯᓗᑎᒃ ᓱᖅᑯᐃᓇᖅᑐᓂᒃ ᒪᓕᒐᒃᓴᓂᒃ ᐊᒻᒪ ᐊᑐᐊᒐᒃᓴᓂᒃ 
ᐃᖅᑲᓇᐃᔭᖅᑐᑦ ᐊᑦᑕᓇᖅᑕᐃᓕᓂᕐᒧᑦ ᐊᒻᒪ ᐊᑭᓕᖅᑕᐅᒋᐊᖃᓂᖏᓐᓄᑦ 
ᑲᒥᓴᑎᒍᑦ, ᐊᑐᖅᑕᐅᖃᑦᑕᕋᔭᖅᑎᓪᓗᒋᑦ ᑲᒪᒋᔭᐅᔭᕆᐊᓕᓐᓄᑦ ᐊᒻᒪ 
ᐃᖅᑲᓇᐃᔭᖅᑐᓂᒃ ᐃᓕᓴᐃᕙᓪᓕᐊᓂᕐᒧᑦ ᐊᕕᒃᑐᖅᓯᒪᔪᑎᒍᑦ 
ᐊᑲᐊᓈᖅᑐᒃᑯᑦ ᐸᕐᓇᒃᑕᐅᓯᒪᓂᖏᑦ ᓚᓪᓕᐅᒃᑯᒫᓕᕆᔨᒃᑯᑦ 
ᒪᓕᒋᐊᖃᖅᑕᖏᑦ ᒪᓕᓪᓗᒋᑦ.  

ᐱᓕᕆᕝᕕᐅᑉ ᑭᐅᔾᔪᑎᖓ. ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ 
ᐃᓄᓕᕆᔨᒃᑯᓪᓗ ᐱᓕᕆᕝᕕᐊᓂ ᐊᖏᖃᑕᐅᔪᑦ ᐊᑐᓕᖁᔭᐅᔪᒧᑦ.  

ᓄᕕᐱᕆ 2008,ᒥ, ᓴᖅᑭᑎᑦᓯᓚᐅᖅᑐᑦ ᑎᓕᐅᕆᒍᑎᒃᓴᓂᒃ ᐊᒻᒪ 
ᐃᓕᓐᓂᐊᕐᓂᐅᖓᔭᖅᑐᓂᒃ ᑮᓇᐅᔭᓕᕆᓂᕐᒧᑦ ᐊᑭᓕᐅᑎᒃᓴᓂᒃ ᐊᒻᒪ 
ᑎᑎᕋᖅᐸᓪᓕᐊᔪᒃᓴᐅᓂᐅᕐᒧᑦ ᑮᓇᐅᔭᓂᒃ ᐊᑐᖅᑕᐅᕙᓪᓕᐊᔪᓂᒃᒫᓂᒃ 
ᐃᖅᑲᓇᐃᔭᖅᑎᓄᑦ ᐃᒃᐱᒍᓱᑦᓯᐊᖁᓪᓗᒋᑦ ᖃᓄᐃᓪᓗᐊᖅᑐᓂᒃ 
ᐅᑎᕐᕕᐅᕙᓪᓕᐊᒻᒪᖔᑕ ᑮᓇᐅᔭᓂᒃ ᐊᓯᖏᓐᓂᒃ ᐱᖓᔪᖏᓐᓂᑦ ᓲᕐᓗ 
ᐃᖅᑲᓇᐃᔭᖅᑐᑦ ᐊᑦᑕᕐᓇᖅᑐᒦᒋᐊᖃᖏᓐᓂᖏᓐᓄᑦ ᐊᒻᒪ 
ᐊᑭᓕᖅᑕᐅᖃᑦᑕᕆᐊᖃᓂᖏᑎᒍᑦ ᑲᒥᓴᑎᒍᑦ, ᓇᓗᓇᐃᔭᖅᑕᐅᑦᓯᐊᖃᑦᑕᖁᓪᓗᖏᑦ 
ᐊᒻᒪ ᐅᑎᖅᑎᑕᐅᕙᖁᓪᓗᒋᑦ ᑮᓇᐅᔭᐃᑦ ᐊᑭᓕᒃᓴᐅᔪᑦ ᒐᕙᒪᓄᑦ.  

ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᐱᓕᕆᕕᐊᒍᑦ 
ᕿᒥᕐᕈᓚᐅᖅᑐᑦ ᑐᓴᖅᑎᑦᓯᒍᓯᖏᓐᓂᒃ ᐊᒻᒪ ᖃᓄᑎᒋ 
ᐱᔭᒃᓴᖃᖅᑎᒋᕙᓐᓂᖏᓐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᓇᓪᓕᐅᒃᑯᒫᓕᕆᓂᒃᑯᑦ, ᐃᒃᐱᒍᓱᑦᓯᐊᖃᑦᑕᖁᓪᓗᒋᑦ ᐱᔪᓐᓇᕐᓂᖏᓐᓂᒃ ᐊᒻᒪ 
ᓯᕗᓕᐅᕆᓯᖃᑦᓯᐊᕐᓂᒃᑯᑦ.. 

ᒐᕙᒪᒃᑯᑦ ᐋᖅᑭᒃᓱᐃᔪᑦ ᐅᓪᓗᒥ ᑐᑭᓯᓇᑦᓯᐊᖅᑐᓂᒃ ᒪᓕᒐᒃᓴᓂᒃ ᐊᒻᒪ 
ᐊᑐᐊᒐᒃᓴᓂᒃ ᑭᖑᓪᓕᕐᐹᕆᓕᖅᑕᖏᓐᓂ ᑎᑎᕋᖅᑕᐅᔭᕆᐊᓕᓐᓂᒃ ᐊᒻᒪ 
ᐊᑐᓕᖅᑎᑕᐅᓗᑎᒃ 2009,ᒥ ᒐᕙᒪᒃᑯᑦ ᐊᕐᕌᒍᒋᑎᓪᓗᓂᐅᒃ. ᑕᒪᒃᑯᐊ ᒪᓕᒐᒃᓴᐃᑦ 
ᑐᓂᔭᐅᓛᖅᑐᑦ ᐃᖅᑲᓇᐃᔭᖅᑎᓄᑦ ᐊᒻᒪ ᐊᓯᖏᓐᓄᑦ ᐃᑲᔪᖅᐸᑦᑐᓄᑦ 
ᑐᑭᓯᓇᖅᑐᓂᒃ ᐊᑐᐃᓐᓇᖃᖁᓪᓗᒋᑦ ᐊᒻᒪ ᐊᑐᐃᓐᓇᖃᖅᑎᑕᐅᓕᕐᓗᑎᒃ 
ᑐᑭᓯᒋᐊᕐᕕᒃᓴᓂᒃ ᐃᑲᔪᖅᓯᒍᑕᐅᔪᓐᓇᕋᔭᖅᑐᓂᒃ ᐅᑎᖅᑎᓯᓇᓱᐊᕆᐊᖃᓂᕐᒧᑦ 
ᑮᓇᐅᔭᓂᒃ ᑐᕌᖓᔪᓂᒃ ᓇᓪᓕᐅᒃᑯᒫᖃᕈᑕᐅᓇᑎᒃ ᐋᓐᓂᐊᕐᓂᒃᑯᑦ 
ᐃᑲᔪᕈᑕᐅᕙᑦᑐᓂᒃ ᐱᓕᕆᐊᒃᓴᓄᑦ ᐊᒻᒪ ᐃᑲᔪᕈᑎᒃᓴᓄᑦ ᐋᓐᓂᐊᔪᓂᒃᑯᑦ 
ᐃᑲᔪᕈᑕᐅᕙᑦᑐᓄᑦ ᓄᓇᕗᒻᒥᐅᑕᐅᙱᑦᑐᓄᑦ.  

ᖃᓄᐃᓕᒋᐊᕈᑕᐅᓂᖏᑦ  

70. ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᐱᓕᕆᕝᕕᐊ 
ᐅᖃᕈᓐᓇᓚᐅᙱᒻᒪᑕ ᐋᖅᑭᒃᓱᐃᓯᒪᒻᒪᖔᕐᒥᒃ ᐸᕐᓇᐃᒋᐊᖃᓂᕐᒥᒃ ᐊᒻᒪ 
ᑮᓇᐅᔭᐃᑦ ᐊᑐᖅᑕᐅᕙᓪᓕᐊᓂᖏᓐᓂᒃ ᐋᖅᑭᒃᓱᐃᒍᓯᖃᒪᖔᕐᒥᒃ 
ᐊᑲᐅᓈᕋᔭᖅᑐᓂᒃ ᐊᖅᑭᒃᓯᒋᐊᕈᑎᒋᓗᒋᑦ ᑭᖑᕙᖃᑦᑕᕆᐊᖃᙱᓐᓂᕐᒥᒃ, 
ᑕᒻᒪᖅᑕᕆᐊᖃᙱᓐᓂᕐᒥᒃ, ᐊᒻᒪ ᓱᓕᔪᓂᒃ ᑐᑭᓯᒋᐊᕐᕕᒃᓴᖃᖅᑎᑦᓯᒋᐊᖃᓂᕐᒥᒃ 

ᑭᓇᐅᔭᐃᑦ ᒥᒃᓵᓄᑦ, ᐊᒻᒪ ᒪᓕᒍᑕᐅᑦᓯᐊᕋᔭᖅᑐᓂᒃ ᒪᓕᒐᕐᒥᒃ ᐊᒻᒪ 
ᐊᑐᖅᑕᐅᔭᕆᐊᖃᖅᑐᓂᒃ ᐊᐅᓚᑦᓯᒋᐊᖃᓂᕐᒧᑦ ᑮᓇᐅᔭᓂᒃ. ᑭᓯᐊᓂ, ᒐᕙᒪᒃᑯᑦ 
ᐊᒃᓱᕈᕈᑎᖃᖅᓯᒪᔪᑦ ᐋᖅᑭᒃᓱᐃᒋᐊᖅᓱᑎᒃ ᑮᓇᐅᔭᓂᒃ ᐊᐅᓚᑦᓯᓂᕐᒥᒃ, 
ᐱᓗᐊᖅᑐᒥᒃ ᑮᓇᐅᔭᓂᒃ ᐸᕐᓇᐃᒋᐊᖃᓂᕐᒧᑦ ᑲᒪᒋᐊᖃᓂᕐᒥᒃ.   

71. ᐸᕐᓇᐃᒍᑎᖃᕐᓗᒍ ᑕᐅᑐᙳᐊᕐᓗᒍ, ᒐᕙᒪᒃᑯᑦ ᐋᖅᑭᒃᓱᐃᓯᒪᓚᐅᙱᑦᑐᑦ 
ᐊᑯᓂᐅᔪᒧᑦ ᑐᕌᖓᒐᔭᖅᑐᓂᒃ ᐱᕕᒃᓴᖃᐅᑎᒋᔭᐅᒐᔭᕐᓗᑎᒃ ᐃᓱᒪᒃᓴᖅᓯᐅᕆᐊᖅ 
ᖃᓄᐃᑦᑐᓂᒃ ᐊᒻᒪ ᖃᓄᑎᒋᖅ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ 
ᐃᑲᔪᖅᑕᐅᔾᔪᑎᒃᓴᖃᕆᐊᖃᒪᖔᑕ ᐊᑐᐃᓐᓇᕈᕆᐊᖃᖅᑐᓂᒃ. ᑕᒪᒃᑯᐊ ᐊᑯᓂᐅᔪᒧᑦ 
ᑐᕌᖓᔪᑦ ᐱᓕᕆᐊᒃᓴᐃᑦ ᐸᕐᓇᒃᑕᐅᓂᖏᑦ ᐱᒻᒪᕆᐊᓘᕗᑦ ᒐᕙᒪᒃᑯᓐᓂ 
ᐊᒃᓱᕈᕈᑎᒃᓴᖃᖅᑐᓂ ᓲᕐᓗ ᐃᖅᑲᓇᐃᔭᖅᑎᑭᒃᓴᖅᑐᓂ ᐳᖅᑐᓂᖅᓴᓂᒃ 
ᐊᐅᓚᑦᔨᓂ. ᐱᔾᔪᑎᒋᓪᓗᒍᓕ ᑮᓇᐅᔭᓂᒃ ᐸᕐᓇᐃᒋᐊᖃᓂᖅ ᐊᑐᖅᑕᐅᔪᒃᓴᓂᒃ, 
ᐋᖅᑭᒃᓯᒋᐊᖃᓂᖅ ᐊᑐᖅᐸᓪᓕᐊᔪᓂᒃ ᑮᓇᐅᔭᓕᕆᓂᕐᒧᑦ ᑐᕌᒐᒃᓴᖅ 
ᐃᑲᔪᖅᓯᔭᐅᓚᐅᖏᒻᒪᑦ ᑕᑯᓗᒋᑦ ᑭᖑᓂᐅᓕᖅᑐᒥ ᑲᑎᖅᓱᖅᑕᐅᓯᒪᔪᑎᒍᑦ ᐊᒻᒪ 
ᐃᓱᒪᒋᔭᐅᔪᑦ, ᐊᒻᒪ ᑕᒪᒃᑯᐊ ᐊᐅᓚᑦᓯᔨᐅᔪᑦ ᐸᕐᓇᐃᓯᒪᖃᑦᑕᙱᑦᑐᑦ 
ᐃᖅᑲᓇᐃᔮᒃᓴᓄᑦ ᐸᕐᓇᒋᐊᓕᓐᓂᒃ ᐊᑐᖅᑐᒃᓴᐅᒐᓗᐊᓂᒃ ᐱᓕᕆᐊᒃᓴᓄᑦ 
ᐊᑭᓕᖅᑐᐃᒋᐊᖃᓂᕐᒧᑦ.    

72. ᐊᒻᒪᓗ, ᖃᐅᔨᓚᐅᕐᒥᔪᒍᑦ ᐊᑭᓕᖅᑐᐃᕙᓪᓕᐊᒍᓯᖏᑦ ᑕᒻᒪᖅᑕᖅᓯᒪᔪᑦ, 
ᐱᔭᕇᖅᓯᒪᓇᑎᒃ ᐊᒻᒪ ᑭᖑᕙᖅᓯᒪᔪᓂᒃ. ᑕᐃᒪᐃᒻᒪᑦ, ᑮᓇᐅᔭᐃᑦ ᒥᒃᓵᓄᑦ 
ᑐᓴᖅᑎᑦᓯᖃᑦᑕᓂᖅ ᓱᓕᕙᙱᑦᑐᖅ ᐊᒻᒪ ᑕᑎᒋᔭᐅᔭᕆᐊᖃᕋᑎᒃ ᐊᒻᒪ 
ᐊᐅᓚᑦᓯᔨᐅᔪᓄᑦ ᖃᐅᔨᓴᖅᑕᐅᖏᓐᓇᐅᔭᕈᓐᓇᕋᑎᒃ ᖃᓄᖅ 
ᐅᔾᔨᒋᔭᐅᖏᑎᒋᒐᓗᐊᕐᒪᖔᑕ ᐸᕐᓇᒃᑕᖏᓐᓄᑦ ᑮᓇᐅᔭᓄᑦ. ᒐᕙᒪᒃᑯᑦ 
ᑭᖑᕙᖅᑎᑦᓯᕙᓐᓂᖓ ᐊᑭᓕᕆᐊᓕᓐᓂᒃ ᐊᑲᐅᙱᓕᐅᕈᑕᐅᓯᒪᔪᖅ 
ᓂᐅᕕᕐᕕᐅᕙᑦᑐᓄᑦ. ᐊᒪᓗ, ᐃᖅᑲᓇᐃᔭᖅᑎᑭᒃᓴᕐᓂᖅ ᐊᑲᐅᙱᓕᐅᕈᑕᐅᒻᒪᑦ 
ᐱᓕᕆᕝᕕᖕᒧᑦ ᑮᓇᐅᔭᓂᒃ ᐊᒥᓱᓂᒃ ᐊᑭᓖᑎᑦᑎᖃᑦᑕᕐᓗᑎᒃ ᐊᑭᓕᒃᓴᐅᒐᓗᐊᓂᒃ 
ᑎᒍᓯᒍᓐᓇᐃᓪᒍᑕᐅᔪᑦ ᐊᒻᒪ ᑐᑭᓯᒋᐊᕐᕕᒃᓴᓂᒃ ᑮᓇᐅᔭᓄᐊᖓᙱᒃᑲᓗᐊᖅᓱᑎᒃ 
ᐅᑎᕐᕕᐅᔪᓐᓇᕋᓗᐊᖅᑎᓪᓗᒋᑦ ᑮᓇᐅᔭᓄᑦ ᐊᑐᖅᑕᕕᓂᖏᓐᓄᑦ. ᑕᒪᒃᑯᐊ 
ᐋᖅᑭᒃᓱᖅᓯᒪᑦᓯᐊᙱᓐᓂᖏᓐᓄᑦ ᑮᓇᐅᔭᓂᒃ ᐊᐅᓚᑦᓯᔨᐅᔪᑦ ᐊᑐᓗᐊᖅᐸᑦᑐᑦ 
ᐸᕐᓇᒃᑕᐅᓯᒪᔪᑦ ᑮᓇᐅᔭᐃᑦ ᖄᖓᒍᑦ, ᐊᒻᒪ ᐊᑲᐅᙱᓕᐅᑕᐅᓕᖅᐸᑦᑐᖅ 
ᐱᓕᕆᖃᑎᒌᑦᓯᐊᕈᓐᓇᕐᓂᕐᒥᒃ, ᐊᒻᒪ ᐊᑭᑯᓗᐊᙱᑦᑐᒃᑯᑦ 
ᐅᑎᖅᑎᕝᕕᐅᓇᓱᐊᕈᓐᓇᓚᐅᕋᓗᐊᖅᖢᑎᒃ ᑕᒪᒃᑯᐊ ᐱᔾᔪᑎᒋᓪᓗᒋᑦ, 
ᐱᓕᕆᕝᕕᐅᔪᖅ ᑐᒃᓯᕋᖅᐸᑦᑐᑦ ᑮᓇᐅᔭᓂᒃ ᖄᖓᒍᒋᐊᒃᑲᓐᓂᖅ ᐊᑐᕈᒪᔭᒥᓂᒃ.  

ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᕐᓂᐅᑉ ᒥᒃᓵᓄᑦ  

ᐱᓇᓱᐊᖅᑕᐅᔪᑦ  

ᐱᓇᓱᐊᖅᑕᖓ ᑖᔅᓱᒪ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᕐᓂᒃᑯᑦ ᖃᐅᔨᓇᓱᐊᖅᓱᑎᒃ ᐱᓕᕆᕝᕕᐅᔪᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᒧᑦ/ᐃᓄᓕᕆᔨᒃᑯᓪᓗ ᐱᓕᕆᕝᕕᐊᓂ ᑕᑯᒃᓴᐅᑎᑦᑎᔪᓐᓇᕐᒪᖔᑦ ᐸᕐᓇᐃᔪᓐᓇᕐᓂᖏᒃ 
ᑮᓇᐅᔭᖅᑐᕈᑎᒃᓴᓕᐅᕈᓐᓇᕐᓂᖏᓐᓂᒃ ᐃᑲᔪᖅᑕᐅᒍᑎᖃᕐᓗᓂ ᑭᖑᕙᖃᑦᑕᙱᓪᓗᑎᒃ, ᐱᔭᕇᑦᑎᐊᖃᑦᑕᕐᓗᑎᒃ, ᐊᒻᒪ 
ᑕᒻᒪᖅᑕᐅᓯᒪᙱᓪᓗᑎᒃ ᑐᑭᓯᒋᐊᕈᑎᖃᕐᓗᑎᒃ, ᐱᔪᓐᓇᖅᑎᑦᑎᓂᖃᕋᔭᕐᓗᑎᒃ ᒪᓕᒐᖅᑎᒍᑦ ᒪᓕᒋᐊᖃᕐᓂᖏᓐᓂᒃ ᐊᒻᒪᓗ 
ᐊᑐᐊᒐᖏᑎᒍᑦ ᒪᓕᒋᐊᖃᕐᓂᖏᓐᓂᒃ ᐊᓚᑦᑎᓗᑎᒃ ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᓂᒃ.  

ᖃᓄᑎᒋ ᑲᒪᒋᔭᐅᓂᖓ ᐊᒻᒪᓗ ᑲᒪᒋᒋᐊᖅᑕᐅᓯᒪᓂᖏᑦ  

ᕿᒥᕐᕈᓚᐅᖅᑐᒍᑦ ᐸᕐᓇᒃᑕᐅᕙᓪᓕᐊᔪᓂᒃ ᐊᒻᒪ ᐱᓕᕆᔾᔪᓯᐅᔪᓂᒃ ᑮᓇᐅᔭᖅᑐᕈᑎᒃᓴᐃᑦ ᐊᐅᓚᓂᖏᓐᓂᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᐱᓕᕆᕝᕕᐊᓂ 2007-08,ᒧᑦ ᐊᒻᒪ 2009-09,ᒧᑦ ᑐᕌᖓᔪᓂᒃ. 
ᕿᒥᕐᕈᓚᐅᖅᑐᒍᑦᑕᐅᖅ ᒐᕙᒪᒃᑯᑦ ᐊᐅᓚᑕᖏᓐᓂᒃ ᐊᑭᓕᖅᑐᐃᕙᓪᓕᐊᒍᓯᖏᓐᓂᒃ ᑮᓇᐅᔭᓕᕆᔨᒃᑯᓐᓄᑦ.  ᖃᐅᔨᓴᖅᑕᕗᑦ 
ᐱᔭᕇᓚᐅᖅᑕᕗᑦ ᒐᕙᒪᑯᑦ ᕿᒥᕐᕈᖅᓱᒋᑦ ᖃᓄᖅ ᑕᖅᑭᑕᒫᑦ ᑮᓇᐅᔭᐃᑦ ᐊᑐᖅᑕᐅᕙᓪᓕᐊᓂᖏᓐᓂᒃ 
ᖃᐅᔨᓴᕈᓯᖃᓲᒍᒻᒪᖔᑕ.  

ᐊᐱᖅᓱᓚᐅᖅᑐᒍᑦ ᐊᐅᓚᑦᓯᔨᓂᒃ ᐊᒻᒪ ᐃᖅᑲᓇᐃᔭᖅᑎᓂᒃ ᐊᓪᓚᕕᖏᓐᓂ ᐊᒻᒪ ᓄᓇᓖᑦ ᐊᕕᒃᑐᖅᓯᒪᓂᓕᒫᖏᓐᓂ 
ᒐᕙᒪᒃᑯᑦ ᐱᓕᕆᕕᖏᓐᓂ. ᐱᓚᐅᖅᑕᕗᑦ ᐊᒻᒪ ᕿᒥᕐᕈᓪᓗᒋᑦ ᒐᕙᒪᒃᑯᑦ ᑐᑭᓯᒋᐊᕈᑎᖏᑦ ᑮᓇᐅᔭᓕᕆᔾᔪᓯᖏᓐᓄᑦ 
ᒥᒃᓵᓅᖓᔪᑦ ᐊᒻᒪ ᕿᒥᕐᕈᓪᓗᒋᑦ ᑎᑎᕋᖅᓯᒪᔪᑦ ᐃᑲᔪᒃᑲᓐᓂᕈᑎᒃᓴᐃᑦ ᕿᒥᕐᕈᔭᑦᑎᓐᓄᑦ.  

ᒪᓕᒋᐊᓕᒃ  

ᐅᓇᓂ ᑎᑎᕋᖅᑕᐅᕗᑦ ᒪᓕᒃᑕᐅᔪᒃᓴᐃᑦ ᑭᒡᓕᖃᕐᓂᕐᒧᑦ ᐊᑐᓚᐅᖅᑕᕗᑦ ᑖᔅᓱᒧᖓ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᒪᓕᒐᒃᓴᖏᓪᓗ 
ᓇᑭᙶᕐᓂᖏᑦ. 

ᒪᓕᒃᑕᐅᔭᕆᐊᓖᑦ ᒪᓕᒐᒃᓴᐃᑦ ᓇᑭᙶᕐᓂᖏᑦ 

ᒐᕙᒪᒃᑯᑦ ᓴᖅᑭᑎᑦᓯᒍᓐᓇᕐᓗᑎᒃ ᐊᐅᓚᑦᓯᔾᔪᓯᒃᓴᓂᒃ, ᓲᕐᓗ 
ᓂᕆᐅᒋᔭᐅᔪᓂᒃ ᓴᖅᑭᑎᑦᓯᖃᑦᑕᕆᐊᖅ, ᐋᖅᑭᒃᓱᖅᑕᐅᓯᒪᔪᓂᒃ 
ᐊᒻᒪ ᑐᓴᖅᑎᑦᓯᓗᑎᒃ ᒐᕙᒪᒃᑯᓐᓂᒃ. 

ᑮᓇᐅᔭᐃᑦ ᐊᐅᓚᑕᐅᓂᖏᓐᓂᒃ ᐊᑐᖅᑕᐅᓲᑦ 
ᐊᑐᖅᑕᐅᕙᓪᓕᐊᓗᑎᒃ ᑐᕌᕈᑎᑦ ᐊᑐᖅᑕᐅᓲᑦ.  
ᑕᒻᒪᖅᓯᒪᔪᖅᓯᐅᕐᓂᐊᖅᑏᑦ ᐊᐅᓚᕝᕕᖓᑦ, 1999 (ᐸᕐᓇᐅᑎᑦ 
ᐊᒻᒪᓗ ᑮᓇᐅᔭᖅᕈᑎᒃᓴᓕᐅᖅᑏᑦ) 

ᒐᕙᒪᒃᑯᑦ ᐸᕐᓇᐃᕙᓪᓗᑎᒃ ᑎᑎᕋᖅᓯᒪᔪᓂᒃ ᑮᓇᐅᔭᐃᑦ 
ᐊᑐᖅᑐᒃᓴᐃᑦ ᐸᕐᓇᒃᑕᐅᓯᒪᓂᖏᓐᓂᒃ ᐊᒻᒪ ᐱᖃᓯᐅᑎᓗᒋᑦ 
ᒥᒃᓴᐅᓵᖅᑕᐅᓯᒪᓂᖏᑦ ᐊᒻᒪ ᓂᕆᐅᒋᔭᐅᓂᖏᑦ, ᐊᖏᖅᑕᐅᓯᒪᔪᑦ 
ᐊᐅᓚᑦᓯᔨᓄᑦ, ᒪᓕᓪᓗᒋᑦ ᑎᑎᕋᖅᓯᒪᔪᑦ ᒪᓕᒋᐊᓖᑦ, ᐊᑕᓗᑎᓪᓗ 
ᐃᑲᔪᒃᑲᓐᓂᕈᑎᒃᓴᐃᑦ, ᐊᑐᖅᑕᐅᒍᓐᓇᕋᔭᖅᑐᓂᒃ ᐊᐅᓚᑦᓯᔨᓄᑦ 
ᑭᐅᔾᔪᑕᐅᔪᓐᓇᕆᐊᖅ. 

ᑮᓇᐅᔭᐃᑦ ᐊᐅᓚᑕᐅᓂᖏᓐᓂᒃ ᐊᑐᖅᑕᐅᓲᑦ 
ᐊᑐᖅᑕᐅᕙᓪᓕᐊᓗᑎᒃ ᑐᕌᕈᑎᑦ ᐊᑐᖅᑕᐅᓲᑦ.  
ᑕᒻᒪᖅᓯᒪᔪᖅᓯᐅᕐᓂᐊᖅᑏᑦ ᐊᐅᓚᕝᕕᖓᑦ, 1999 (ᐸᕐᓇᐅᑎᑦ 
ᐊᒻᒪᓗ ᑮᓇᐅᔭᖅᕈᑎᒃᓴᓕᐅᖅᑏᑦ) 

ᓱᓕᒋᐊᖅᑐᓂᒃ ᑮᓇᐅᔭᓄᑦ ᐸᕐᓇᐃᓯᒪᕙᓪᓗᑎᒃ, 
ᐊᔨᖃᑎᒌᒍᑎᒋᓗᒋᓪᓗ, ᐊᒻᒪ ᐊᖏᖅᑕᐅᓗᑎᒃ ᒐᕙᒪᒃᑯᓐᓄᑦ ᐊᒻᒪ 
ᑮᓇᐅᔭᐃᑦ ᐸᕐᓇᒃᑕᐅᓯᒪᔪᑦ ᐊᒥᒐᖅᑕᐃᓕᓗᒋᑦ ᐃᑲᔪᕈᑎᒃᓴᓄᑦ 
ᐊᒻᒪ ᑐᕌᒐᕆᔭᐅᕙᓪᓕᐊᔪᒪᔪᓄᑦ. 

ᑮᓇᐅᔭᐃᑦ ᐊᐅᓚᑕᐅᓂᖏᓐᓂᒃ ᐊᑐᖅᑕᐅᓲᑦ 
ᐊᑐᖅᑕᐅᕙᓪᓕᐊᓗᑎᒃ ᑐᕌᕈᑎᑦ ᐊᑐᖅᑕᐅᓲᑦ.  
ᑕᒻᒪᖅᓯᒪᔪᖅᓯᐅᕐᓂᐊᖅᑏᑦ ᐊᐅᓚᕝᕕᖓᑦ, 1999 (ᐸᕐᓇᐅᑎᑦ 
ᐊᒻᒪᓗ ᑮᓇᐅᔭᖅᕈᑎᒃᓴᓕᐅᖅᑏᑦ) 



ᑮᓇᐅᔭᐃᑦ ᐊᐅᓚᑕᐅᔾᔪᓯᖏᑦ - ᓄᓇᕗᑦ ᒐᕙᒪᖓᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᑦ 
ᐃᓄᓕᕆᔨᒃᑯᖏᓪᓗ

ᒪᓕᒃᑕᐅᔭᕆᐊᓖᑦ ᒪᓕᒐᒃᓴᐃᑦ ᓇᑭᙶᕐᓂᖏᑦ 

ᑮᓇᐅᔭᐃᑦ ᒥᒃᓵᓄᐊᖓᔪᑦ ᐊᒻᒪ ᑮᓇᐅᔭᓄᐊᖓᙱᑦᑐᑦ 
ᑐᑭᓯᒋᐊᕐᕕᒃᓴᐃᑦ, ᐊᒻᒪ ᐊᑭᓕᐅᑕᐅᕙᓪᓕᐊᔾᔪᑏᑦ, 
ᓄᐊᑕᐅᑦᓯᐊᕐᓗᑎᒃ ᐊᒻᒪ ᐱᔭᕇᖅᑕᐅᑦᓯᐊᖅᐸᓪᓗᑎᒃ ᐊᒻᒪ 
ᑕᒻᒪᖅᑕᖅᓯᒪᖏᓪᓗᑎᒃ ᑭᖑᕙᖏᓪᓗᑎᓪᓗ. 

ᑮᓇᐅᔭᐃᑦ ᐊᐅᓚᑕᐅᓂᖏᓐᓂᒃ ᐊᑐᖅᑕᐅᓲᑦ 
ᐊᑐᖅᑕᐅᕙᓪᓕᐊᓗᑎᒃ ᑐᕌᕈᑎᑦ ᐊᑐᖅᑕᐅᓲᑦ.  
ᑕᒻᒪᖅᓯᒪᔪᖅᓯᐅᕐᓂᐊᖅᑏᑦ ᐊᐅᓚᕝᕕᖓᑦ, 1999. (ᑐᑭᓯᒋᐊᕈᑏᑦ 
ᐊᐅᓚᑕᐅᓂᖏᑦ ᐊᒻᒪᓗ ᐱᓕᕆᕝᕕᐅᑉ ᐃᓗᐊᓂ 
ᐊᐅᓚᑎᑦᑎᒐᓗᐊᕐᒪᖔᑦ ᐊᐅᓚᑎᓐᓂᖅ) 

ᑮᓇᐅᔭᐃᑦ ᐊᐅᓚᑕᐅᓂᖏᑕ ᐊᑐᐊᒐᖅ (ᓄᓇᕗᑦ), ᑐᑭᒧᐊᕈᑎ 
803-3. 

ᐊᐅᓚᑦᑎᔩᑦ ᕿᒥᕐᕈᐊᓚᐅᖅᐳᑦ ᐊᖏᖅᖢᑎᒡᓗ ᓈᒻᒪᖕᓂᖏᓐᓂᒃ ᒪᓕᒃᑕᐅᔭᕆᐊᓕᖕᓂ ᐊᑐᖅᑕᐅᓚᐅᖅᑐᑦ ᐅᕙᓂ 
ᑕᒻᒪᖅᓯᒪᔪᖅᓯᐅᕐᓂᕐᒥ. 

ᑮᓇᔭᐃᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᓂᖏᑕ ᐱᔭᕇᖅᑕᐅᓂᖏᑦ  

ᑖᒃᑯᐊ ᑮᓇᐅᔭᐃᑦ ᑕᒻᒪᖅᓯᒪᔪᖅᓯᐅᖅᑕᐅᓂᖏᓐᓄᑦ ᐅᓂᒃᑳᓕᐊᖅ ᐱᕇᖅᑕᐅᓚᐅᖅᑐᑦ ᔪᓚᐃ 31, 2008,ᒥ.  

ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᕐᑏᑦ 

ᐃᑲᔪᖅᑎ ᑕᒻᒪᖅᓯᒪᔪᖅᓯᐅᕐᓂᕐᒧᑦ: ᕌᓂ ᑳᒻᐳᓪ  
ᑲᒪᔨᒻᒪᕆᒃ: ᔮᓐ ᐊᑉᑦ 
 
ᐊᐅᓚᑦᓯᔨᖏᑦ: ᑖᒥ ᒦᒍᕐ 

ᑭᐊᕆ ᓱᕙᐳᕆᒃ, (ᓯᕗᓕᐅᖅᑎᖅᑎᖓᓐ) 
 
ᐋᑐᕆ ᑳᕐᓂᐅ  
ᔨᓐ, ᒪᐃ ᑯᐊᒃ  
ᓰᓐ ᒪᒃᓕᐊᓂᓐ 
ᕕᓕᐱ ᒪᓕᐊᑦ  
ᔅᑏᕙᓐ ᒪᕆᐊᓂ  
ᕗᕌᓐᓱᐊ ᐱᐊᓪᑎᐃ 

ᑐᑭᓯᒋᐊᒃᑲᓐᓂᕈᒪᔪᖃᕈᓂ, ᐅᖃᕕᒋᓗᒋᑦ ᑐᓴᐅᒪᐅᑎᓕᕆᔨᖏᑦ ᐅᕙᓂ 613-995-3708 ᐅᕝᕙᓘᓐᓂᑦ 1-888-761-5953 
(ᐊᑭᖃᖏᑦᑐᖅ). 

